ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ಲೇಖಕರ ಮಾತು
ರಾಜನೀತಿಯನ್ನು ಕುರಿತು ಭಾರತೀಯ ಚರಿತ್ರೆ, ಸಂಸ್ಕೃತಿ ಮತ್ತು ನಾಗರಿಕತೆಯ ಮೂಲಕ ಅನೇಕ ಸಂಗತಿಗಳನ್ನು ಬೆಳೆಕಿಗೆ ತರಬೇಕಾಗುತ್ತದೆ. ಚಠಾರಿತ್ರಿಕ ವಿವಿಧ ಕಾಲಘಟ್ಟಗಳನ್ನು ಅಂದರೆ ರಾಜಪ್ರಭುತ್ವದಲ್ಲಿ ವಂಶಪಾರಂಪರ್ಯ ಆಳ್ವಿಕೆ, ರಕ್ತಸಂಬಂಧ, ಪುರುಷ ಪ್ರಾಬಲ್ಯ, ವೈದಿಕ ಸಂಸ್ಕೃತಿ, ಯಜ್ಞಯಾಗಾದಿಗಳನ್ನು ಮಾಡುವುದು, ವಿಗ್ರಹ ಆರಾಧನೆ, ತೀರ್ಥಯಾತ್ರೆ, ಅಶ್ವಮೇಧಯಾಗ, ವರ್ಣಾಶ್ರಮ ವ್ಯವಸ್ಥೆ, ಪುರೋಹಿತಶಾಹಿ. ಪಟ್ಟಾಭಿಷೇಕ, ಹುಟ್ಟು, ನಾಮಕರಣ, ಉಪನಯನ, ಮದುವೆ, ಶ್ರಾದ್ಧ, ವಲಸೆ, ಕೌಟುಂಬಿಕ ಸಂಗತಿಗಳನ್ನು ಈ ಹಿನ್ನೆಲೆಯಲ್ಲಿ ವಿವರಿಸಲಾಗಿದೆ.
ಭಾರತೀಯ ಚರಿತ್ರೆಯಲ್ಲಿ ರಾಜನೀತಿಯನ್ನು ಕುರಿತಂತೆ ಕೌಟಿಲ್ಯ, ಭಾಸ, ಶೂದ್ರಕ, ಕಾಳಿದಾಸ, ಬಾಣಭಟ್ಟ, ಭಾರವಿ, ದುರ್ವಿನೀತ, ಚಾವುಂಡರಾಯ, ತಿಳಿಯಬಹುದು. ರಾಜಪ್ರಭುತ್ವದಲ್ಲಿ ರಾಜನೇ ಕೇಂದ್ರ ಬಿಂದು. ನಿರಂಕುಶ ಪ್ರಭುತ್ವ, ಹೆಣ್ಣಿನ ಶೋಷಣೆ, ದತ್ತಿ, ದಾನ, ಯುದ್ಧ – ಒಪ್ಪಂದ, ಹಿಂಸೆ – ಅಹಿಂಸೆಗಳನ್ನು ನೋಡುತ್ತೇವೆ. ಆದರೆ ಮೌರ್ಯ, ಶಾತವಾಹನ, ಕದಂಬ, ಗಂಗ, ಚಾಲುಕ್ಯ ರಾಷ್ಟ್ರಕೂಟ, ಹೊಯ್ಸಳ ಇತರೆ ರಾಜಪ್ರಭುತ್ವಗಳಲ್ಲಿ ರಾಜನೀತಿಯ ಸ್ವರೂಪವೇ ಪ್ರಧಾನವಾಗಿತ್ತು. ವಿಜಯನಗರ ಪೂರ್ವದ ಕುಮ್ಮಟದುರ್ಗ ನಾಯಕ ಅರಸ ಕಂಪಿಲರಾಯನ ಮಗ ಕುಮಾರರಾಮನಿಗೆ ಹರಿಹರದೇವಿ ರಾಜನೀತಿಯನ್ನು ಬೋಧಿಸುತ್ತಾಳೆ. ವಿಜಯನಗರ ಕಾಲದಲ್ಲಿ ಕವಿ, ಪಂಡಿತರು, ದಾರ್ಶನಿಕರು, ತತ್ವಜ್ಞಾನಿ, ರಾಜತಾಂತ್ರಿಕರು, ರಾಜನಿಗೆ – ಯುವರಾಜನಿಗೆ ರಾಜನೀತಿಯ್ನು ತಿಳಿಸುತ್ತಿದ್ದರು. ವಿಜಯನಗರ ನಂತರ ಏಳಿಗೆಯಾದ ಪಾಳೆಯಗಾರರಿಗೆ ಬಹುತೇಕ ವೀರಶೈವ ಮಠ – ಮಠಾಧೀಶರು ನೀತಿ, ನಡವಳಿಕೆ, ಆಳ್ವಿಕೆ ಕುರಿತಂತೆ ಸಲಹೆ ನೀಡಿರುವುದು ಅವರಲ್ಲಿದ್ದ ಧರ್ಮ ಮತ್ತು ರಾಜಕಾರಣದ ಸಂಬಂಧವನ್ನು ಅವರ ಆಡಳಿತ ಒಲಗೊಂಡಿತ್ತು. ಚಿತ್ರದುರ್ಗದ ಮದಕರಿನಾಯಕ ವಂಶಸ್ಥರಿಗೆ ಮುರುಘಾಮಠ, ಜರಿಮಲೆನಾಯಕರಿಗೆ ಉಜ್ಜಿನಿ ಜಗದ್ಗುರುಗಳು, ಹರಪನಹಳ್ಳಿ ಪಾಳೆಯಗಾರರಿಗೆ ಕೊಟ್ಟೂರೇಶ್ವರನನ್ನು ತಮ್ಮ ರಾಜಧರ್ಮ ಹಾಗೂ ಕೇಂದ್ರಗಳಾಗಿ ಪರಿಗಣಿಸಿದ್ದರು. ಅರಮನೆ ಮತ್ತು ಗುರು ಮನೆಯನ್ನು ಧರ್ಮ ಮತ್ತು ರಾಜಕಾರಣದ ಹಿನ್ನೆಲೆಯಲ್ಲಿ ವಿಶ್ಲೇಷಿಸಬಹುದು. ಸ್ವಾತಂತ್ರ್ಯ ಪೂರ್ವದಲ್ಲಿದ್ದ ಬ್ರಿಟಿಷರ ಆಳ್ವಿಕೆಯು ಒಡೆದು ಆಳುವ ನೀತಿ, ದಬ್ಬಾಳಿಕೆ, ಸರ್ವಾಧಿಕಾರ ಧೋರಣೆ ತಳೆದಿತ್ತು. ಬ್ರಿಟಿಷರ ರಾಜ್ಯಾಳ್ವಿಕೆಯ ಸ್ವರೂಪವೇ ಬೇರೆ ಆಗಿತ್ತು. ಸ್ಥಳೀಯ ಅಥವಾ ಯಾವುದೇ ಹಿಮದೂ ಅರಸರ ಆಲ್ವಿಕೆಯ ರಾಜನೀತಿಯೇ ಬೇರೆ ಆಗಿತ್ತು. ಸ್ವಾತಂತ್ರ್ಯ ಬಂದ ಮೇಲೆ ನಮ್ಮದೇ ಆದ ಸಂವಿಧಾನವನ್ನು ಡಾ. ಬಿ. ಆರ್. ಅಂಬೇಡ್ಕರ್ ನೇತೃತ್ವದಲ್ಲಿ ರಚಿಸಿಕೊಂಡೆವು. ಇಂದು ಸಂವಿಧಾನ(ಲಿಖಿತ)ದ ಮೂಲಕ ರಾಜನೀತಿಯನ್ನು ಪಾಲಿಸಲಾಗುತ್ತಿದೆ. ಪ್ರಧಾನಿ, ರಾಷಟ್ರಪತಿ, ಉಪರಾಷ್ಟ್ರಪತಿ, ರಾಜ್ಯಪಾಲರು, ಮುಖ್ಯಮಂತ್ರಿ, ಮಂತ್ರಿ, ಶಾಸಕ ಮೊದಲಾದವರು ಹೇಗೆ ಆಯ್ಕೆ – ಆಳ್ವಿಕೆ – ಆಡಳಿತ ನಡೆಸಬೇಕೆಂಬ ನೀತಿ, ನಿಯಮ, ಕಾನೂನು, ಕಾಯಿದೆ, ವಿಧಿಗಳನ್ನು ಮಾಡಿಕೊಳ್ಳಲಾಗಿದೆ. ಈ ಬಗ್ಗೆ ಸುಪ್ರೀಂಕೋರ್ಟು, ಹೈಕೋರ್ಟುಗಳು ಸಹ ರಾಜ್ಯಾಂಗಕ್ಕೆ ಸಹಕಾರ, ಮಾರ್ಗದರ್ಶನ ನೀಡುತ್ತವೆ. ಪ್ರಜಾಪ್ರಭುತ್ವದಲ್ಲಿ ಪ್ರಜೆಗಳ ಅಧಿಕಾರವೇ ಆದ್ಯತೆಯಲ್ಲಿ ಮೊದಲ ಸ್ಥಾನದಲ್ಲಿದೆ. ಶಾಸಕಾಂಗ, ನ್ಯಾಯಾಂಗ ಮತ್ತು ರಾಜ್ಯಾಂಗವು (ಕಾರ್ಯಾಂಗ) ಭಾರತೀಯ ಸಂವಿಧಾನದಲ್ಲಿ ಬಹುಮುಖ್ಯ ಪಾತ್ರವಹಿಸಿವೆ. ಇಂದು ನಾಲ್ಕನೇ ಅಂಗವಾಗಿ ಪತ್ರಿಕಾರಂಗವನ್ನು (ಸಮೂಹ ಮಾಧ್ಯಮ) ಗುರುತಿಸಿಕೊಂಡಿರುತ್ತಾರೆ.
ರಾಜಕಾರಣದಲ್ಲಿ ಭಾರತಕ್ಕೆ ಒಂದು ಹೊಸ ತಿರುವು ತಂದವರು ಜವಾಹರಲಾಲ್ ನೆಹರು. ಅವರು ಭಾರತದ ಅಭಿವೃದ್ಧಿಯ ಹಿನ್ನೆಲೆಯಲ್ಲಿ ಶತಪ್ರಯತ್ನ ಮಾಡಿ ಆಧುನಿಕತೆಗೆ ಕೊಂಡೊಯ್ದರು. ಅವರು ಅನುಸರಿಸಿದ ಪಂಚಶೀಲ ತತ್ವಗಳು, ಅಲಪ್ತನೀತಿ, ವಿದೇಶಾಂಗನೀತಿ, ತಟಸ್ತ ಮನೋಭಾವನೆ, ಯುದ್ಧವನ್ನು ವಿರೋಧಿಸುವುದು, ಅಭಿವೃದ್ಧಿಯನ್ನು ಕೈಗೊಳ್ಳುವುದು ಮೊದಲಾದ ಅಭಿವೃದ್ಧಿಯ ಸಂಗತಿಗಳ ಸೂತ್ರಗಳನ್ನು ಅನುಸರಿಸಿದರು.
ಸ್ವಾತಂತ್ರ್ಯ ಬಂದು ಅವರತ್ಮೂರು ವರ್ಷಗಳಾದರೂ ನಮ್ಮದೇ ಆದ ರಾಜನೀತಿಯನ್ನು ಅನುಸರಿಸುವಲ್ಲಿ ವಿಫಲವಾಗಿರುತ್ತೇವೆ. ಗ್ರಾಮಾಡಳಿತದಲ್ಲಿ ಅಧಿಕಾರ ಹೇಗೆ ಚಲಾವಣೆ ಆಗಬೇಕೆಂದು ಪಂಚಾಯತ್‌ರಾಜ್ ವ್ಯವಸ್ಥೆಯಲ್ಲಿ ಅಧಿಕಾರ ವಿಕೇಂದ್ರೀಕರಣ ಮಾಡುವ ನಿಟ್ಟಿನಲ್ಲಿ ಗ್ರಾಮ ಪಂಚಾಯಿತಿ, ತಾಲೂಕು ಪಂಚಾಯಿತಿ, ಜಿಲ್ಲಾ ಪಂಚಾಯಿತಿ, ವಿಧಾನಸಭೆ, ಲೋಕಸಭಾ ಕ್ಷೇತ್ರಗಳಿವೆ. ಪ್ರತಿನಿಧಿ, ಶಾಸಕ, ಸಂಸದರೆಂದು ಈ ವ್ಯವಸ್ಥೆಯಲ್ಲಿ ಕಾರ್ಯನಿರ್ವಹಿಸುವವರಿಗೆ ಕರೆಯುತ್ತಾರೆ.
ಆಧುನಿಕ ಸಂದರ್ಭದಲ್ಲಿ ರಾಜನೀತಿಯು ಆಡಳಿತದ ಸೂತ್ರವಾಗಿದೆ. ಆಡಳಿತ ವ್ಯವಸ್ಥೆಯ ಕಾನೂನು ರೂಪಿಸುವ ಆಯಾ ಕಾಲಘಟ್ಟದ ಒತ್ತಸ, ಒಲವು, ನಿಯಮ, ಸಂಪ್ರದಾಯ, ಸಂಸ್ಕೃತಿಯನ್ನು ಅವಲಂಭಿಸಿರುತ್ತದೆ. ಹಾಗಾಗಿ ಸಾಮಾಜಿಕ ಮೌಲ್ಯಗಲೂ (ನೈತಿಕ) ರಾಜನೀತಿಗೆ ತುಂಬ ಉಪಯುಕ್ತವಾಗಿರುತ್ತವೆ.
ಪ್ರಾಚೀನ ಕಾಲದಲ್ಲಿ ರಾಜನೀತಿಗೆ ಹೆಚ್ಚಿನ ಆದ್ಯತೆ ನೀಡುತ್ತಿದ್ದರು. ಕನ್ನಡ ನಿಘಂಟಿನ ಸಂಪುಟ ಏಳರಲ್ಲಿ ತಿಳಿಸಿರುವಂತೆ ರಾಜನೀತಿ – ಅರಸನಿಗೆ ಅಥವಾ ರಾಜ್ಯದ ಆಡಳಿತಕ್ಕೆ ಸಂಬಂಧಿಸಿದ ನೀತಿ; ಆಡಳಿತ ವ್ಯವಹಾರ; ರಾಜಕಾರಣ; ‘ಸಾಮವೆಂಬುದು ರಾಜನೀತಿಗೆ ತಾ ಮನೋಹರ ರೂಪು ಬದುಕುವ ಭೂಮಿ ಪಾಲರನಂತ ವಿಭವಕ ಬೀಜಮಂತ್ರವಿದು’ ಎಂಬ ಮಾತು ಕುಮಾರವ್ಯಾಸ ಭಾರತದಿಂದ ತಿಳಿಯುತ್ತದೆ.
ಕೇವಲ ಮನುಷ್ಯನಷ್ಟೆ ಅಲ್ಲದೆ ಪ್ರಾಣಿ – ಪಕ್ಷಿಗಳು ರಾಜನೀತಿಯನ್ನು ಅರಿತಿದ್ದವು. ಗಿಣಿಯು ಸಹ ರಾಜನೀತಿಯ ಕುರಿತು ಸಮಯೋಚಿತವಾಗಿ ಮಾತನಡಬಲ್ಲದು ಎಂದು ಅರ್ಥೈಸಲಾಗಿದೆ. ರಾಜ್ಯಾಡಳಿತದಲ್ಲಿ ಮೋಸ, ವಂಚನೆ, ದ್ರೋಹ ಕೆಲಸಗಳುಂಟು. ಅದಕ್ಕೆ ರಾಜದ್ರೋಹಿ… ಇನ್ನಿವನ ಜೀವದಿಂದಿರಲೀವ ಕರುಣಿ ಏತರ ರಾಜನೀತಿ? ಎಂದು ‘ಗೋಲ್ಗೋಥಾ’ದಲ್ಲಿ ವಿವರವಿದೆ. ಒಂದು ಬಗೆಯ ಲೆಕ್ಕದಲ್ಲಿ (೮ ವಿಧದ ಗಣಿತ) ರಾಜನೀತಿಯು ಒಂದು.
ರಾಜನೀತಿಯನ್ನು ತಿಳಿದವನಿಗೆ ರಾಜನೀತಿಜ್ಞ ಎನ್ನುತ್ತಾರೆ. ರಾಜ್ಯದ ಆಡಳಿತ ವ್ಯವಹಾರವನ್ನು ತಿಳಿದವರು, ಆಂಗ್ಲ ನೀತಿಜ್ಞರು ನಿರೂಪಿಸಿದ ವಿದ್ಯಾಭ್ಯಾಸ ವಿನ್ಯಾಸ ಇವೆರಡಕ್ಕೂ ಪುಷ್ಟಿಕೊಟ್ಟಿತು ಎಂದು ತಿಳಿದುಬರುತ್ತದೆ.
ಬಹುತೇಕ ನಮ್ಮ ದಿನಿತ್ಯದ ವ್ಯವಹಾರದಲ್ಲಿ ಈ ಪದದ ಬಳಕೆಯನ್ನು ಗಮನಿಸುತ್ತೇವೆ. ರಾಜನಿಷ್ಟೆ ರಾಜಭಾಷೆ, ರಾಜಭೋಗ, ರಾಜನ ಮನೆತನ, ರಾಜಮುಖ, ರಾಜಭವನ, ರಾಜಮನ್ನಣೆ, ರಾಜಮರ್ಯಾದೆ, ರಾಜಯೋಗ ಮೊದಲಾದ ಪದಗಳು ಕಂಡುಬರುತ್ತವೆ. ಒಂದು ವ್ಯವಸ್ಥೆಯಲ್ಲಿ ಉಳ್ಳವರು ಮತ್ತು ಇಲ್ಲದವರ ನಡುವೆ ನ್ಯಾಯ, ನೀತಿ, ಧರ್ಮ, ಹಿಂಸೆಗಳು ನಡೆದಾಗ ಈ ಪರಿಕಲ್ಪನೆ ಪದದ ಉಪಯೋಗ ಎಷ್ಟೆಂಬುದು ಮನದಟ್ಟಾಗುತ್ತದೆ.
ಪ್ರಸ್ತುತ ಈ ಕಿರುಹೊತ್ತಿಗೆಯನ್ನು ಬರೆಯಲು ಸ್ಪೂರ್ತಿ ಮತ್ತು ಉತ್ಸಾಹ ಬಂದಿದ್ದು ಪೆರಿಯಾರ್ ಅವರ ವಿಚಾರಗಳಿಂದ. ಅವರ ಲೇಖನಗಳನ್ನು ಒಂದೆಡ ಸಂಗ್ರಹ ಮಾಡುವಾಗ ಮತ್ತು ನಾನು ಚರಿತ್ರೆಯಲ್ಲಿ ಸಂಗಂ ಸಾಹಿತ್ಯವನ್ನು ಓದುವಾಗ ಐನ್‌ತೀಣೈ (ಐದು ಪ್ರದೇಶಗಳು) ಕುರಿತಂತೆ ಕುತೂಹಲವಿತ್ತು. ೧೯೮೯ ಮತ್ತು ೨೦೦೪ರಲ್ಲಿ ತಮಿಳುನಾಡಿನಲ್ಲಿ ಪ್ರವಾಸ ಕೈಗೊಂಡಾಗ ಊಟಿ, ತಂಜಾವೂರು, ತಿರುಚಿ, ಮಧುರೆ, ಶ್ರೀರಂಗಂ, ರಾಮೇಶ್ವರಂ, ಕನ್ಯಾಕುಮಾರಿ, ಪಳನಿ ಮೊದಲಾದ ಯಾತ್ರಾ ಮತ್ತು ಧಾರ್ಮಿಕ ಸ್ಥಳಗಳನ್ನು ನೋಡಿದ ನಂತರ ಜೊತೆಗೆ ೨೦೦೯ರಲ್ಲಿ ಅಂತಾರಾಷ್ಟ್ರಿಯ ವಿಚಾರ ಸಂಕಿರಣ ಬೆಂಗಳೂರಿನಲ್ಲಿ ನಡೆದಾಗ ಖ್ಯಾತ ವಿದ್ಯಾಂಸರುಗಳೂ ಆಗಮಿಸಿದ್ದರು. ಅದರಲ್ಲಿ ನಾನು ವಾಲ್ಮೀಕಿಯ ರಾಜನೀತಿಯನ್ನು ಕುರಿತು ಪ್ರಬಂಧ ಮಂಡಿಸಿದ್ದೆನು. ಆನಂತರ ವಿವಿಧ ಚಾರಿತ್ರಿಕ ಕಾಲಘಟ್ಟಗಳಲ್ಲಿಯೂ ಸಹ ಈ ಬಗೆಯ ರಾಜನೀತಿ ಇರುವುದನ್ನು ಖಚಿತಪಡಿಸಿಕೊಂಡೆನು. ಈ ಹಿನ್ನೆಲೆಯಲ್ಲಿ ಪ್ರಾಚೀನ ಕಾಲದ ರಾಜನೀತಿ ಆಧುನಿಕ ಕಾಲದ ಪ್ರಜಾಪ್ರಭುತ್ವ ವ್ಯವಸ್ಥೆಗೆ ಹೇಗೆ ಪೂರಕವಾಗಿರುತ್ತದೆ ಎಂಬುದನ್ನು ಇಂದೂ ಮನಗಾಣಬೇಕಿದೆ.
ಚಾರಿತ್ರಿಕವಾಗಿ ರಾಜನೀತಿಯನ್ನು ಅಧ್ಯಯನ ಮಾಡುವುದು ಸುಲಭದ ಕೆಲಸವಲ್ಲ. ಹಾಗಾಗಿ ವಾಲ್ಮೀಕಿ ಮತ್ತು ತಿರುವಳ್ಳುವರ್ ಅವರ ಕಾಲಘಟ್ಟದ ರಾಜನೀತಿಯನ್ನು ಇಲ್ಲಿ ಅಧ್ಯಯನ ಮಾಡಲಾಗಿದೆ. ಇದನ್ನು ಬೇರೆ ಬೇರೆ ಕಾಲಘಟ್ಟಗಳಿಗೂ ಹೋಲಿಸಿ ನೋಡಿದಾಗ ಹೋಲಿಕೆ ಮತ್ತು ವ್ಯತ್ಯಾಸಗಳು ಕಂಡುಬಂದಿರುತ್ತವೆ.
ಚಾರಿತ್ರಿಕವಾಗಿ ಸಮಾಜದಲ್ಲಿ ನೈತಿಕ ಮೌಲ್ಯಗಳನ್ನು ಎತ್ತಿಹಿಡಿದ ಇಬ್ಬರು ಮಹಾನ್ ವ್ಯಕ್ತಿಗಳ ಚಿಂತನೆಗಳನ್ನು ಪ್ರಸ್ತುತ ಸಮಾಜಕ್ಕೆ ಉಪಯುಕ್ತವಾಗಬಹುದೆಂಬ ಕಾರಣದಿಂದ ಈ ಕಾರ್ಯವನ್ನು ಕೈಗೊಳ್ಳಲಾಗಿದೆ. ಚಾರಿತ್ರಿಕ ವಿಧಾನದ ಮೂಲಕ, ಪ್ರಕಟಿತ ಕೃತಿಗಳನ್ನು ಈ ಬಗ್ಗೆ ಅವಲೋಕಿಸಿಕ ಮತ್ತು ಕ್ಷೇತ್ರಕಾರ್ಯದಿಂದ ಮಾಹಿತಿ ಸಂಗ್ರಹಿಸಿ ಇಲ್ಲಿ ವಿಶ್ಲೇಷಿಸಲಾಗಿದೆ. ವಿಭಾಗದ ವೈಯಕ್ತಿಕ ಯೋಜನೆಯಾಗಿ ಕೈಗೊಂಡು ಅಧ್ಯಯನ ಮಾಡಲು ಅವಕಾಶ ಕಲ್ಪಿಸಿದ ಕುಲಪತಿ ಡಾ. ಎ. ಮುರಿಗೆಪ್ಪ ಅವರಿಗೆ, ಪ್ರಕಟಿಸಿದ ಪ್ರಸಾರಾಂಗಕ್ಕೆ, ವಿಭಾಗದ ಸದಸ್ಯರಿಗೆ, ಬೆಂಗಳೂರಿನ ವಾಲ್ಮೀಕಿ ಕರ್ನಾಟಕ ಪತ್ರಿಕೆಯ ಸಂಪಾದಕರಾದ ಮಾನ್ಯ ಶ್ರೀ ಎಂ. ನರಸಿಂಹಯ್ಯ ಅವರಿಗೆ, ವಿದ್ವಾಂಸರಾದ ನಾಡೋಜ ಡಾ. ಕಮಲ ಹಂಪನಾ ಅವರಿಗೆ, ಕನ್ನಡ ವಿಶ್ವವಿದ್ಯಾಲಯದ ನಿವೃತ್ತ ಗ್ರಂಥಪಾಲಕರಾದ ಜೆ.ಆರ್. ರಾಮಮೂರ್ತಿ ಅವರಿಗೆ, ಪತ್ನಿ ಪೂರ್ಣಿಮಾ ಅವರಿಗೆ, ಅಕ್ಷರ ಜೋಡಣೆ ಮಾಡಿದ ಯಾಜಿ ಗ್ರಾಫಿಕ್ಸ್‌ನ ಶ್ರೀಮತಿ ಸವಿತಾ ಯಾಜಿ ಮತ್ತು ಗಣೇಶ್ ಯಾಜಿ ಅವರಿಗೆ, ಕರ್ನಾಟಕ – ತಮಿಳುನಾಡಿನ ಕೆಲವು ಪ್ರದೇಶಗಳಿಗೆ ಭೇಟಿ (೨೦೧೦) ನೀಡಿದಾಗ ಸಹಕರಿಸದ ಎಲ್ಲ ಮಹನೀಯರಿಗೆ ತುಂಬು ಹೃದಯದ ಕೃತಜ್ಞತೆಗಳು.
ಡಾ.ವಿರೂಪಾಕ್ಷಿ ಪೂಜಾರಹಳ್ಳಿ
ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವಿವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ – ಕನ್ನಡಿಗ – ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ಯವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸ ಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡು ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನ್ಕಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲು ಭಾಷಾ ಆಧುನೀಕರಣ ಮತ್ತು ಪ್ರಮಾಣಿಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತ, ವಿವರಿಸುತ್ತ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ಯವಿದ್ಯಾಲಯದ ಜೀವಧಾತುವಾಗಿದೆ.
ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು ಬರೆದ ‘ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು’ ಎಂಬ ಕಿರುಕೃತಿಯಲ್ಲಿ ವಾಲ್ಮೀಕಿಯ ಹಿನ್ನೆಲೆ, ಅವನ ಕಾವ್ಯದ ಮಹತ್ವ, ಅದರ ಪ್ರಸ್ತುತತೆ ಈ ಎಲ್ಲಾ ವಿಚಾರಗಳನ್ನು ಇದರಲ್ಲಿ ಸ್ಥೂಲವಾಗಿ ಪರಿಚಯಿಸಲಾಗಿದೆ. ಹಾಗೆಯೇ ತಿರುವಳ್ಳುವರ್ ಕಾವ್ಯದ ಹಿನ್ನೆಲೆ, ಅದರ ವಿಶಿಷ್ಟತೆಯನ್ನು ಕುರಿತು ವಿವರಿಸಲಾಗಿದೆ. ತರುವಾಯ ಈ ಇಬ್ಬರು ಕವಿಗಳಲ್ಲಿ ವ್ಯಕ್ತವಾಗುವ ಸಮಾನವಾದ ರಾಜನೀತಿಯ ಪರಿಕಲ್ಪನೆಗಳನ್ನು ಇಲ್ಲಿ ಗುರುತಿಸಲಾಗಿದೆ. ಈ ಕಿರುಪುಸ್ತಕದಲ್ಲಿ ಇಬ್ಬರು ಮಹಾನ್ ಕವಿಗಳ ಅರ್ಥಾತ್ ತತ್ವಜ್ಞಾನಿಗಳ ವಿಶ್ವಾತ್ಮಕವಾದ ವಿಚಾರಗಳನ್ನು ಪರಿಚಯಿಸುವಲ್ಲಿ ಲೇಖಕರು ಯಶಸ್ವಿಯಾಗಿದ್ದಾರೆ. ಜೊತೆಗೆ ಈ ಇಬ್ಬರ ವಿಚಾರಗಳು ಸಮಕಾಲೀನ ಸಮಾಜದ ಹಿಂಸೆಗೆ, ಕ್ಷುದ್ರತೆಗೆ, ಕ್ರೌರ್ಯಕ್ಕೆ ರಾಜಕಾರಣದ ಅನೈತಿಕತೆಗೆ ದಾರಿದೀಪವಾಗಬಲ್ಲಬಹುದಾದ ಸಂಗತಿಗಳನ್ನು ಲೇಖಕರು ಗುರುತಿಸಿದ್ದಾರೆ. ಬೇರೆ ಬೇರೆ ಕಾಲಘಟ್ಟದ ಇಬ್ಬರು ಮಹಾನ್ ವ್ಯಕ್ತಿಗಳ ರಾಜನೀತಿಯ ಆಶಯಗಳನ್ನು ತೌಲನಿಕವಾಗಿ ನೋಡಿರುವುದು ಶ್ಲಾಘನೀಯ. ಶ್ಲಾಘನೀಯ. ಗತಕಾಲ, ವರ್ತಮಾನ ಮತ್ತು ಭವಿಷತ್ ಕಾಲಕ್ಕೂ ಮಾನವ ಸಂಕುಲಕ್ಕೆ ಉಪಯೋಗವಾಗುವಂತಹ ರಾಜನೀತಿಯ ಚಿಂತನೆಗಳು ಪ್ರಸ್ತುತವಾಗಲಿವೆ. ಇದನ್ನು ಅಧ್ಯಯನಕ್ಕೆ ಕೈಗೆತ್ತಿಕೊಂಡು ಅಲ್ಪಕಾಲದಲ್ಲಿಯೇ ಪೂರೈಸಿಕೊಟ್ಟ ಡಾ. ವಿರೂಪಕ್ಷಿ ಪೂಜಾರಹಳ್ಳಿ ಅವರಿಗೆ ಅಭಿನಂದನೆಗಳು.
ಈ ಪುಸ್ತಕವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀಬಿ. ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿಗಳು
ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ಪರಾಮರ್ಶನ ಗ್ರಂಥಗಳು
೧. ಕುವೆಂಪು, ೨೦೦೪, ಜನಪ್ರಿಯ ವಾಲ್ಮೀಕಿ ರಾಮಾಯಣ, ಉದಯರವಿ, ಪ್ರಕಾಶನ, ಮೈಸೂರು.

೩. ದಾಸೇಗೌಡ ಹೆಚ್.ಆರ್., ೨೯೮೮, ಭಾರತದ ಸಂವಿಧಾನ, ಪ್ರಸಾರಾಂಗ, ಮೈಸೂರು ವಿ,ವಿ., ಮೈಸೂರು.
೪. ಪದ್ಮಾಕರ ವಿ.ವರ್ತಕ, ೨೦೦೨, (ಮರಾಠಿ), ಹೇಮಂತರಾಜ (ಕನ್ನಡ), ವಾಸ್ತವ ರಾಮಾಯಣ, ಸುಮಂತ ಪ್ರಕಾಶನ, ಬೆಂಗಳೂರು.

ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ೧. ಪ್ರಸ್ತಾವನೆ
ಭಾರತೀಯ ಚರಿತ್ರೆ ಮತ್ತು ಸಂಸ್ಕೃತಿಯಲ್ಲಿ ವಾಲ್ಮೀಕಿ ಮತ್ತು ಆತನ ರಾಮಾಯಣಕ್ಕೆ ಮೊದಲ ಪ್ರಶಸ್ತ್ಯವಿದೆ. ಆದಿಯಲ್ಲಿ ವಾಲ್ಮೀಕಿಯನ್ನು ಒಬ್ಬ ದರೋಡೆಕೋರ, ಕಳ್ಳ ಎಂದು ಕರೆಯಲಾಗಿತ್ತು. ಈ ಬಗ್ಗೆ ಕೆಲವು ಅಧ್ಯಯನಗಳು ನಡೆದ ಕ್ರಿ.ಶ ೧೧ನೆಯ ಶತಮಾನಕ್ಕೂ ಪೂರ್ವದಲ್ಲಿ ವಾಲ್ಮೀಕಿ ಬೇಟೆಗಾರನು ಅಲ್ಲ, ದರೋಡೆಕೋರನು ಅಲ್ಲ ಎಂದು ತಿಳಿಯುತ್ತದೆ. ಆದರೆ ಅತನೊಬ್ಬ ಆದಿಕವಿ, ಮಹಾಋಷಿಯಾಗಿದ್ದನೆಂದು ಪ್ರಚುರಪಡಿಸಲಾಗಿದೆ. ಆತನನ್ನು ಭಗವಾನ್, ಋಷಿ, ಸಂತನೆಂದು ಕರೆಯಲಾಗಿದೆ (ದಿನಾಂಕ ೧೬.೯.೦೯ರಂದು ಅಂತಾರಾಷ್ಟ್ರೀಯ ವಿಚಾರ ಸಂಕಿರಣ ಬೆಂಗಳೂರಿನಲ್ಲಿ ನಡೆದಾಗ ಅಧ್ಯಕ್ಷರಾದ ಕಮಲಾ ಸಹನಿ ಅವರ ಅಭಿರಾಯ). ಭಾರತದ ಸಂಸ್ಕೃತಿ ಮತ್ತು ನಾಗರಿಕತೆಯಲ್ಲಿ ವಾಲ್ಮೀಕಿಗೆ ರತ್ನಾಕರ ಎಂಬ ಭಿನ್ನ ಹೆಸರು ಇದ್ದಿತು. ಶಾಲಾ ಪಠ್ಯಪುಸ್ತಕಗಳಲ್ಲಿ ವಾಲ್ಮೀಕಿಯನ್ನು ಕಳ್ಳ ದರೋಡೆ ಕೋರನೆಂದು ಈ ರೆಗೆ ಅಪಪ್ರಚಾರ ಮಾಡಲಾಗಿದೆ. ವಾಲ್ಮೀಕಿ ಭಾರತ ಸಂಸ್ಕೃತಿಯ ನಿರ್ಮಾಪಕ ಮಹಾಶಯ. ಮಾನವ ಜನಾಂಗ, ಹಿಂದೂ ಧರ್ಮ, ವ್ಯವಸ್ಥೆ, ಸಂಸ್ಕೃತಿ, ರಾಜಕೀಯವನ್ನು ಆಕಸ್ಮಿಕವೆಂಬಂತೆ ಚಿತ್ರಿಸಲಾಗಿದೆ. ಪ್ರತಿಯೊಬ್ಬರು ರಾಮಾಯಣ ದರ್ಶನದಿಂದ ಸಂತೋಷಗೊಳ್ಳುತ್ತಾರೆ. ಗತಕಾಲದ ಋಷಿ ಕಲ್ಪನೆ, ಸುಂದರ ಸಮಜ ನಿರ್ಮಾಣಕ್ಕೆ ಋಷಿ ದರ್ಶನವಾದ ಬಗ್ಗೆ ಪರಂಪರೆ ಮೂಲಕ ತಿಳಿದು ಬರುತ್ತದೆ. ಇಲ್ಲ ಮಹಾನ್ ಕವಿಯಾದ ವ್ಯಾಸ, ಕಾಳಿದಾಸಗಿಂತ ಮೊದಲು ತಿಳಿದು ಬರುತ್ತದೆ. ಇಲ್ಲ ಮಹಾನ್ ಕವಿಯಾದ ವ್ಯಾಸ, ಕಾಳಿದಾಸಗಿಂತ ಮೊದಲು ವಾಲ್ಮೀಕಿ ಉತ್ತುಂಗ ಸ್ಥಾನವನ್ನು ಅಲಂಕರಿಸಿದ್ದಾನೆ. ಜಗತ್ತಿನ ಆರು ಜನ ಮಹಾಕವಿಗಲಲ್ಲಿ ವಾಲ್ಮೀಕಿಯು ಸಹ ಒಬ್ಬರು. ತನ್ನ ಕಾವ್ಯದಲ್ಲಿ ವಿಚಾರ. ಹಾಸ್ಯ. ಸತ್ಯ. ನಿಷ್ಟೆ ಹೇಳುತ್ತ ರಾಮಾಯಣವು ಕಲ್ಪವೃಕ್ಷವಾಗಿದೆ. ದಕ್ಷಿಃಣ ಏಶಿಯಾ ದೇಶಗಳಲ್ಲಿ ರಾಮ ಕಥೆ (ರಾಮ ಸ್ಟೋರಿ) ದೇಶದಿಂದ ದೇಶಕ್ಕೆ ಭಿನ್ನವಾದ ಸಾಹಿತ್ಯ, ಕಥೆಗಳು ಹುಟ್ಟಿಕೊಂಡಿವೆ. ಜನಪದ ಕಥೆಗಳಲ್ಲಿ ರಾಮಾಯಣದ ಬಗ್ಗೆ ಬಹುಜ್ಞಾನ ಶಿಸ್ತು ಮುಖ್ಯವಾಗಿದೆ.
ವಾಲ್ಮೀಕಿಯನ್ನು ಭಾರತದ ಬೇರೆ ಬೇರೆ ಭಾಷೆಗಳಲ್ಲಿ ಚಿತ್ರಿಸಿರುವುದಕ್ಕಿಂತ ಹೆಚ್ಚು ಭಿನ್ನವಾಗಿ ಕನ್ನಡದಲ್ಲಿ ಪ್ರಕಟಣೆಗಳಿವೆ. ಇಲ್ಲಿ ರಾಮಾಯಣವನ್ನು ಆರ್ಯ ಹಾಗೂ ದ್ರಾವಿಡ ಪರಿಕಲ್ಪನೆ ಹಿನ್ನಲೆಯಲ್ಲಿ ನೋಡಲಾಗಿದೆ. ರಾಮನು ಆರ್ಯ, ರಾವಣನು ದ್ರಾವಿಡ ಎಂಬ ನಂಬಿಕೆಯಿದೆ. ಇವರು ಯಾರೇ ಆದರೂ ಭಾರತೀಯರು, ಸಂಸ್ಕೃತಿ ನಿರ್ಮಾಪಕರು ಎಂದು ಈಗಾಗಲೇ ಒಪ್ಪಲಾಗಿದೆ. ಹಾಗಾಗಿ ವಾಲ್ಮೀಕಿಯು ಚಿತ್ರಿಸಿರುವ ಹಲವು ಸಂಗತಿಗಳಲ್ಲಿ ರಾಜನೀತಿ, ಕುಟುಂಬ, ಸಮಾನತೆ, ರಾಜಪ್ರಭುತ್ವ, ಪ್ರಜಾಪಾಲನೆ ಮೊದಲಾದ ಲಕ್ಷಣಗಳನ್ನು ಚರ್ಚಿಸಲಾಗಿದೆ. ಹಾಗೆಯೇ ತಿರುವಳ್ಳುವರ್ ಅವರ ರಾಜನೀತಿ ಕುರಿತ ಸಂಗತಿಗಳನ್ನು ಇಲ್ಲಿ ಪ್ರಸ್ತಾಪಿಸಲಾಗಿದೆ. ದಕ್ಷಿಣ ಭಾರತದಲ್ಲಿ ದ್ರಾವಿಡ ಸಂಸ್ಕೃತಿಯನ್ನು, ಉತ್ತರ ಭಾರತದಲ್ಲಿ ಆರ್ಯ (ವೈದಿಕ) ಸಂಸ್ಕೃತಿಯನ್ನು ನೋಡಲಾಗುತಿತ್ತು. ತಮಿಳು ಸಾಹಿತ್ಯ ಚರಿತ್ರೆಯಲ್ಲಿ “ಸಂಗಂ ಸಾಹಿತ್ಯ”ದ ಸುವರ್ಣ ಯುಗವೇ ದಕ್ಷಿಣ ಭಾರತದ ಚರಿತ್ರೆಯಲ್ಲಿ ಕಂಡುಬರುತ್ತದೆ. ಈ ಯುಗದ ನಂತರ ಕ್ರಿ.ಶ. ೧೦೦ರಿಂದ ಕ್ರಿ.ಶ. ೫೦೦ರ ವರೆಗೆ “ನೀತಿ ಗ್ರಂಥಗಳ ಕಾಲ” ಬರುತ್ತದೆ. ಈ ಕಾಲ ಘಟ್ಟದಲ್ಲಿ ಪ್ರೇಮ, ವಿರಸ, ವೀರತ್ವ, ಧಾನ ಮೊದಲಾದ ಭಾವನೆಗಳನ್ನು ಕೈ ಬಿಟ್ಟು ನೀತಿ ಗ್ರಂಥಗಳನ್ನು ರಿಚಿಸಿದರು. ಮಾನವನ ಸಮಾಜ ದುಃಖಕ್ಕೆ ಕಾರಣಗಳೇನು? ಪ್ರಭುತ್ವದ ರಾಜನೀತಿ ಏನು? ನಮ್ಮ ಕಟ್ಟುಪಾಡುಗಳೇನು? ಎಂದು ಕವಿ, ವಿದ್ವಾಂಸರು ಈ ಬಗ್ಗೆ ಚರ್ಚಿಸಿದ್ದಾರೆ. ಈ ತಿರುಕ್ಕುರಳ್ ಎಂಬ ನೀತಿ ಗ್ರಂಥವನ್ನು ಬರೆದವರು ಯಾರು? ಎಂದು “ತಿರುವಳ್ಳುವರ್” ಎಂಬ ಹೆಸರನ್ನು ಶೋಧಿಸಿದರು. ತಿರುವಳ್ಳುವರ್ ಬರೆದ ಕೃತಿ “ತಿರುಕ್ಕುರಳ್” ನಲ್ಲಿ ನಾಲ್ಕು ಭಾಗಗಳಿವೆ: ಧರ್ಮ, ಅರ್ಥ, ಕಾಮ ಮತ್ತು ಮೋಕ್ಷ ಇದರಲ್ಲಿ ಶಿಕ್ಷಣ ಪಡೆದರು. ಪ್ರಾಪಂಚಿಕ ಜೀವನ ಸವಿದರು, ರಾಜಕೀಯ ಅನುಭವಿಗಳೂ, ಹಿರಿಯರು ಮುಖಂಡರು, ಮತ – ಧರ್ಮಗಳ ಸೌಹಾರ್ದ ಮನಸ್ಸುಳ್ಳವರು. ಧಾರ್ಮಿಕ ನಂಬಿದೆ ಇರುವವರ ಬಗ್ಗೆ ಇಲ್ಲಿ ಚರ್ಚಿಸಲಾಗಿದೆ.
ಮುಕ್ತಿ ಅಥವಾ ಮೋಕ್ಷ ಕುರಿತು ನಾಲ್ಕು ಪುರುಷಾರ್ಥಗಳನ್ನು ತಿಳಿಸುತ್ತಾ “ಸನ್ಮಾರ್ಗದಲ್ಲಿ ಮನುಷ್ಯ ಬಾಳಿದರೆ ಮುಕ್ತಿ ಸಿಗುತ್ತದೆಂದು ಅಭಿಪ್ರಾಯ ಪಟ್ಟಿರುವನು”. ಹೀಗೆ ಬೆಟ್ಟ, ಗುಟ್ಟ, ನದಿ, ಸರೋವರ, ಪ್ರೇಮಿಗಳು, ಸಮಾಜ, ರಾಜಪ್ರಭುತ್ವ ಇತರ ಸಂಗತಿಗಳನ್ನು ಇಲ್ಲಿ ಮೆಲಕು ಹಾಕಲಾಗಿದೆ.
ಇಲ್ಲಿ ವಾಲ್ಮೀಕಿ ಮತ್ತು ತಿರುವಳ್ಳುವರ್ ಅವರ ಕಾಲಮಾನಗಳು ಬೇರೆ ಬೇರೆ. ವಾಲ್ಮೀಕಿ ವೈದಿಕ ಧರ್ಮ, ಸಂಸ್ಕೃತದಲ್ಲಿ ಕಾವ್ಯ ರಚಿಸಿದರು. ತಿರುವಳ್ಳುವರ್ ದ್ರಾವಿಡ ಜನಜೀವನವನ್ನು, ತಮಿಳು ಭಾಷೆಯನ್ನು ಪ್ರತಿನಿಧಿಸಿದ್ದರು. ತಮಿಳು ಆದಿ ದ್ರಾವಿಡ ಭಾಷೆ. ಭಾರತೀಯ ಸಂಸ್ಕೃತಿಯನ್ನು ಇಬ್ಬರು ಪ್ರತಿಪಾದಿಸಿರುವರು. ಆದರೆ ಅವರ ನೆಲೆ, ದೃಷ್ಟಿಕೋನ, ಚಿಂತನೆಗಳು ಬೇರೆ ಬೇರೆ. ಕಥಾ ವಸ್ತು ರಾಜನೀತಿ ಹೇಳುವಾಗಲೂ ಅವರ ಮೇಲೆ ಬೀರಿದ ಪರಿಣಾಮ, ರಾಜಕೀಯ, ಸಾಮಾಜಿಕ, ಆರ್ಥಿಕ ಮೊದಲಾದ ಸಂಗತಿಗಳನ್ನು ಇಲ್ಲಿ ಸಿಂಹಾವಲೋಕನ ಮಾಡಲಾಗಿದೆ.
ರಾಜನೀತಿ ಪರಿಕಲ್ಪನೆಯನ್ನು ಇಂದು ಊಹಿಸಿಕೊಳ್ಳಲು ಅಸಾಧ್ಯ ಏಕೆಂದರೆ ಇಂದಿನ ವ್ಯವಸ್ಥೆ ಪ್ರಜಾಪ್ರಭುತ್ವದ ಮೌಲ್ಯಗಳನ್ನು ರಾಜಕೀಯಕ್ಕೆ ಬಳಸಿಕೊಳ್ಳುತ್ತದೆ. ರಾಜಪ್ರಭುತ್ವದ ನೀತಿ, ನಡತೆ, ಮೌಲ್ಯ, ಸತ್ಯ ಪ್ರಾಮಾಣಿಕತೆ, ಆಳುವ ಮತ್ತು ಆಳಿಸಿಕೊಳ್ಳುವವರ ಮಧ್ಯೆ ಹೇಗಿರಬೇಕೆಂದು ಈ ಇಬ್ಬರು ಮಹಾನೀಯರು ಕೆಲವು ಸಂಗತಿಗಳನ್ನು ತಿಳಿಸಿರುವರು. ಒಂದು ಸುಂದರ ಸಮಾಜ ನಿರ್ಮಿಸುವ ಕನಸು ಇಬ್ಬರು ಹೊಂದಿದ್ದಾರೆ. ಇಲ್ಲಿ ಸಾಮಾಜಿಕ ಮೌಲ್ಯಗಳೂ ಬಹುಮುಖ್ಯ ಅವು ಬೀರಿದ ಪರಿಣಾಮದಿಂದಲೇ ಸೌಹಾರ್ಧಯುತ ಪರಿಸರ, ಅಹಿಂಸೆ, ಪ್ರಾಮಾಣಿಕತೆ, ಸತ್ಯ, ಕಾಯಕಗಳನ್ನು ಪರಿಪಾಲಿಸುತ್ತಿದ್ದರು. ದುಷ್ಟತೆಯನ್ನು ಹೋಗಲಾಡಿಸಲು ಏನೆಲ್ಲಾ ಪ್ರಯತ್ನಗಳನ್ನು ಮಾಡಿದ್ದಾರೆ. ಅದು ಸನ್ಯಾಸಿ, ಋಷಿ, ತ್ಯಾಗಿ, ಪರೋಪಕಾರಿ ವ್ಯಕ್ತಿಗಳಿಂದ ಮಾತ್ರ ಸಾಧ್ಯ ಎಂಬ ನಂಬಿಕೆ ನೆಲೆಯೂರಿತ್ತು. ಪ್ರಾಪಂಚಿಕ ಅಥವಾ ಲೌಖಿಕ ಜೀವನದಿಂದ ಪಾರಮಾರ್ಥ್ಯಕ್ಕೆ (ಅಲೌಕಿಕ) ವ್ಯಕ್ತಿ ಏರಲು ಅನುಸರಿಸಬೇಕಾದ ಕೆಲವು ನೀತಿ ಮಾರ್ಗಗಳನ್ನು ಇಲ್ಲಿ ಪ್ರಸ್ತಾಪಿಸಲಾಗಿದೆ.
ಯಾವ ಕಾಲಕ್ಕೂ ಸುಭೀಕ್ಷೆ, ಸುವರ್ಣಯುಗ ಅನ್ನುವುದು ಇರಲಿಲ್ಲ. ಭಾರತೀಯ ಚರಿತ್ರೆ ಮತ್ತು ಸಂಸ್ಕೃತಿಯನ್ನು ಅವಲೋಕಿಸಿದರೆ ಉಳ್ಳವರು ಮತ್ತು ಇಲ್ಲದವರು (ಶ್ರೀಮಂತರು, ಬಡವರು) ಎಲ್ಲೆಲ್ಲೂ ಕಂಡುಬರುತ್ತಾರೆ. ಇಲ್ಲಿ ಶ್ರೀಮಂತರು ಮತ್ತು ರಾಜಪರಿವಾರದ ಸ್ವಾರ್ಥಕ್ಕಾಗಿ ಆಳ್ವಿಕೆ ವಿವಿಧ ಆಯಾಮಗಳನ್ನು ಪಡೆದುಕೊಂಡಿತ್ತು. ಅದಕ್ಕೆ ಯಾವುದೇ ನಿಯಂತ್ರಣ ಇರಲಿಲ್ಲ. ಅಂಥ ಪರಿಸ್ಥಿತಿಯಲ್ಲಿ ಬುದ್ಧಿಜೀವಿಗಳು, ಕವಿ, ಸಾಹಿತಿಗಳು ತಮಗೆ ತೋರಿದ ಹಲವು ಸಂಗತಿಗಳನ್ನು ಇಲ್ಲಿ ಅವಲೋಕಿಸಿದ್ದಾರೆ. ಅವರಲ್ಲಿ ವಾಲ್ಮೀಕಿ ಮತ್ತು ತಿರುವಳ್ಳುವರ್ ಪ್ರಮೂಖರು. ವಾಲ್ಮೀಕಿ ಮಹಾಕಾವ್ಯವನ್ನು ಆರ್ಯ – ದ್ರಾವಿಡರ ಸಂಗರ್ಷ, ಹೆಣ್ಣಿನ ಶೀಲ ಸೌಂದರ್ಯದ ಮೂಲಕ ರಾಜ ಹೇಗಿರಬೇಕೆಂದು, ಅಣ್ಣ – ತಮ್ಮಂದಿರು, ಕುಟುಂಬ, ಹೇಗಿರಬೇಕೆಂದು ಚಿಂತಿಸಿದರೆ, ತಿರುವಳ್ಳುವರ್ ನೀತಿಕಥೆಗಳ ಮೂಲಕ ರಾಜಪ್ರಭುತ್ವದ ಇತಿ – ಮಿತಿಗಳನ್ನು ಅರ್ಥ ಮಾಡಿಕೊಂಡು ತಮ್ಮ ಕನಸುಗಳನ್ನು, ವಿಚಾರಗಳನ್ನು ವಿಶ್ಲೇಷಿಸಿದ್ಧಾರೆ.
ರಾಜನೀತಿ, ಸಮಾನತೆ, ಸಂಘಟನೆ, ಆಳ್ವಿಕೆ, ಪ್ರಭುತ್ವ, ಕುಟುಂಬ ಮೊದಲಾದ ಸಂಗತಿಗಳ ಮೂಲಕ ಈ ಇಬ್ಬರು ಇಂದು ಆದರ್ಶ ರಾಜ್ಯ, ಸಮಾಜವನ್ನು ನಿರ್ಮಿಸಲು ಪ್ರಯತ್ನಿಸಿದ್ದಾರೆ. ಇಂದು ಅವುಗಳ ಮೂಲಕ ತಮ್ಮ ಮೌಲ್ಯಗಳನ್ನು ತುಲನೆ ಮಾಡಿದಾಗ ನಾವು ಎಲ್ಲಿ ಎಡವಿದ್ದೇವೆ ಎಂಬುದು ಸ್ಪಷ್ಟವಾಗುತ್ತದೆ. ಹಾಗಾಗಿ ಪ್ರಾಚೀನ ಕಾಲದ ಸಮಾಜ, ಸಂಸ್ಕೃತಿ ಪ್ರಭುತ್ವವನ್ನು ವಿವಿಧ ಆಯಾಮಗಳ ಮೂಲಕ ನೋಡುವ ವಿನೂತನ ಪರಿಪಾಠ ಬೆಳವಣಿಗೆಯಲ್ಲಿ ಹೊಸದನ್ನು ಹುಡುಕುತ್ತವೆ ಈ ಇಬ್ಬರ ರಾಜನೀತಿಯ ಪರಿಕಲ್ಪನೆಗಳು.
ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ೨. ವಾಲ್ಮೀಕಿಯ ಹಿನ್ನೆಲೆ
‘ವಾಲ್ಮೀಕಿ’ ಭಾರತದ ಮತ್ತು ಪ್ರಪಂಚದ ಚರಿತ್ರೆಯಲ್ಲಿ ಎಂದೋ ಮಿನುಗಿದ ಧೃವತಾರೆ. ಆದಿಕವಿ, ಮಹರ್ಷಿ, ಮುನಿಪುಂಗವ, ತಪಸ್ವಿ ಎಂದೆಲ್ಲಾ ಖ್ಯಾತಿ ಪಡೆದಿರುವ ‘ವಾಲ್ಮೀಕಿ’ ಒಂದು ರೀತಿಯಲ್ಲಿ ಸರ್ವತೋಮುಖಿ: ಚಿಂತಕ, ಚರಿತ್ರೆಕಾರ, ಸಮಾಜ ಸುಧಾರಕ, ಶಿಕ್ಷಣ ತಜ್ಞ, ರಾಜನೀತಿಜ್ಞ, ತತ್ವಜ್ಞಾನಿ, ಶೋಷಿತರ ನೇತಾರ, ಕವಿಯಾಗಿ ಬಹು ವೈವಿಧ್ಯಮಯಾವಾಗಿ ಜನರ ಮನಸೂರೆಗೊಂಡಿದ್ಧಾನೆ. ಇಂಥ ಮಹಾನ್ ವ್ಯಕ್ತಿಯ ಹೆಸರು ಜಗತ್ತಿಗೆ ಪರಿಚಯವಾದದ್ದು ರಾಮಾಯಣ ಕಾವ್ಯದ ಮೂಲಕ. ಸಂಸ್ಕೃತದಲ್ಲಿ ರಾಮಾಯಣವು ಭಾರತದ ಆದಿಕಾವ್ಯ. ಜಗತ್ತಿನ ಮಹಾಕಾವ್ಯಗಳ ಸಾಲಿನಲ್ಲಿ ಇದಕ್ಕೆ ಪ್ರಮುಕ ಸ್ಥಾನ ಲಭಿಸಿದೆ. ವಾಲ್ಮೀಕಿಯ ಮುಖೇನ ರಾಮಾಯಣವನ್ನು ರಾಮಾಯಣದ ಮುಖೇನ ಭಾರತದ ಜನಜೀವನವನ್ನು ಅರ್ಥೈಸಬೇಕಾದ ಅನಿವಾರ್ಯತೆ ಇಂದಿನದಾಗಿದೆ. ವಾಲ್ಮೀಕಿ ಮೂಲತಃ ಬೇಟೆಗಾರರ ಬುಡಕಟ್ಟಿಗೆ ಸೇರಿದ ಬೇಡ ಸಮುದಾಯದನು. ವೈದಿಕ ಮತ್ತು ಪುರೋಹಿತಶಾಹಿಗಳು ವಾಲ್ಮೀಕಿಯ ಪ್ರತಿಭೆ ಕಂಡು ಬ್ರಾಹ್ಮಣನೆಂದು ತಪ್ಪಾಗಿ ನಿರೂಪಿಸಿದ್ದಾರೆ. ಇಂಥ ಅನೇಕ ಸಂಗತಿಗಳನ್ನು ಪುನಾರಚನೆ ಮಾಡಬೇಕಾದ ಅನಿವಾರ್ಯತೆ ಇದೆ. ಈ ಹಿನ್ನೆಲೆಯಲ್ಲಿ ವಾಲ್ಮೀಕಿಯ ಜೀವನ, ಕಾವ್ಯ, ವಿಶ್ವದಲ್ಲಿ ಅದು ಪಡೆದ ವಿವಿಧ ರೂಪಗಳು ಇವುಗಳನ್ನು ಹೊಸ ಬಗೆಯ ಚಿಂತನೆಗೆ ಒಳಪಡಿಸುವ ಪ್ರಯತ್ನ ಮಾಡಬೇಕಾಗಿದೆ.
ವಾಲ್ಮೀಕಿಯ ತಂದೆ ಪ್ರಚೇತಸೇನ, ವಾಲ್ಮೀಕಿ ಪೂರ್ವಾಶ್ರಮದಲ್ಲಿ ಒಬ್ಬ ಬೇಟೆಗಾರ. ಸಂಪ್ರದಾಯದಂತೆ ಈತನ ಮೊದಲ ಹೆಸರು ರತ್ನಾಕರ. ಈ ಬಗ್ಗೆ ಭಾರತದಲ್ಲಿ ವಿಭಿನ್ನ ಕಥೆಗಳಿರುವುದು ಸ್ಪಷ್ಟ. ಒಂದು ಮೂಲದ ಪ್ರಕಾರ ಕಳ್ಳತನ, ದರೋಡೆಯಲ್ಲಿ ನರತನದ ಈತನಿಗೊಮ್ಮೆ ನಾರದನಿಂದ ಪರೀಕ್ಷೆ ನಡೆಯಿತು. ನಿನ್ನ ಅಪರಾಧಕ್ಕೆ ನಿನ್ನ ಹೆಂಡತಿ – ಮಕ್ಕಳು ಭಾದ್ಯಸ್ಥರೇ (ಪಾಲುದಾರರು) ಎಂದು ತಿಳಿಸಿದ. ಅವನು ತನ್ನ ಕುಟುಂಬ ಪರಿವಾರವನ್ನು ವಿಚಾರಿಸಲಗಿ ನಿನ್ನ ಅಪರಾಧಕ್ಕೆ ನೀನೇ ಹೊಣೆ ಎಂದರು. ಇದರಿಂದ ಮನಃಪರಿವರ್ತನೆಗೊಂಡ ವಾಲ್ಮೀಕಿಗೆ ಅದರಂತೆ ಜ್ಞಾನೋದ ಯಾದ ಉತ್ತುಂಗ ಶಿಖರ ತಲುಪಿ ಮಹಾಕಾವ್ಯ ರಚಿಸಿದನೆಂದು ಹೇಳಲಾಗಿದೆ. ಮತ್ತೊಂದು ಮೂಲಕ ಪ್ರಕಾರ (ಬ್ರಾಹ್ಮಣೀಕರಿಸಿ) ವಾಲ್ಮೀಕಿ ಚ್ಯವನಮುನಿಯ ಪುತ್ರ, ಶೂದ್ರನಾದ ವಾಲ್ಮೀಕಿಯನ್ನು ಭಾರತಿಯ ಸಂಸ್ಕೃತಿ ಹಿನ್ನೆಲೆಯಲ್ಲಿ ಅರ್ಥಮಾಡಿ ಕೊಂಡರೆ ನಿಜವಾಗಿಯೂ ಆತ ಬೇಟೆಗಾರ. ಅಂದು ತಪಸ್ಸು, ಧರ್ಮ, ಸತ್ಯ, ಪ್ರಾಮಾಣಿಕತೆ ವಾಲ್ಮೀಕಿಯಲ್ಲಿದ್ದವು.
ಕಾವ್ಯ ರಚನೆ (ಬರಹ) ಬ್ರಾಹ್ಮಣರಿಗೆ ಮೀಸಲಾಗಿತ್ತು. ಹೀಗಾಗಿ ಆತ್ಮನಿಗ್ರಹ, ತಪಸ್ಸು, ದಾನ, ಅಹಿಂಸಾ ಮತ್ತು ಸತ್ಯ, ಮತ್ಸರಾರಾಹಿತ್ಯ, ಕಪಟರಾಹಿತ್ಯ, ದೀನತ್ವ, ದಯಾಗುಣ ಮತ್ತು ತಪಸ್ ಇವು ಬ್ರಾಹ್ಮಣನಲ್ಲಿರಬೇಕು. ಅವು ವಾಲ್ಮೀಕಿಯಲ್ಲಿದ್ದವು. ವಾಲ್ಮೀಕಿ ಬೇಡರೊಡನೆ ಸೇರಿಕೊಂಡು. ದಾರಿಹೋಕರ ತಲೆ ಹೊಡೆದು ಅವರಿಂದ ಕಿತ್ತುಕೊಂಡ ಹಣ. ಸಂಪತ್ತಿನಿಂದ ಬದುಕುತ್ತಿದ್ದನಂತೆ. ಒಮ್ಮೆ ಇವನು ಸಪ್ತರ್ಷಿಗಳ ಪರಿಚಯವಾಗಿ ಅವರಿಂದ ರಾಮಮಂತ್ರೋಪದೇಶವನ್ನು ಪಡೆದು. ತಪಸ್ಸು ಮಾಡುವಾಗ ಈತನ ಮೇಲೆ ಹುತ್ತ (ವಾಲ್ಮೀಕ) ಬೆಳೆದು, ಸಪ್ತರ್ಷಿಗಳಿಂದ ವಾಲ್ಮೀಕಿಯಾದನು. ತಮಸಾ ನದಿಗೆ ಸ್ನಾನ್ನಕ್ಕೆ ಹೋದ ವಾಲ್ಮೀಕಿ ಅಲ್ಲಿ ಬೇಡನೊಬ್ಬ ಕ್ರೌಂಚ ಗಂಡು – ಹೆಣ್ಣು ಪಕ್ಷಿಗಳಲ್ಲಿ ಗಂಡನ್ನು ಕೊಲ್ಲಲು ಹೆಣ್ಣು ಗಂಡಿಗಗಿ ಗೋಳಿಡುವುದನ್ನು ಕಂಡು ದುಃಖಿತನಾಗಿ ಆ ಬೇಡನಿಗೆ ಶಾಪಕೊಟ್ಟನು. ಚಿಂತಾಕ್ರಾಂತನಾದ ಇವನಿಗೆ ಬ್ರಹ್ಮನು ಆಶಿರ್ವದಿಸಿ, ರಾಮಾಯಣವನ್ನು ಬರೆಯುವಂತೆ ಹೇಳಿದಂನಂತೆ. ವಾಲ್ಮೀಕಿಯು ದೈವಾನುಗ್ರಹದಿಂದ ರಾಮಾಯಾಣ ಕಾವ್ಯವನ್ನು ರಚಿಸಿದನು. ಅಂದಿನಿಂದ ಆತನ ಬಗ್ಗೆ.
ಕಾವ್ಯಶ್ರೀಯ ಕೊಂಬೆಯನ್ನೇರಿ ರಾಮ ರಾಮ ಎಂಬ ಮಧುರ ಅಕ್ಷರಗಳನ್ನು ಮಧುರವಾಗಿ ಧ್ವನಿಗೈಯುವ ವಾಲ್ಮೀಕಿ ಕೋಗಿಲೆಯನ್ನು ವಂದಿಸುತ್ತೇನೆ
ಎಂಬ ಶ್ಲೋಕ ಇವರ ಕಾವ್ಯಸ್ಪೂರ್ತಿಗೆ ಉದಾಹರಣೆ ಮೂಲ ಶಾಶ್ವತವಾಗಿ ಉಳಿದುಬಂತು. ಹೋಮರ್ ನಂತೆ ವಾಲ್ಮೀಕಿಯು ಜಗತ್ತಿಗೆ ಮಾದರಿಯಾಗುವಂತೆ, ಮೆಚ್ಚುವಂತೆ, ಕಾವ್ಯವನ್ನು ರಚಿಸಿದ್ದು ಸ್ಮರಣೀಯ.
ರಾಮಾಯಣ ಭಾರತ ದೇಶದ ಮೊದಲ ಕಾವ್ಯ ಇದನ್ನು ಪ್ರತಿಯೊಬ್ಬ ಭಾರತೀಯನು ಬಲ್ಲ. ವಾಲ್ಮೀಕಿಯ ಬಗ್ಗೆ ತಿಳಿಯುವುದಕ್ಕಿಂತ ರಾಮಾಯಣವನ್ನು ಓದಿದರೆ ಆತನ ಬಗ್ಗೆ ಅರ್ಥವಾಗುತ್ತದೆ. ಭಾರತಿಯ ಸಂಸ್ಕೃತಿ ಹಿನ್ನೆಲೆಯಲ್ಲಿ ರಾಮ ಏಕಪತ್ನಿ ವ್ರತಸ್ಥ. ಸೀತೆ ಪತಿವ್ರತೆ, ಕುಂಭಕರ್ಣನೆಂದರೆ ನಿದ್ದೆಯ ಮನುಷ್ಯ ರಾವಣನೆಂದರೆ ರಾಕ್ಷಸ ಎಂದು ರಾಮಾಯಣದ ಪ್ರಸಂಗಗಳ ಬಗ್ಗೆ ಆಯಾ ಪ್ರಾದೇಶಿಕತೆಗೆ ತಕ್ಕಂತೆ ಜನಮನದಲ್ಲಿ ಬೇರೆ ಬೇರೆ ಕಥೆಗಳಿವೆ. ರಾಮಾಯಣವನ್ನು ಬುಡಕಟ್ಟು ಮಹಾಕಾವ್ಯ ಎಂದು ಕೆಲವರು ಕರೆದರೆ, ಐತಿಹಾಸಿಕವಾದುದೆಂದು ಕೆಲವು ವಿದ್ವಾಂಸರು ಹೇಳುತ್ತಾರೆ. ಇನ್ನು ಕೆಲವರು ಪಾರಂಪರಿಕವಾಗಿ ಬಂದ ಮೌಖೀಕ ಮಹಾಕಾವ್ಯ (ಚರಿತ್ರೆ) ಎನ್ನುತ್ತಾರೆ. ಹೀಗೆ ಎನೆಲ್ಲಾ ಕಥಾ ಪ್ರಸಂಗಗಳು ಜೀವಂತವಾಗಿರುವುದುಂಟು.
ಇಂದಿಗೂ ರಾಮಾಯಣದ ರಚನೆಯ ಕಾಲಮಾನ ಖಚಿತವಾಗಿ ತಿಳಿದು ಬಂದಿಲ್ಲ. ಏಕವ್ಯಕ್ತಿಯಿಂದ ಮಾತ್ರ ರಚನೆಯಾದುದು ಸ್ಪಷ್ಟ. ಅವನೇ ಆದಿಕವಿ, ಮಹರ್ಷಿ ಕ್ರಿ.ಪೂ. ೯೦೦೦ರಲ್ಲಿ ಈತನ ಮಹಾಕಾವ್ಯ ರಚಿತವಾಗಿದೆ ಎಂದು ಹೇಳಿದರೆ, ಕೆಲವರು ಕ್ರಿ.ಪೂ ೫೦೦ಕ್ಕಿಂತ ಮೊದಲು ರಾಮಾಯಣ ರಚನೆಯಾಗಿರಬೇಕೆಂದು ಅಭಿಪ್ರಾಯಿಸಿದ್ದಾರೆ. ಆರ್.ಎಸ್.ಶರ್ಮ ಅವರು ಕ್ರಿ.ಶ. ೪೦೦ರ ಹೊತ್ತಿಗೆ ಎರಡು ಮಹಾಕಾವ್ಯಗಳು ಸ್ಪಷ್ಟಸ್ವರೂಪವನ್ನು ತಾಳಿದಂತಿವೆ ಎನ್ನುತ್ತಾರೆ. ರಾಮಾಯಣ ಕ್ರಿ.ಶ. ೫ – ೬ನೆಯ ಶತಮಾನಕ್ಕಿಂತ ಹಿಂದಿನದಲ್ಲ ಎಂಧು ಎಚ್.ಡಿ. ಸಂಕಾಲಿಯಾ ಅವರು ವಾದಿಸಿದ್ದಾರೆ. ಇವರ ಪ್ರಕಾರ ಮಹಾಭಾರತ ಪ್ರಾಚೀನವಾದುದು. ಇದು ಕ್ರಿ.ಪೂ. ೧೦ರಿಂದ ಕ್ರಿ.ಶ. ೪ನೆಯ ಶತಮಾನದವರೆಗಿನ ಪರಿಸ್ಥಿತಿಯನ್ನು ಪ್ರತಿಬಿಂಬಿಸುತ್ತದೆಯಂತೆ. ಆದಿಬುಡಕಟ್ಟುಗಳ ಕಥೆಯಾದ ಮಹಾಭಾರತದಲ್ಲಿ ೧,೦೦,೦೦೦ ಶ್ಲೋಕಗಳಿವೆ. ಕೌರವ – ಪಾಂಡವರ ಯುದ್ಧ ವೇದಕಾಲ, ವೇದೋತ್ತರ ಕಾಲವನ್ನು ಮೌರ್ಯರ ಗುಪ್ತರ ಕಾಲದ ಪರಿಸ್ಥಿತಿಯನ್ನು ಇವು ಪ್ರತಿನಿಧಿಸಿವೆ.
ಆದಿಕವಿ ವಾಲ್ಮೀಕಿ ವಿರಚಿತ ರಾಮಾಯಣವು ೬೦೦೦ ಶ್ಲೋಕಗಳಿಂದ ಆರಂಭ ಗೊಂಡು ೧೨,೦೦೦ಕ್ಕೆ ಏರಿ, ಕೊನೆಗೆ ೨೪,೦೦೦ ಶ್ಲೋಕಗಳ ಸ್ಪಷ್ಟರೂಪ ಪಡೆದಿವೆ. ಮಹಾಭಾರತಕ್ಕಿಂತ ಸಮಗ್ರವಾದ ಮಹಾಕಾವ್ಯವಿದು. ಕ್ರಿ.ಪೂ. ೫ನೆಯ ಶತಮಾನದಲ್ಲಿ ರಚಿತವಾಗಿ ಆನಂತರ ಐದು ಹಂತಗಳನ್ನು ದಾಟಿ, ಕ್ರಿ.ಶ. ೧೨ನೆಯ ಶತಮಾನದಲ್ಲಿ ಈಗಿನ ರೂಪ ತಳೆದಿದೆ ಎಂದು ಆರ್.ಎಸ್.ಶರ್ಮಾ ಎಂಬ ಖ್ಯಾತ ಇತಿಹಾಸಕಾರ ಹೇಳುತ್ತಾನೆ. ಅನೇಕ ವಿದ್ವಾಂಸರು ವಾಲ್ಮೀಕಿಯು ರಾಮನ ಸಮಕಾಲೀನವನೆಂದು. ‘ರಾಮರಾಜ್ಯ’ವು ಹೀಗಿರಬೇಕೆಂದು ವರ್ತಮಾನದ ಚರಿತ್ರೆಯನ್ನು ತಿಳಿಸಿರುವನೆಂದು ಅಭಿಪ್ರಾಯಿಸುತ್ತಾರೆ. ಮತ್ತೆ ಕೆಲವರು ರಾಮಾಯಣ ಭೂತವಾದದ್ದು, ವಾಲ್ಮೀಕಿ ಅದನ್ನು ಸಂಗ್ರಹಿಸಿ ಬರೆದಾಗ ಬ್ರಾಹ್ಮಣ ಪಂಡಿತರಿಗೆ ಅವಮಾನವಾಗಿ ಆತನ ರಾಮಾಯಣವನ್ನು ಅರಬ್ಬೀ ಸಮುದ್ರಕ್ಕೆ ಎಸೆದರೆಂದು ಹೇಳುತ್ತಾರೆ. ವಾಲ್ಮೀಕಿ ರಾಮಾಯಣವು ಸಮಕಾಲೀನ ಚರಿತ್ರೆ ಕುರಿತಂಥದ್ದು ಎನ್ನುವುದಕ್ಕೆ ಶ್ರೀರಾಮ ಸೀತೆಯನ್ನು ಕಾಡಿಗೆ ಕಳುಹಿಸಿದಾಗ ಅಲ್ಲಿ ಹೆರಿಗೆ ಆದದ್ದು ವಾಲ್ಮೀಕಿ ಆಶ್ರಮದಲ್ಲಿ ಎಂಬುದು ಸ್ಪಷ್ಟ. ಲವ – ಕುಶರಿಗೆ ಸಕಲ ಕ್ಷತ್ರಿಯ ವಿದ್ಯೆಯನ್ನು ಬೋಧಿಸಿದ ಕೀರ್ತಿ ವಾಲ್ಮೀಕಿಗೆ ಸಲ್ಲುತ್ತದೆ. ಹೀಗಾಗಿ ಮೇಲಿನಂತೆ ತಿಳಿಯಬಹುದಾಗಿದೆ.
ವಾಲ್ಮೀಕಿ ಜಾತ್ಯತೀತ ವ್ಯಕ್ತಿ. ದೇಶ, ಭಾಷೆ ಹೀಗೆ ಸಂಕುಚಿತ ಪ್ರಜ್ಞೆ ವಾಲ್ಮೀಕಿಗೆ ಕಾಡಿದಂತಿಲ್ಲ. ಜಾತ್ಯತೀತ ದೇಶ ಭಾರತವಾದರೂ ಇಂದು ಜಾತಿಯ ವಿಷಮಗಾಳಿ ಬೀಸುವುದು ನಿಂತಿಲ್ಲ. ಹಿಂದೆ ಜಾತಿವರ್ಗ – ಭೇದಗಳಿರದೆ ಕೆಳವರ್ಗದವರು ಮೇಲುಗೈ ಪಡೆದದ್ದು ಗಮನಾರ್ಹ. ಈ ದೇಶಕ್ಕೆ ಮಹಾಕಾವ್ಯವಾದ ಮಹಾಭಾರತ ವನ್ನು ಕೊಟ್ಟವರು ಅಂಬಿಗರ ಕುಲಕ್ಕೆ ಸೇರಿದ ವ್ಯಾಸನು. ವಾಲ್ಮೀಕಿ ಬೇಡರವನು ವಶಿಷ್ಟ ಮುನಿಯು ವೇಶ್ಯೆಯ ಮಗನಂತೆ. ಶರಣ ಹರಳಯ್ಯ ಮಾದಿಗ ಜನಾಂಗ ದವನು. ಹನುಮಂತ (ಆಂಜನೇಯ) ಶ್ರೀರಾಮನ ಆಪ್ತ ಬಂಟ ಮುಂಡಾ ಬುಡಕಟ್ಟಿಗೆ ಸೇರಿದ್ದಾನೆ. ಗುಹಾನು ರಾಮನ ಸ್ನೇಹಿತ ಬೇಡ (ಮಿಂಗುಲಿಗ) ಜನಾಂಗಕ್ಕೆ ಸೇರಿದವನು. ಶ್ರೀರಾಮನ ಗೋತ್ರ ಸಾಕೆತಲ. ಇದು ಬೇಡರ ಬೆಡಗುಗಳಲ್ಲೊಂದು. ರಾಮಾಯಣವು ಬೇಟೆಗಾರರ (ಮಾಯಾಮೃಗ, ಬಂಗಾರದ ಜಿಂಕೆ, ಮರೀಚೆ) ಚರಿತ್ರೆ ಆಗಿರುವಂತಿದೆ. ಸೀತೆಯನ್ನು ಬೇಡರವಳೆಂದು ಆಂಧ್ರರ ನೆರೆಯ ಚೀನದಲ್ಲಿ ಕರೆದರೆ, ಕರ್ನಾಟಕದಲ್ಲಿ ವಾಲ್ಮೀಕಿ, ರಾಮೋಶಿಗಳೂ (ಮಹಾರಾಷ್ಟ್ರ) ರಾಮನ ವಂಶೀಯರೆಂದು ಕರೆದುಕೊಳ್ಳುವರು. ಈ ಹಿನ್ನೆಲೆಯಲ್ಲಿ ವಾಲ್ಮೀಕಿಯ ವಿವಿಧ ಭಂಗಿಗಳನ್ನು, ದೃಷ್ಟಿಕೋನ, ರಾಜನೀತಿ ಪರಿಕಲ್ಪನೆ ಹಾಗೂ ಪಾತ್ರವನ್ನು ಅರ್ಥೈಸಿಕೊಳ್ಳುವ ಅಗತ್ಯವಿದೆ.
ವಾಲ್ಮೀಕಿ ಐತಿಹಾಸಿಕ ವ್ಯಕ್ತಿಯೇ?
ಈವರೆಗಿನ ಅಧ್ಯಯನ, ಸಂಶೋಧನೆಗಳು ವಾಲ್ಮೀಕಿ ಒಬ್ಬ ಚಾರಿತ್ರಿಕ ಪುರುಷನೆಂದು ಸಾರಿವೆ. ಆತನ ರಾಮಾಯಣದಲ್ಲಿ ವ್ಯಕ್ತಿ. ಸ್ಥಳ, ಘಟನೆ, ವಿಚಾರ, ನೀತಿಸಂಹಿತೆ ಕಟ್ಟಳೆ, ತಾತ್ವಿಕ, ದೃಷ್ಟಿಕೋನಕ್ಕೆ ಒತ್ತುಕೊಟ್ಟಿರುವುದರಿಂದ ಆ ರೀತಿ ಹೇಳಬಹುದು. ಪ್ರಾಚೀನ ಸಂಸ್ಕೃತ ಸಾಹಿತ್ಯದಲ್ಲಿ ಮತ್ಯ್ಸಪುರಾಣ, ಭಾರ್ಗವ ವಾಲ್ಮೀಕಿ, ದಸ್ಯು ವಾಲ್ಮೀಕಿ ಮತ್ತು ಕವಿ ವಾಲ್ಮೀಕಿಗಳೆಂಬ ಮೂರು ಉಲ್ಲೇಖಗಳಿವೆ. ಇವನನ್ನು ಭಾರದ್ವಜ ಗೋತ್ರದವನೆಂದು, ಬೇಡನು ಕ್ರೌಂಚಪಕ್ಷಿಯನ್ನು ಕೊಂದಾಗ ಅವುಗಳ ಮಿಲನ ಮತ್ತು ಅಗಲುವಿಕೆ, ಸಾವನ್ನು ಕಂಡು ಮರುಗಿದವನೇ ವಾಲ್ಮೀಕಿ. ಮತ್ತೊಂದು (ಸ್ಕಂದ ಪುರಾಣ) ಮೂಲದ ಪ್ರಾಕರ ಬ್ರಹ್ಮರ್ಷಿ – ಸುಮತಿ ಎಂಬ ಬ್ರಾಹ್ಮಣ ದಂಪತಿಗಳ ಮಗನೆಂದು, ಚಿಕ್ಕಂದಿನಲ್ಲೇ ತಂದೆ – ತಾಯಿಗಳ ಸಾವಿನಿಂದ ಬೇಡನ ಬಳಿ ಬಂದು ತಪಸ್ಸು ಮಾಡಿದಾಗ ಬ್ರಾಹ್ಮಣತ್ವ ಮರೆತು, ಬೇಡನಾದನಂತೆ. ವಿಷ್ಣು ಪುರಾಣದಲ್ಲಿ ವಾಲ್ಮೀಕ ಭೃಗುಋಷಿಯ ಸಹೋದರನೆಂದು ಹೇಳಲಾಗಿದೆ. ತನ್ನ ಲೂಟಿಕ, ದರೋಡೆ, ಕಳ್ಳತನಗಳನ್ನು (ಕೆಟ್ಟ ಗುಣ) ಋಷಿಗಳ ಉಪದೇಶದಿಂದ ಬಿಟ್ಟಾಗ ಜ್ಞಾನೋದಯವಾಯಿತಂತೆ. ಇಷ್ಟೆಲ್ಲಾ ಹೇಳಿದರೂ ವಾಲ್ಮೀಕಿ ಬೇಡನೆಂಬುದು ಸತ್ಯ. ರಾಮನಾಮದಿಂದ ಪವಿತ್ರನದ ವಾಲ್ಮೀಕಿ ರಾಮನ ಸಮಕಾಲೀನ ವ್ಯಕ್ತಿಯಾಗಿ ಕಂಡುಬರುತ್ತಾನೆ. ವಾಲ್ಮೀಕಿ ಸರ್ವತೋಮುಖಿ: ಭಾಷಿಕ, ಐತಿಹಸಿಕ, ಪ್ರಾಕ್ತನಶಾಸ್ತ್ರ, ಭೋಗೋಳ, ಜನಂಗಿಕ, ತತ್ವಶಾಸ್ತ್ರೀಯ, ಧಾರ್ಮಿಕ, ಸಸ್ಯಶಾಸ್ತ್ರ ಹೀಗೆ ನಾನು ಕ್ಷೇತ್ರಗಳ ದರ್ಶನವನ್ನು ರಾಮಾಯಣದಲ್ಲಿ ಮೂಡಿಸಿದ್ದಾನೆ.
ಸಮಾಜ ಸುಧಾರಕ ವಾಲ್ಮೀಕಿ
ಪ್ರಾಚೀನ ಜನಜೀವನವನ್ನು ಸುಧಾರಣೆಗೊಳಿಸುವಲ್ಲಿ, ಪವಿತ್ರಗೊಳಿಸುವಲ್ಲಿ ವಾಲ್ಮೀಕಿಯ ಪಾತ್ರ ದೊಡ್ಡದು. ತಂದೆ – ತಾಯಿಗಳಿಗೆ ಕುಟುಂಬದಲ್ಲಿರುವ ಸ್ಥಾನಮಾನ, ಸಹೋದರರಲ್ಲಿ ಪರಸ್ಪರ ಅರಿವು. ತಿಳುವಳಿಕೆ. ಹೊಂದಾಣಿಕೆಗಳಿಲ್ಲದ ಸಹಬಾಳ್ವೆಯಲ್ಲಿ ಸಾಗಿಸುವ ಬಗ್ಗೆ ಚಿತ್ರಿಸಿದ್ದಾರೆ. ಜಾತಿ ವರ್ಗಗಳನ್ನು ಮೀರಿ ಸಮುದಾಯಗಳು ತಳವರ್ಗದಿಂದ ಮೇಲ್ವರ್ಗಕ್ಕೆ ಬರಲು ಪ್ರಯಾಸ ಪಡಬೇಕಾಯಿತು. ವಾಲ್ಮೀಕಿ ಸಮಾಜದಲ್ಲಿ ಹೆಣ್ಣಿನ ಸ್ಥಾನ – ಮಾನದ ಕುರಿತು ಚಿಂತಿಸಿದ ಮೊದಲ ಸಮಾಜ ವಿಜ್ಞಾನಿ. ಸೀತೆ, ಶೂರ್ಪನಖಿ, ಮಂಡೋದರಿ ಮೊದಲಾದವರ ಪತ್ರ ಚಿತ್ರಣವನ್ನು ಈ ಹಿನ್ನೆಲೆಯಲ್ಲಿ ಗಮನಿಸಬಹುದು. ಏಕಪತ್ನಿತ್ವವು ಶ್ರೀ ರಾಮಚಂದ್ರನ ಮೂಲಕ ಸಮಾಜದಲ್ಲಿ ಬಹುಪತ್ನಿತ್ವಗಳಿಂದ ಆಗುವ ಕಲಹ, ಸಂಘರ್ಷ, ಪಾತಿವ್ರತ್ಯ, ಅಧಿಕಾರ, ಯುದ್ಧ ಹೊಂದಾಣಿಕೆ, ಬಡತನ, ಸಂಪತ್ತು ಸುಖ – ದುಃಖ – ಹೀಗೆ ಸಮಾಜದಲ್ಲಿ ಒಳ್ಳೆಯದನ್ನು ಮತ್ತು ಕೆಟ್ಟ ಸಂಗತಿಗಳನ್ನು ರಾಮಾಯಣದಲ್ಲಿ ಉಲ್ಲೇಖಿಸಿ ಸಮಾಜಕ್ಕೆ ಮಾದರಿಯಾಗಿರಬೇಕಾದರೆ ಪಾಲಿಸಬೇಕಾದ ಗುಣಗಳ ಬಗೆಗೂ ವಿವರಿಸಿದ್ದಾನೆ.
ಶಿಕ್ಷಣತಜ್ಞ (ಶಿಕ್ಷಕ)
ರಾಮಾಯಣದ ಕರ್ತೃ ವಾಲ್ಮೀಕಿ ಕೇವಲ ಪಂಡಿತನಲ್ಲದೆ ಶಿಕ್ಷಣಪ್ರೇಮಿ, ಆದರ್ಶ ಶಿಕ್ಷಕನೂ ಆಗಿದ್ದವನು. ಸೀತೆಯನ್ನು ಶ್ರೀರಾಮನು ತ್ಯಜಿಸಲು ಆಕೆಯು ವಾಲ್ಮೀಕಿಯ ಆಶ್ರಮವನ್ನು ಸೇರಿ ಅಲ್ಲಿಬ್ಬರು ಮಕ್ಕಳನ್ನು ಹೆತ್ತಲೂ. ವಾಲ್ಮೀಕಿ ಒಮ್ಮೆ ರಾಮಾಯಣವನ್ನು (ಕಾವ್ಯ) ರಚಿಸಿ, ಸೀತಾ – ಶ್ರೀರಾಮನ ಮಕ್ಕಳಾದ ಕುಶ – ಲವರಿಗೆ ಕಂಠಪಠ ಮಾಡಿಸಿದರಂತೆ. ಈ ಮಕ್ಕಳಿಗೆ ಸಕಲ ಶಸ್ತ್ರ ಮತ್ತು ಶಾಸ್ತ್ರಾಭ್ಯಾಸ ಮಾಡಿಸಿದವರು ವಾಲ್ಮೀಕಿ. ಇವರು ಕೊಟ್ಟ ಶಿಕ್ಷಣದ ಪ್ರಭಾವದಿಂದ ರಾಜ್ಯಾಳ್ವಿಕೆ, ಸಹೋದರ ಭಾವನೆ, ಯುದ್ಧ, ಸಾವು ಮೊದಲಾದವುಗಳ ಅರಿವು ಬಂದು ಮೊಳಕೆಯಲ್ಲಿ ಭವಿಷ್ಯದ ಹೆಮ್ಮರದಂಥ ಕನಸು ಕಂಡಿದ್ದರು. ಶ್ರೀರಾಮನ ಅಶ್ವಮೇಧ ಯಾಗದ ಕುದುರೆಯನ್ನು ಬಂಧಿಸಿದ ಈ ಮಕ್ಕಳೊಡನೆ ಶತ್ರುಘ್ನ, ಭರತ ಲಕ್ಷ್ಮಣ, ರಾಮರು ಕಾದಾಡಿ ಮೂರ್ಛೆ ಹೋದರಂತೆ. ಸಕಲ ವಿದ್ಯೆಗಳಲ್ಲಿ ಪಾರಂಗತರಾದ ಲವ – ಕುಶರು ಉನ್ನತ ಶಿಕ್ಷಣ ಪಡೆದಿದ್ದು ಆ ಋಷಿಯಿಂದಲೇ. ಹೀಗಾಗಿ ಅಂದಿನ ಶಿಕ್ಷಣ ವ್ಯವಸ್ಥೆ ಋಷಿ – ಮುನಿಗಳಿಂದ ಆಶ್ರಮ, ಕುಟೀರಗಳಲ್ಲಿ ನಡೆಯುತ್ತಿತ್ತು.
ರಾಜನೀತಿಜ್ಞ
ವಾಲ್ಮೀಕಿ ತನ್ನ ರಾಮಾಯಣದಲ್ಲಿ ರಾಜ್ಯ ಮಂತ್ರಿ, ದಂಡನಾಯಕ, ಸೈನಿಕ, ಗೂಢಾಚಾರ, ತಳವಾರ, ರಾಣಿ, ರಾಜಕುಮಾರ, ಯುವರಾಜ ಮೊದಲಾದವರ ಸಮಗ್ರ ವಿಚಾರಗಳನ್ನು ಚಿತ್ರಿಸಿದ್ದಾನೆ. ರಾಜಪ್ರಜೆಗಳ ರಕ್ಷಕನೆಂದು ಪ್ರಜಪ್ರಭುತ್ವದ ಪರಿಕಲ್ಪನೆಯ ಅರಿವನ್ನು ಜಾರಿಗೆ ತಂದವನು ವಾಲ್ಮೀಕಿ. ರಾಜ ಎಷ್ಟೇ ನಿರಂಕುಶ ಪ್ರಭುವಾದರೂ ಪ್ರಜೆಗಳ ಮನೋಧೋರಣೆಗಳನ್ನು ಅರ್ಥಮಾಡಿಕೊಳ್ಳಬೇಕು. “ರಾಮ ರಾಜ್ಯ’ದ ಕನಸು ‘ಗ್ರಾಮ ರಾಜ್ಯ’ವೇ ಆಗಿತ್ತು. ಸರ್ ಥಾಮಸ್ ಮೊರ್‌ನ್ ಕನಸಿನ ರಾಜ್ಯದಂತೆ ಆಗಿದ್ದರೆ (ಯುಟೋಫಿಯಾ), ವಾಲ್ಮೀಕಿ ವಾಸ್ತವಕ್ಕೆ, ವರ್ತಮಾನಕ್ಕೆ ಸ್ಪಂದಿಸುವಂತೆ ಚಿಂತಿಸುತ್ತಿದ್ದನು. ದಾರ್ಶನಿಕ ಪ್ಲೇಟೋನ ‘ಆದರ್ಶ ರಾಜ್ಯ’, ಡಾಂಟೆಯ ಡಿವೈನ್ ಕಾಮಿಡಿ, ಹೋಮರನ ಈಲಿಯಡ್ ಮತ್ತು ಒಡಿಸ್ಸಿ ಮಹಾಕಾವ್ಯ ಗ್ರಂಥಗಳಾಗಿವೆ. ವಾಲ್ಮೀಕಿ ಇವರಿಗಿಂತ ಮೇರು ಪರ್ವತದಂತೆ ಕಂಡುಬರುತ್ತಾನೆ. ಪ್ರಾಚೀನ ರಾಷ್ಟ್ರದ ಪರಿಕಲ್ಪನೆಯನ್ನು, ಆಳ್ವಿಕೆಯ ಪೈಪೋಟಿಯನ್ನು ಭಾರತೀಯ ಸಂಸ್ಕೃತಿ ಮೂಲಕ ಹೇಳಿದ್ದಾನೆ. ರಾಜಕಾರಣ ಎನ್ನುವುದು ಐಕ್ಯತೆ, ಸಮನ್ವಯತೆಯನ್ನು ಸಾಧಿಸಲಾಗದ ವ್ಯವಸ್ಥೆ. ಸ್ವಾತಂತ್ರ್ಯ, ಸಹೋದರತೆ, ಸಮಾನತೆಗಳಿರಬೇಕೆಂದು ಶ್ರೀರಾಮ, ಭರತ, ಲಕ್ಷ್ಮಣನ ಪಾತ್ರಗಳ ಮೂಲಕ ದಶರಥ ಕೌಸಲ್ಯ, ಕೈಕೇಯಿ ಮೊದಲಾದವರು ಪಾತ್ರ, ಚಿತ್ರಣಗಳನ್ನು ಗಮನಿಸಬಹುದು. ಪಿತೃವಾಕ್ಯ ಪರಿಪಾಲನೆ, ವನವಾಸ, ಸಿಂಹಾಸನತ್ಯಾಗ ಇವೆಲ್ಲವೂ ರಾಜ್ಯಾಡಳಿತದಲ್ಲಿ ಕೆಲಸ ಮಾಡಿದೆ. ವಾಲ್ಮೀಕಿಗೆ “ಆದರ್ಶ ರಾಜ್ಯದ” ಪರಿಕಲ್ಪನೆಯಿತ್ತು. ಅದು ಪ್ರಜೆಗಳ ರಾಜ್ಯ (ವೆಲ್ಫೇರ್ ಸ್ಟೇಟ್) ಕಲ್ಯಾಣ ರಾಜ್ಯ (೨೦ ಶ್ಲೋಕಗಳು) ಶ್ರೀರಾಮನ ರಾಜ್ಯಭಾರವೆಂದು ತಿಳಿದು ಪ್ರಜೆಗಳೆಲ್ಲಾ ಸುಖಿಗಳಾಗಿದ್ದರು. ಬರಗಾಲ, ಕ್ಷಾಮಗಳೂ ಆಗ ಉಲ್ಬಣಗೊಂಡಿರಲಿಲ್ಲ. ಇಂಥ ಸುಭಿಕ್ಷೆ ಕಾಲ ಮತ್ತೊಮ್ಮೆ ಬರಬೇಕೆಂದು ಬಯಸುವ ಕನಸು ಪ್ರಜೆಗಳಿಗೆ ಕಾಡಿದೆ. ರಾಮ, ಸೀತೆ, ಲಕ್ಷ್ಮಣ ಹಾಗೂ ಹನಮಂತನ ಆದರ್ಶಗಳನ್ನು, ಕಲ್ಯಾಣ ಗುಣಗಳನ್ನು ಕಾವ್ಯದಲ್ಲಿ ಹೃದಯಂಗಮವಾಗಿ ಚಿತ್ರಿಸಲಾಗಿದೆ.
ತತ್ವಜ್ಞಾನಿ
ಮೇಲಿನ ಎಲ್ಲಾ ಸಂಗತಿಗಳ ಮೂಲಕ ವಾಲ್ಮೀಕಿಯನ್ನು ತತ್ವಜ್ಞಾನಿಯೆಂದು ಒಪ್ಪಿಕೊಳ್ಳಲೇಬೇಕು. ರಾಮಾಯಣ ಕಾವ್ಯದಲ್ಲಿ ಹಿಂಸೆ, ಕ್ರೌರ್ಯವನ್ನು ತೆಗಳಿ ಇದು ಸಾಮಾಜಕ್ಕೆ ಮಾರಕ ಎಂದಿದ್ದಾನೆ. ಏಕ ಪತ್ನಿಯಿಂದ ಸುಖ, ನೆಮ್ಮದೆ ಇದೆ. ಇದನ್ನು ಮೀರಿದರೆ ಜೀವನವೇ ಅಸ್ತವ್ಯಸ್ತವೆಂಬುದು ನಿಜವೇ ಆಗಿದೆ, ಕ್ರಾಂತಿ, ಯುದ್ಧಗಳು ತಾತ್ವಿಕ, ನ್ಯಾಯಪರವಾಗಿ ನಡೆಯಬೇಕು. ಅನ್ಯಾಯದ ವಿರುದ್ಧ ಪ್ರತಿಭಟನೆ ಮಾಡಬೇಕೆಂದು ರಾವಣ, ವಾಲಿ, ಸುಗ್ರೀವ, ಆಂಜನೇಯನ ಕಥಾ ಪ್ರಸಂಗಗಳನ್ನು ಅರ್ಥೈಸಿದ್ದಾನೆ. ಅವಿಭಕ್ತ, ವಿಭಕ್ತ ಕುಟುಂಬ, ವಂಶಾಡಳಿತ, ನಿರಂಕುಶ ಮತ್ತು ಪ್ರಜಾಪ್ರಭುತ್ವಗಳ ಬಗ್ಗೆ ಚಿಂತಿಸಿದ್ದ ವಾಲ್ಮೀಕಿ ದುಷ್ಟ ಶಿಕ್ಷಣ ಶಿಷ್ಟ ರಕ್ಷಣೆಯನ್ನು ಸಾರಿದ್ಧಾನೆ. ಅಖಂಡ ಭಾರತ ಒಂದು ರಾಷ್ಟ್ರ ಎನ್ನುವುದಾದರೆ. ಪ್ರತಿಯೊಂದು ಜಾತಿ, ವರ್ಗಗಳು ಸಾಮರಸ್ಯದಿಂದ ಇರಬೇಕೆಂದು ಬಯುಸುತ್ತಾನೆ. ಪ್ರತಿಯೊಂದು ಕಾರಣಕ್ಕೂ ಉತ್ತರವನ್ನು ರಾಮಾಯಣದಲ್ಲಿ ಕೊಟ್ಟಿದ್ದಾನೆ ವಾಲ್ಮೀಕಿ. ರಾಜರ, ವ್ಯಕ್ತಿತ್ವ – ಜನಾಂಗಗಳ ಅಸ್ತಿತ್ವದ ಬಗ್ಗೆ ಆತ ಚಿಂತಿಸಿದ್ದಾನೆ. ಸ್ಥಳ. ನಿವೇಶನ, ಸ್ಮಾರಕ – ವಿಗ್ರಹ, ಆಭರಣ, ಮರ – ಗಿಡ, ಹೂವು – ಹಣ್ಣು, ಪ್ರಾಣಿ – ಪಕ್ಷಿಗಳ ಬಗ್ಗೆ ವಿವರಿಸಿದ್ದಾನೆ.
ಶೋಷಿತರ ನೇತಾರ
ವಾಲ್ಮೀಕಿ ನೊಂದವರ, ಶೋಷಿತರ ಪರ ಬಂಡಾಯ ಮಾಡಿದ ಒಬ್ಬ ಹೋರಾಟಗಾರನು ಹೌದು. ಇಲ್ಲಿ ಬೇಟೆಗಾರರು (ಮೀನುಗಾರರು) ಅಂಬಿಗರು ದೋಣಿ ಸಾಗಾಣಿಕೆದಾರರು, ಪತ್ನಿಯನ್ನು (ಲಂಬಾಣಿ) ಕಳೆದುಕೊಂಡವರು, ಅಣ್ಣ –ತಮ್ಮಂದಿ ರಿಂದ ಥಳಿಸಿಕೊಂಡವರು, ಹಕ್ಕು – ಸ್ಥಾನಕ್ಕಾಗಿ ಹಂಬಲಿಸಿ ಹತಾಶೆ ಆದವರ ಬಗ್ಗೆ ಅನುಕಂಪ ತೋರಿಸುತ್ತಾನೆ. ಸರಂಗ ಕೊರೆಯುವವರು, ಗಣಿ ತೋಡುವವರು, ರಸ್ತೆ ಹಾಗೂ ಸೇತುವೆ ನಿರ್ಮಾಣಗಾರರು, ಶಿಲ್ಪಿ – ತಂತ್ರಜ್ಞರು ಮೇಸ್ತ್ರಿ – ಬಡಗಿಗಳ ಬಗ್ಗೆ ವಾಲ್ಮೀಕಿ ತಿಳಿಸಿದ್ದಾನೆ. ಅನುವಂಶಿಕ ವೃತ್ತಿಗಳೂ ಆ ಕಾಲಕ್ಕಾಗಲೇ ಇದ್ದವು. ರಾಮಾಯಣವು ಒಂದು ಬುಡಕಟ್ಟಿನ ಕಾವ್ಯವಿದ್ದಂತಿದೆ. ಅದರಲ್ಲಿ ಭಾರತೀಯ ಸಂಸ್ಕೃತಿ ಲಕ್ಷಣಗಳು ವ್ಯಾಪಕವಾಗಿ ದಾಖಲಾಗಿವೆ. ಹೀಗೆ ಚರಿತ್ರೆ ಮತ್ತು ಸಂಸ್ಕೃತಿಯಲ್ಲಿ ಇಂದಿನ ಸಮುದಾಯಗಳು ತಮ್ಮ ಪಾತ್ರವನ್ನು ಗುರುತಿಸಲು ಇಷ್ಟಪಡುತ್ತವೆ. ಇಲ್ಲಿನ ಸಂಘಟನೆ, ಹೋರಾಟ, ನ್ಯಾಯಪರವಾದದ್ದು. ವೈರಾಗ್ಯ, ವನವಾಸ ತ್ಯಜಿಸುವುದು ಮತ್ತೊಬ್ಬರ ಅನುಮೋದನೆಯಿಂದಲೇ, ಹೀಗಾಗಿ ರಾಮಾಯಣದಿಂದ ಸಮಕಾಲೀನ ಸಮಸ್ಯೆಗಳಿಗೆ ಪರಿಹಾರ ಕಂಡುಕೊಂಡು ಪಾಠ ಕಲಿಯಬೇಕಾಗಿದೆ.
ಭ್ರಾತೃತ್ವದ ಹರಿಕಾರ
ಅಣ್ಣ – ತಮ್ಮಂದಿರು ಈ ಸಮಾಜದಲ್ಲಿ ಹೇಗಿರಬೇಕೆಂದು ವಾಲ್ಮೀಕಿ ಶ್ರೀರಾಮ, ಲಕ್ಷ್ಮಣ, ಲವ – ಕುಶರನ್ನು ಉದಾಹರಿಸಿದ್ದಾನೆ. ಉನ್ನತ ವ್ಯಕ್ತಿಗಳ ಉದಾತ್ತ ಗುಣಗಳನ್ನು ಹೊಗಳುವುದೇ ಅಲ್ಲ, ವಾಲಿ – ಸುಗ್ರೀವರೆಂಬ ಅಣ್ಣ – ತಮ್ಮಂದಿರ ಜಗಳವು ಸಮಾಜವನ್ನು ಅಸ್ತವ್ಯಸ್ತಗೊಳಿಸಬಹುದು. ವಾಲ್ಮೀಕಿ ಸ್ನೇಹ, ಪ್ರೀತಿ, ಸಹೋದರ ಭಾವನೆಯನ್ನು ಬಂಧು ಪ್ರೇಮ, ಮಾತೃಪ್ರೇಮ, ಪಿತೃವಾಕ್ಯ ಪರಿಪಾಲನೆಯನ್ನು ಮನೋಜ್ಞವಾಗಿ ಚಿತ್ರಿಸಿದ್ಧಾನೆ. ಭರತನ ಪಟ್ಟಾಭಿಷೇಕ, ರಾಮ ವನವಾಸದ ಘಟನೆ ಅಣ್ಣ – ತಮ್ಮಂದಿರ ನಡುವಿನ ಹೊಂದಾಣಿಕೆಯನ್ನು ಸಂಕೇತಿಸುತ್ತದೆ. ನಿಷಾದ ದೊರೆ ಗುಹನು ರಾಮ – ಸೀತೆಯರು ಚಿತ್ರಕೂಟ ತಲುಪುವಾಗ ರಾತ್ರಿಯಿಡೀ ಅವರನ್ನು ಕಾಯುತ್ತಾನೆ. ಗುಹನು ಸ್ಥಪತಿ. ನಾವೆ (ದೋಣಿ) ಮೂಲಕ ರಾಮ – ಸೀತೆಯನ್ನು (ಗಂಗಾ) ನದಿ ದಾಟಿಸುವುದು ಧರ್ಮ ಎನ್ನುತ್ತಾರೆ ಗುಹ. ಅದು ನಿಷಾಧ ಜಾತಿಯ ವೃತ್ತಿ ಕೂಡ ಆಗಿತ್ತು.
ಆದರ್ಶ ಕಲ್ಪನೆ
ರಾಮಾಯಣ ಕಾವ್ಯ ಇತಿಹಾಸವಲ್ಲ ಎನ್ನುತ್ತಾರೆ ಡಾ. ಪಿ.ವಿ.ಕಾಣೆ. ಹಾಗೆಯೇ ಸುವರ್ಣ ಯುಗ, ರಾಮರಾಜ್ಯ ಇಲ್ಲ ಎನ್ನುತ್ತಾರೆ ಕೆಲವರು. ಓರ್ವ ಬ್ರಾಹ್ಮಣನ ಮಗ ಮಾಡಿದ್ದುದಕ್ಕೆ ಸೀತೆ ಕಾಡಿಗೆ ಹೋಗುವಂತಾಗಬೇಕಾಗುತ್ತದೆ. ಕೆಲವು ಸಂಗತಿಗಳು ಹೀಗಿವೆ:
೧. ಸೀತಾ ಕಲ್ಯಾಣ, ಪಿತೃವಾಕ್ಯ ಪರಿಪಾಲನೆ.
೨. ರಾಮನ ವನವಾಸದ ಆರಂಭ ಮತ್ತು ಮುಕ್ತಾಯ.
೩. ಸೀತಾಪಃರಣ, ದುಷ್ಟರ ನಿಗ್ರಹ ಶಿಷ್ಟರ ರಕ್ಷಣೆ ಕಂಡುಬರುತ್ತದೆ.
೪. ಹನುಮಂತನ ಸಮುದ್ರೋಲ್ಲಂಘನೆ ಮೂಲಕ ಕವಿ ಆದರ್ಶ ಲಕ್ಷಣ ಮತ್ತು ಗುಣಗಲನ್ನು ಚಿತ್ರಿಸಿದ್ಧಾನೆ.
೫. ವೈಷ್ಣವ – ಸೈವ ಧರ್ಮಗಳ ಪ್ರಭಾವ ಇದೆ.
೬. ಏಕಪತ್ನಿತ್ವ, ಪಾತಿವ್ರತ್ಯದ ಬಗ್ಗೆ ವಿವರಗಳಿವೆ.
೭. ಉದಾತ್ತಗುಣ, ಆದರ್ಶದ ಮೌಲ್ಯ ಆದರ್ಶ ಪತ್ನಿ, ತಮ್ಮಂದಿರು, ಮಕ್ಕಳ ಬಗ್ಗೆ ತಿಳಿಸಿದ್ದಾರೆ. ಆದರ್ಶ ರಾಜ್ಯವು ಗಾಂಧೀಜಿಗೆ ರಾಮರಾಜ್ಯ – ಗ್ರಾಮ ರಾಜ್ಯವಾಗಿ ಪರಿಣಮಿಸಿತು.
೮. ಧರ್ಮ ಸ್ಥಾಪನೆ – ಅಧರ್ಮ ಹೋಗಲಾಡಿಸುವುದು ಇಲ್ಲಿನ ಉದ್ದೇಶ.
ವಾಲ್ಮೀಕಿ ಮತ್ತು ಬೌದ್ಧ ಧರ್ಮ
ಬುದ್ಧನನ್ನು ನಾಸ್ತಿಕ, ಕಳ್ಳ, ದರೋಡೆಕೋರನೆಂದು ಕರೆಯಲಾಗಿದ್ದು ಬೌದ್ಧ ಧರ್ಮದ ಉಲ್ಲೇಖಗಳನ್ನು ರಾಮಾಯಣದಲ್ಲಿ ಕಾಣುತ್ತೇವೆ. ರಾಮನು ಬುದ್ಧನ ನಂತರ ಬಂದವನೆಂದು, ಅವನ ಅವತಾರ ಎಂದು ಸೇನ್‌ಗುಪತ್ರು ಭಾವಿಸುತ್ತಾರೆ. ಅಶ್ವಘೋಷನನ್ನು ಬುದ್ಧ ಚರಿತೆಯಲ್ಲಿ ವಾಲ್ಮೀಕಿ ಬಗ್ಗೆ ಉಲ್ಲೇಖಿಸಿದ್ದನ್ನು ಇಲ್ಲಿ ಸ್ಮರಿಸಬಹುದು. ಏಕೆಂದರೆ, ರಾಮಾಯಣದಲ್ಲೇ ಬುದ್ಧ ತಥಾಗತ, ಭಿಕ್ಷು, ಶ್ರಮಣ ಹಾಗೂ ಚೈತ್ಯ ಪ್ರಸಾದ ಮುಂತಾಗಿ ಬುದ್ಧನನ್ನು ಕುರಿತು ಉಲ್ಲೇಖಗಲಿವೆ. ಅಜಾತಶತ್ರು ಬುದ್ಧನ ಬಗ್ಗೆ ಅಶೋಕ ಚಕ್ರವರ್ತಿ ಪುಷ್ಯಮಿತ್ರ ಮೊದಲಾದವರ ಬಗ್ಗೆ ಇತ್ತೀಚೆಗೆ ವಿಶ್ಲೇಷಿಸಿದ್ಧಾರೆ. ಹಿಂಸೆಯನ್ನು ಮಾಡಬೇಡಿರೆಂದು ಕರೆಕೊಡುತ್ತಾನೆ ವಾಲ್ಮೀಕಿ. ‘ಶಬರಿ’ ತಪಸ್ಸು ಮಾಡಿದ್ದರಿಂದ ಶ್ರಮಣಿ ಎಂದರೆ ಶಬರಿ – ಬೌದ್ಧ ಧರ್ಮಿಯಳು ಎಂದು ಕರೆಯಲಾಗಿದೆ (ಎಚ್.ಡಿ. ಸಂಕಾಲಿಯ). ವೈದಿಕ ರೀತಿಯಲ್ಲಿ ತಪಸ್ಸು ಮಾಡಲು ಆಸ್ಪದವಿಲ್ಲದ ಕಾರಣ ಶೂದ್ರಳಾಗಿ ಆದಿವಾಸಿಯಾಗಿದ್ದಳು ಶಬರಿ. ಶೂದ್ರನಾದ ಶಂಭೂಕನನ್ನು ರಾಮ ವಧಿಸುತ್ತಾನೆ. ಇತರರನ್ನು ಮರೆಯುತ್ತಾನೆ.
ಖನಿಜ ಸಂಪತ್ತು ಮತ್ತು ಪರಿಸರಪ್ರೇಮಿ
ವಾಲ್ಮೀಕಿ ನಿಸರ್ಗ ಪ್ರೇಮಿ. ರಾಮಾಯಣದಲ್ಲಿ ಕಬ್ಬಿಣ, ಬೆಳ್ಳಿ, ಸೀಸ, ಇತರ ಲೋಹಗಳ ಉಲ್ಲೇಖ ಉಪಯೋಗಗಳನ್ನು ತಿಳಿಸಿದ್ದಾರೆ. ವನ್ಯಜೀವಿಗಳನ್ನು ಸಂರಕ್ಷಿಸಬೇಕೆಂದು ಕ್ರೌರ್ಯವನ್ನು ವಾಲ್ಮೀಕಿ ವಿರೋಧಿಸುತ್ತಾನೆ. ಬೇಟೆ. ಕೃಷಿ ಮತ್ತು ಪಶುಪಾಲನೆ ಬಗ್ಗೆ ವಿವರಿಸಲಾಗಿದೆ.
ವಾಲ್ಮೀಕಿ ಮತ್ತು ಕರ್ನಾಟಕ
ವಾಲ್ಮೀಕಿ ಮೂಲ ನೆಲೆ ಅಂದರೆ ತಪಸ್ಸು ಮಾಡಿದ್ದು ಕರ್ನಾಟಕದ ಅವನಿ (ಕೋಲಾರ ಜಿಲ್ಲೆಯಲ್ಲಿದೆ) ಬೆಟ್ಟದಲ್ಲಿ ಎನ್ನಲಾಗಿದೆ. ಹಂಪಿ ಬಳಿ ಇರುವ ಪಂಪಾ ಸರೋವರ, ಮಾತಂಗ ಬೆಟ್ಟ, ಶಬರಿ ಆಶ್ರಮ, ಸುಗ್ರೀವನು ವಾಸವಾಗಿದ್ದ ರಹಷ್ಯ ಮೂಕ ಪರ್ವತ ಇವೆಲ್ಲವೂ ಹಂಪೆ ಪರಿಸರದಲ್ಲಿವೆ. ರಾವಣನು ಗೋಕರ್ಣ ಮೊದಲಾದ ಸ್ಥಳಗಳಿಗೆ ಬರುವ ಚಿತ್ರಣವೂ ರಾಮಾಯಣದಲ್ಲಿದೆ.
ವಾಲ್ಮೀಕಿ ವಿಜ್ಞಾನಿ ಮತ್ತು ತಂತ್ರಜ್ಞಾನಿಯಾಗಿದ್ದನೆ?
ಪುಷ್ಟಕ ವಿಮಾನವನ್ನು ಪರಿಚಯಿಸಿದ ವಾಲ್ಮೀಕಿ ವಿಜ್ಞಾನಿ – ತಂತ್ರಜ್ಞಾನಿಯಾಗಿರಲಿಕ್ಕೆ ಉದಾಹರಣೆ ಎನ್ನಬಹುದು. ದಕ್ಷಿಣ ಅಮೆರಿಕಾದಲ್ಲಿ ಈ ವಿಮಾನದ ಪ್ರತಿಕೃತಿ ಇದೆ. ಪಲ್ಲಕ್ಕೆ, ಕುದುರೆ, ಕತ್ತೆ, ರಥಗಳಲ್ಲದೆ ಜಲಸಾರಿಗೆ – ದೋಣಿ, ವಾಯು ಸಾರಿಗೆ ಬಗ್ಗೆ ವಿಶ್ಲೇಷಿಸಿದ್ದಾನೆ. ವನಸ್ಪತಿಗಳ ವಿವರಗಳು ಸದುಪಯೋಗವಿದೆ. ಯುದ್ಧದಲ್ಲಿ ಬಳಸುವ ಆಯುಧ, ಮದ್ದು, ಆಂಜನೇಯ ಸಾಗರೋಲ್ಲಂಘನೆ ಇವೆಲ್ಲಾ ಸಾಹಸ ಚಿತ್ರಣಗಳಾಗಿವೆ. ಕಾರ್ಬನ್ ಮೂಲಕ ಪ್ರಾಚೀನ ಪಳಯುಳಿಕೆಗಳನ್ನು ಇಂದು ಕಂಡುಹಿಡಿದಿದ್ದಾರೆ. ಅದರ ಬಗ್ಗೆ ನಿಖರವಾಗಿ ವಿಶ್ಲೇಷಿಸುತ್ತಿದ್ದಾರೆ.
ವಾಲ್ಮೀಕಿ ವಾಸ್ತವವಾದಿ
‘ಜಂಬೂದ್ವೀಪ’ ಎನ್ನುವುದು ಭೂಮಂಡಲದ ಭಾಗವನ್ನು ತೋರಿಸುತ್ತದೆ. ಪಾತಾಳವೆಂದರೆ ೪ – ೫ ಸಾಗರಗಳು, ಅಮೇರಿಕಾ! ಕೊಲಂಬಸ್‌ನು ನೋಡಿದ ಅಮೆರಿಕಾ ವಾಲ್ಮೀಕಿಯ ಪಾತಾಳಲೋಕವೇ ಎಂಬ ವಿವರಗಳಿವೆ. ಲಂಕಪಟ್ಟಣ ಎನ್ನುವ ಬಗ್ಗೆ ಮಲಯ, ಸುಮಾತ್ರ, ಜಾವಾ, ಶ್ರೀಲಂಕಾ ಭೌಗೋಳಿಕತೆಯನ್ನು ಗುರುತಿಸುತ್ತಾನೆ.
ಭಾರತಿಯ ಚರಿತ್ರೆ ಮತ್ತು ಸಂಸ್ಕೃತಿಗೆ ವಾಲ್ಮೀಕಿಯ ಕೊಡುಗೆ
ವಿದೇಶಿಯರು ಭಾರತೀಯರಿಗೆ ಇತಿಹಾಸ ಪ್ರಜ್ಞೆ ಇಲ್ಲ ಎನ್ನುತ್ತಿದ್ದರು. ಆದರೆ ಭವ್ಯವಾದ ಪರಂಪರೆಯಿದೆ ಎಂದು ತೋರಿಸಿಕೊಟ್ಟವರು ವಾಲ್ಮೀಕಿ. ಚರಿತ್ರೆಯಲ್ಲಿ ಮೊಟ್ಟಮೊದಲು ರಾಮಾಯಣ ಕೃತಿ ಮೂಲಕ ಭಾರತೀಯರಿಗೆ ಜನಜೀವನದ ಚಿತ್ರಣವನ್ನು ಕೊಟ್ವರಲ್ಲಿ ಈತನೇ ಮೊದಲಿಗ. ಸೂರ್ಯ, ಚಂದ್ರ ವಂಶಗಳ ಆಳ್ವಿಕೆ, ಕ್ಷತ್ರಿಯ ವಿಕಾಸವನ್ನು ರಾಜ್ಯಾಳ್ವಿಕೆ ಮೂಲಕ ಚರ್ಚಿಸಿದ್ದಾನೆ. ಶಿಲಾಯುಗದ ಮಾನವನ ಜೀವನ (ಉಡುಗೆ, ತೊಡುಗೆ, ಆಹಾರ)ವನ್ನು ಬೇಟೆ, ಪಶುಪಾಲನೆ ಮತ್ತು ಕೃಷಿಯ ಹಂತಗಳಿಗೂ ಪೂರ್ವದಲ್ಲಿದ್ದ, ವಾನರ – ಕಿರಾತರ ಚರಿತ್ರೆಯನ್ನು ಹೇಳುತ್ತಾನೆ ವಾಲ್ಮೀಕಿ. ಹಿಮಾಲಯ, ವಿಂದ್ಯಾ, ಕಿಷ್ಕಿಂಧ, ಅವನಿ, ಪಶ್ಚಿಮ ಪೂರ್ವ ಘಟ್ಟಗಳು, ಗಂಗಾ, ಯಮುನಾ, ಬ್ರಹ್ಮಪುತ್ರಾ, ಕೃಷ್ಣಾ, ತುಂಗಭದ್ರಾ ಮತ್ತು ಕಾವೇರಿ ನದಿಗಳನ್ನು ಇಲ್ಲಿ ಉಲ್ಲೇಖಿಸುತ್ತಾ ಜನರ ಬದುಕಿನ ವೈವಿಧ್ಯತೆಯನ್ನು ತೋರಿಸಿ ಕೊಟ್ಟಿದ್ದಾನೆ. ಪ್ರತಿಯೊಬ್ಬ ಭಾರತೀಯನು ರಾಮಾಯಣವನ್ನು ಮತ್ತೊಮ್ಮೆ ಓದಿ. ಮರುವ್ಯಾಕ್ಯಾನ ಮಾಡುವ ಅಗತ್ಯತೆ ಉಂಟು. ಬದುಕಿನ ಬಗ್ಗೆ ಚಿಂತಿಸುವವರು ವಾಲ್ಮೀಕಿ ಸಂದೇಶದ ಸಾರವನ್ನು ಮರೆತರೆ ಭಾರತದ ಚರಿತ್ರೆಯೇ ಅಪೂರ್ಣವಾದಂತಾಗುತ್ತದೆ. ಈ ಹಿಂದೆ ರಾಮನು ವಾಲ್ಮೀಕಿಗೆ ಆದರ್ಶವ್ಯಕ್ತಿಯಾಗಿ, ರಾಜನಾಗಿ ಕಂಡುಬಂದರೆ; ಗಾಂಧೀಜಿಗೆ ಶ್ರೀರಾಮನು ಮಹಾತ್ಯಾಗಿ, ಸುಧಾರಕ, ದೇವರಾಗಿ ಕಂಡುಬಂದಿರುತ್ತಾನೆ. ಗಾಂಧೀಜಿ ಕೊನೆಯವರೆಗೂ ದಿನಕ್ಕೆರಡು ಭಾರಿ ರಾಮನಾಮ ಪಠಿಸುತ್ತಿದ್ದರು. ಇಂದಿನ ಬಲಪಂಥೀಯ ಸಂಘಟನೆಗಳು ರಾಮನನ್ನು ತಮ್ಮ ಆದರ್ಶದ ಸಂಕೇತವಾಗಿ ಬಳಸಿಕೊಂಡಿರುವುದು, ಜಾತಿ, ಧರ್ಮ, ದೇಶಕ್ಕೆ ಸೀಮಿತಗೊಳಿಸಿಕೊಂಡಿರುವುದು ಚರ್ಚಾಸ್ಪದ. ಅಲಕ್ಷಿತ ಬುಡಕಟ್ಟುಗಳಿಗೆ ರಾಮ ಸೀತೆ ಇಂದಿಗೂ ದೇವತೆಗಳೇ. ಸಂತಾಲ, ಬಿಲ್ಲ, ಬೇಡ ಮತ್ತು ಚೆಂಚು ಮೊದಲಾದವರು ಇವನರನು ಪೂಜಿಸುವುದುಂಟು. ಇಂದು ಪುರೋಹಿತಶಾಹಿ, ಉನ್ನತವರ್ಗವು ವಾಲ್ಮೀಕಿಯನ್ನು ಶ್ರೀರಾಮನನ್ನು ತಮಗಿಷ್ಟ ಬಂದಂಥೆ ಚಿತ್ರಿಸಿಕೊಂಡಿದ್ದಾರೆ. ಆದರೂ ಅಖಂಡ ಭಾರತಕ್ಕೊಂದು ವಾಲ್ಮೀಕಿ ರಾಮಾಯಣ ಇದೆ ಎಂದು ಸಂತೋಷಪಟ್ಟರು. ಜಾತಿ, ಧರ್ಮದ ಹಿನ್ನೆಲೆಯಲ್ಲಿ ಸಹಸ್ರಾರು ರಾಮಾಯಣಗಳೂ ಹುಟ್ಟಿಕೊಂಡಿವೆ. ಇವುಗಳ ಪರಿಷ್ಕರಣೆ, ಏಕ – ಭಿನ್ನ ಪಾಠಗಳು ದಾರಿ ತಪ್ಪಿಸುವುದುಂಟು, ಚೀನಾ, ಜಪಾನ್, ಮಲ್ಲೆಷಿಯಗಳಲ್ಲಿಯೂ ರಾಮಾಯಣದ ಬಗ್ಗೆ ವಿಭಿನ್ನ ಕಥೆಗಳಿವೆ.
ರಾಮಸೇತು
ರಾಮೇಶ್ವರ ತಮೀಳುನಾಡಿನ ಪ್ರಸಿದ್ದ ಯಾತ್ರ ಸ್ಥಳ. ಶ್ರೀರಾಮಚಂದ್ರ ಇಲ್ಲಿ ಶಿವಲಿಂಗವನ್ನು ಸ್ಥಾಪಿಸಿದ್ದನಂತೆ. ಅಂದಿನಿಂದ ರಾ,ಮಾಥೇಶ್ವರ ಬೃಹತ್ ದೇವಾಲಯ ಜಗತ್ಪ್ರಸಿದ್ಧಿಯಾಯಿತೆಂಬ ನಂಬಿಕೆ ಇದೆ. ರಾಮಸೇತುವು ಭಾರತ ಮತ್ತು ಶ್ರೀಲಂಕಾವನ್ನು ಕೂಡಿಸುವ ಸೇತುವೆ. ಇದನ್ನು ರಾಮ ಕಟ್ಟಿಸಿದ್ದನೆಂದು ಹೇಳಲಾಗುತ್ತದೆ. ರಾಮಸೇತು ಇಂದು ದೊಡ್ಡ ವಿವಾದವಾಗಿದೆ. ಸರ್ಕಾರ ಇದನ್ನು ನಾಶಪಡಿಸಲು ಮುಂದಾದಾಗ ಅದು ಚಾರಿತ್ರಿಕ ಸ್ಮಾರಕವಿದ್ದಂತೆ ಎಂದು ಬಲಪಂಥೀಯರು ವಿರೋಧಿಸಿದ್ದಾರೆ.
ವಾಲ್ಮೀಕಿ ಸೃಷ್ಟಿಸಿದ ನೆಲೆಗಳು
ಕರ್ನಾಟಕದ ಗೋಕರ್ಣವು (ಉತ್ತರ ಕನ್ನಡ ಜಿ. ಕುಮಟಾ ತಾ.) ರಾವಣ ಈಶ್ವರ ಲಿಂಗವನ್ನು ತಪಸ್ಸು ಮಾಡಿ ಆತ್ಮಲಿಂಗವನ್ನು ಪಡೆದುಕೊಂಡ ಕ್ಷೇತ್ರ ಹಂಪೆಯು ಕಿಷ್ಕಿಂಧಾ ಕ್ಷೇತ್ರ ವಾನರರು ನೆಲೆಸಿದ ತಾಣ. ಶಬರಿ, ವಾಲಿ – ಸುಗ್ರೀವರು ಮತ್ತು ಹನುಮಂತನು ನೆಲೆಸಿದ್ದು ಇಲ್ಲಿಯೇ. ಮಾತಂಗ, ಮಾಲ್ಯವಂತ, ಋಷ್ಯಮೂಕ, ಅಂಜನಾದ್ರಿ ಅನೆಗೊಂದಿ ಮತ್ತು ತುಂಗಭದ್ರಾ ನೆಲೆಗಳು ಪಂಪ ಕ್ಷೇತ್ರದ ಮಡಿಲಲ್ಲಿವೆ. ಕಿಷ್ಕಿಂಧಾ ಕಾಂಡದಲ್ಲಿ ಶಬರಿ ಹಂಪಿಯವಳು. ಕೋಲಾರದ ಅವನಿ ಬೆಟ್ಟಗಳು ವಾಲ್ಮೀಕಿ ತಪಸ್ಸು ಮಾಡಿದ ಕ್ಷೇತ್ರವೆಂದು ಇಂದು ಪ್ರಸಿದ್ಧಿಯಾಗಿದೆ. ಹೀಗೆ ಕರ್ನಾಟಕವಲ್ಲದೆ ನೆರೆಯ ಆಂಧ್ರದಲ್ಲಿಯೂ. ಇತರ ರಾಜ್ಯಗಳಲ್ಲೂ ರಾಮಾಯಣದ ಕುರುಹುಗಳೂ ಸಂಕೇತಿಸುತ್ತಾರೆ. ತಾಮಸ ನದಿ ಮತ್ತು ಚಿತ್ರಕೂಟವು ಕಿರಾತ, ವ್ಯಾದ, ಶಬರ, ಪುಳಿಂದ, ವಾಲ್ಮೀಕಿ ಸಮುದಾಯಕ್ಕೆ ಪವಿತ್ರ ಸ್ಥಳಗಳಾಗಿವೆ. ವಾಲ್ಮೀಕಿ ತಪಸ್ಸು ಮಾಡಿದ್ದು ತಾಮಾಸಾ ನದಿ ದಂಡೆಯ ಮೇಲೆ, ಚಿತ್ರಕೂಟವು ಮಥುರ ಪರಿಸರದಲ್ಲಿದೆ. ಬ್ರಹ್ಮವರ್ತದಲ್ಲಿ ವಾಲ್ಮೀಕಿ ಆಶ್ರಮವಿದೆ. ಲವ – ಕುಶನಗರದ ವಿಠೂರ (ಬ್ರಾಹ್ಮವರ್ತ) ಕಾನ್ಪೂರ (ಉತ್ತರ ಪ್ರದೇಶ) ದಿಂದ ೩೦ ಕಿ.ಮೀ. ದೂರದಲ್ಲಿದೆ. ಮಹರ್ಷಿ ವಾಲ್ಮೀಕಿಯವರ ತೃತೀಯ ಶಿಷ್ಟ ಕತ್ಯಾಯನ ಋಷಿಯವರ ಕಲ್ಯಾಣಪುರ ಬ್ರಹ್ಮವರ್ತದಿಂದ ಲವಕುಶನಗರದ ವಿಠೂರದಲ್ಲೊಂದು ವಾಲ್ಮೀಕಿ ಆಶ್ರಮವಿದೆ. ಹೀಗೆ ಉತ್ತರದಲ್ಲಿ ತಲಸೀದಾಸ ರಾಮಾಯಣವನ್ನು ಜನಪ್ರಿಯಗೊಳಿಸಿದರೆ, ಮಹಾರಷ್ಟ್ರದಲ್ಲಿ ಸಂತರಾಮದಾಸ ಮಾಡುತ್ತಾನೆ. ಮಹಾರಾಷ್ಟ್ರದ ಹಳ್ಳಿಗಳಲ್ಲಿ ರಾಮ, ಸೀತೆ, ಹುಮಂತನ ದೇವಾಲಯ ಮೂರ್ತಿಗಳಿವೆ. ಹೀಗಾಗಿ ವಾಲ್ಮೀಕಿಗೆ ಋಷಿ, ಭಗವಾನ್ ಎಂದು ಕರೆದಿದ್ದಾರೆ. ರಾಮಾಯಣವನ್ನು ಮಹಾಕಾವ್ಯವಾಗಿ ಒಪ್ಪಿಕೊಂಡು ಭಾರತವು ಈ ಮೂಲಕ ರಾಮರಾಜ್ಯ, ಸರ್ವೋದಯಕ್ಕೆ ನಾಂದಿ ಹಾಡಿತು. ಅಷ್ಟೇ ಅಲ್ಲದೆ ಇದನ್ನು ನಾನು ಬಗೆಯಾಗಿ ವಿಂಗಡಿಸಿಕೊಂಡು ಅರ್ಥೈಸುವ ಅಗತ್ಯವಿದೆ. ಇದು ಚರಿತ್ರೆ ವಿಜ್ಞಾನವಲ್ಲದೆ ವಿಶ್ವಕೋಶವಾಗಿದೆ. ಅಖಂಡ ಭಾರತ ದರ್ಶನ, ಐಕ್ಯತೆ, ಸಮಗ್ರತೆಯನ್ನು ಇಲ್ಲಿ ಕಾಣಬಹುದು.
ವಾಲ್ಮೀಕಿ ರಾಮಾಯಣದಲ್ಲಿ ಸಮಾಜವಾದಿ ಧೋರಣೆ, ದೇಶಿಯ ಜನಜೀವನದ ಬದುಕು ನಿರೂಪಿತಗೊಂಡಿರುವುದನ್ನು ದೇಶೀಯ ಮತ್ತು ಪಶ್ಚಾತ್ಯ ವಿದ್ವಾಂಸರು ವಿಶ್ಲೇಷಿಸಿದ್ದಾರೆ. ಇದರಲ್ಲಿ ಶ್ಲೋಕ, ಸರ್ಗ ಮತ್ತು ಕಾಂಡಗಳು ಕಥೆಯನ್ನು ಇಬ್ಬಾಗಿಸುತ್ತವೆ (ಬಾಲಕಾಂಡ, ಯುದ್ಧಕಾಂಡ, ಉತ್ರಕಾಂಡ, ಕಿಷ್ಕಿಂಧಾ ಕಾಂಡ, ಸುಂದರಕಾಂಡ, ಅಯೋಧ್ಯಕಾಂಡ). ವಾಲ್ಮೀಕಿ ರಾಮಾಯಣದಲ್ಲಿ ಶಾಪ ಮತ್ತು ವರಗಳ (೬೧+೮೨) ಚಿತ್ರಣ ವ್ಯಾಪಕವಾಗಿದೆ. ರಾಮಾಯಣ ಮತ್ತು ಸಮಕಾಲೀನ ಜನಜೀವನಕ್ಕೆ ವಾಲಿಯ ವಧೆ, ಸೀತಾ ತ್ಯಾಗಗಳು ಸ್ಪಂದಿಸುವುದಿಲ್ಲ. ಲೌಕಿಕ ಮತ್ತು ಅಲೌಕಿ ಸಂಗತಿಗಳೆರಡು ಇಲ್ಲಿ ಮಹತ್ವದ ಪಾತ್ರ ವಹಿಸಿವೆ. ಶಪತ, ಸತ್ಯಕ್ರಿಯೆ, ಆಶೀರ್ವಾದ, ಹರಕೆ, ಆಕಾಶವಾಣಿ, ಪುಷ್ಪವೃಷ್ಟಿ ಮೊದಲಾದ ವಿವರಗಳು ಮುಖ್ಯವಾಗಿವೆ. ರಾಮಾಯಣ ಮಾನವನ ಬದುಕಿನ ಕಥೆ ಹೊರತು ದೇವರ ಕಥೆಯಲ್ಲ. ರಾಮಾಯಣ, ಮಾನವನು ಮಾನವನಾಗಿ ಬಾಳಲು ಸೋಪಾನವಾದುದು ಹೆಣ್ಣಿನ ಬಗ್ಗೆ ವಾಲ್ಮೀಕಿಯ ಅನುಕಂಪ, ಪಾತಿವ್ರತ್ಯ, ಪರದಾಟ, ಹೋರಾಟ, ಆದರ್ಶ ಬದುಕು ಇಂದಿಗೂ ಅನುಕರಣೀಯ. ಬೇಟೆಗಾರನಾದ ವಾಲ್ಮೀಕಿ ಮತ್ತು ರಾಮಾಯಣಕ್ಕೆ ಒಂದು ತಿರುವು ಸಿಗುವುದು ಬಂಗಾರದ ಜಿಂಕೆಯಿಂದ. ಈ ದೇಶಕ್ಕೆ ಮತ್ತು ವಾಲ್ಮೀಕಿ ಸಮುದಾಯಕ್ಕೆ ಕೊಟ್ಟ ಕೊಡುಗೆ ರಾಮಾಯಣವೆಂದರೂ ಈ ಜಗತ್ತಿನ ಮಹಾಕಾವ್ಯಗಳ ಸಾಲಿಗೆ ಸರಿಸಾಟಿಯಾಗಿ ನಿಲ್ಲುವಂಥಾದ್ದಾಗಿದೆ. ರಾಮಯಣ ಅಥವಾ ಆನಂತರ ಕಾಲದಲ್ಲಿ ವಾಲ್ಮೀಕಿ ಭಾರತೀಯ ಸಂಸ್ಕೃತಿ ಜೀವನಾದರ್ಶನಗಳ ನೈಜ ಚಿತ್ರಣವನ್ನು ರಾಮಾಯಣದಲ್ಲಿ ವಿವರಿಸಿದ್ದಾನೆ. ಈ ಜನಸಮುದಾಯದ ಹೆಗ್ಗಳಿಕೆಯೆಂದರೆ, ಬ್ರಹ್ಮದೇವನ ವರದಿಂದ ರಾಮನು ಹುಟ್ಟುವ ಮೊದಲೇ ಆತನ ಚರಿತ್ರೆಯನ್ನು ಬರೆದವನು ವಾಲ್ಮೀಕಿ ಎಂಧು ಹೇಳುತ್ತಾರೆ. ನಿಜಕ್ಕೂ ವಾಲ್ಮೀಕಿ ಒಂದು ಸಮುದಾಯಕ್ಕಲ್ಲದೆ ಇಡೀ ದೇಶಕ್ಕೆ ಮಾದರಿಯಾಗಿದ್ದಾನೆ. ಅವರನ್ನು ದೇವರೆಂದು, ಋಷಿ ಮುನಿ ಎಂದು ಪೂಜಿಸಿ, ಪ್ರತಿ ವರ್ಷ ಸೀಗೆ ಹುಣ್ಣಿಮೆ ದಿನ ವಾಲ್ಮೀಕಿ ಜಯಂತಿಯನ್ನು ಆಚರಿಸಲಾಗುತ್ತದೆ. ಕರ್ನಾಟಕ ಸರ್ಕಾರ ರಾಜ್ಯದಲ್ಲಿ ಸಾರ್ವಜನಿಕ ಹಬ್ಬವಾಗಿ ಆಚರಿಸಲು ಮತ್ತು ಆ ದಿನವನ್ನು ಸರ್ಕಾರಿ ರಜೆಯನ್ನಾಗಿ ಘೋಷಿಸಿದೆ.
ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ೩. ವಾಲ್ಮೀಕಿ ರಾಮಾಯಣದಲ್ಲಿ ರಾಜನೀತಿ
ಮಹರ್ಷಿ ವಾಲ್ಮೀಕಿ ತನ್ನ ರಾಮಾಯಣದಲ್ಲಿ ರಾಜನೀತಿ ಮತ್ತು ಸಮಾನತೆ ಕುರಿತು ಸಾಕಷ್ಟು ವಿಚಾರಗಳನ್ನು ನಿದರ್ಶನಗಳೊಂದಿಗೆ ತೆರೆದಿಟ್ಟಿದ್ದಾರೆ. ಆಯಾ ಪ್ರಾದೇಶಿಕತೆ, ಜನಾಂಗ, ಧರ್ಮ, ಭಾಷೆ ಮತ್ತು ಸಂಸ್ಕೃತಿಗೆ ತಕ್ಕಂತೆ ಅಭಿವ್ಯಕ್ತಿಸಿರುವುದನ್ನು ವಿವಿಧ ಕಾಲಘಟ್ಟಗಳಲ್ಲಿ ಕಾಣುತ್ತೇವೆ. ಮೂಲರಾಮಾಯಣ, ಇತರ ಪ್ರಾದೇಶಿಕ ರಾಮಾಯಣಗಳ ಹಿನ್ನೆಲೆಯಲ್ಲಿ ವಿಶೇಷವಾಗಿ ದಕ್ಷಿಣ ಭಾರತದ ರಾಮಾಯಣ ಮಹಾಕಾವ್ಯಗಳಲ್ಲಿನ ರಾಜನೀತಿ ಮತ್ತು ಸಂಸ್ಕೃತಿ ಕುರಿತು ಇಲ್ಲಿ ಚರ್ಚಿಸಲಾಗುತ್ತದೆ.
ವಾಲ್ಮೀಕಿ ರಾಮಾಯಣದಲ್ಲಿ ರಾಜ ಮತ್ತು ರಾಜ್ಯದ ಪರಿಕಲ್ಪನೆ ಮಾಡಿರುವುದು ಸತ್ಯ. ಆ ಮೂಲಕ ಮಹಾರಾಜ, ಮಂತ್ರಿ ದಂಡನಾಯಕ, ಸೈನಿಕ, ಯುವರಾಜ, ರಾಣಿ, ರಾಜಕುಮಾರ, ರಾಜಧಾನಿ, ಅರಮನೆ, ಸಭೆ ಮೊದಲದ ಸಂಗತಿಗಳನ್ನು ವಿವರಿಸಿದ್ದಾರೆ. ಈ ದೇಶದಲ್ಲಿ ರಾಜ ಪ್ರಜೆಗಳ ರಕ್ಷಕನೆಂದು, ಪ್ರಭು ಪ್ರಜೆಗಳ ಪರಿ ಪಾಲಕನೆಂದು ಪ್ರಜಾಪ್ರಭುತ್ವಕ್ಕೆ ನಾಂದಿ ಹಾಡಿದ ಆದಿಕವಿ – ವಿಚಾರವಂತ ನಾಗಿದ್ದಾನೆ ವಾಲ್ಮೀಕಿ. ವಾಲ್ಮೀಕಿಯ ಪ್ರಕಾರ ರಾಜ ಎಷ್ಟೇ ನಿರಂಕುಶ ಪ್ರಭುವಾದರೂ ಪ್ರಜೆಗಳ ಮನೋಧೋರಣೆಗಳನ್ನು ಅರ್ಥಮಾಡಿಕೊಳ್ಳುವ ಮನಃಸ್ಥಿತಿ ಹೊಂದಿರಬೇಕು. ಪ್ರಪಂಚದಲ್ಲಿ ‘ರಾಮರಾಜ್ಯ’ ಕನಸು ಕಂಡವರು ಮಹರ್ಷಿ ವಾಲ್ಮೀಕಿ. ಅಂದಿನ ರಾಮೃಆಜ್ಯದ ಪರಿಕಲ್ಪನೆ ಮಹಾತ್ಮ ಗಾಂಧೀಜಿಯವರಿಗೆ “ಗ್ರಾಮರಾಜ್ಯ” ಎಂಧು ಸ್ಫೂರ್ತಿ ನೀಡಿದ್ದು ಚಾರಿತ್ರಿಕ ಸತ್ಯ. ರಾಮನ ರಾಜ್ಯ, ರಾಜ್ಯಭಾರ ಪ್ರಜೆಗಳ ಕ್ಷೇಮಪಾಲನೆ ಬಗ್ಗೆ ಗಾಂಧೀಜಿ ಸಾಕಷ್ಟು ಚಿಂತಿಸಿದ್ದಾರೆ. ಹಾಗೆಯೇ ಗ್ರಾಮದ ಅಭ್ಯುದಯವೇ ದೇಶದ ಅಭ್ಯುದಯ, ಆಗಲೇ ನಾವು ರಾಮ ರಾಜ್ಯ ಕಾಣಲು ಸಾಧ್ಯ ಎಂದು ಭಾವಿಸಿದ್ದರು. ಇದನ್ನು ಸರ್. ಥಾಮಸ್ ಮೊರ್‌ನ ಕನಸಿನ ರಾಜ್ಯ (ಯುಟೋಪಿಯಾ)ದಂತೆ ತಿಳಿಯಬಾರದು. ಮಹರ್ಷಿ ವಾಲ್ಮೀಕಿ ವರ್ತಮಾನಕ್ಕೆ ಸ್ಪಂದಿಸುವಂತೆ ಚಿಂತಿಸಿದ್ದ.
ಮಹರ್ಷಿ ವಾಲ್ಮೀಕಿ ಪ್ರಾಚೀನ ಭಾರತೀಯತೆ, ಹಿಂದೂ ಧರ್ಮದ ತಳಹದಿಯ ಮೂಲಕ ಸಂಸ್ಕೃತಿಯನ್ನು ಚಿತ್ರಿಸಿದ್ದಾನೆ. ರಾಷ್ಟ್ರದ  ಪರಿಕಲ್ಪನೆ, ಆಳ್ವಿಕೆಯ ಪೈಪೋಟಿ ಬಗ್ಗೆ ತಿಳಿಸುತ್ತಾ ರಾಜಧರ್ಮ, ಪರಧರ್ಮ, ಸಹಿಷ್ಣತ ಬಗ್ಗೆ ಚಿಂತಿಸಿದ್ದಾನೆ. ರಾಮಾಯಣದ ಮೂಲಕ ವಾಲ್ಮೀಕಿ ರಾಜಕಾರಣ ಎನ್ನುವುದು ಐಕ್ಯತೆ, ಸಮನ್ವಯತೆಯನ್ನು ಸಾಧಿಸಲಾಗದ ವ್ಯವಸ್ಥೆ ಎಂದು ಆಗಲೇ ಸಂದೇಶ ಕೊಟ್ಟಿದ್ದಾನೆ.
ರಾಜನೀತಿಯಲ್ಲಿ ಸ್ವಾತಂತ್ರ್ಯ, ಸಮಾನತೆ, ಸಹೋದರತೆಯನ್ನು ಪಾಲಿಸುವ ಬಗ್ಗೆ ಚಿಂತಿಸಿದ್ದಾನೆ. ಈ ಮೂಲಕ ಶ್ರೀರಾಮ, ಭರತ, ಲಕ್ಷ್ಮಣರ ಪಾತ್ರಗಳಲ್ಲದೆ, ದಶರಥ, ಕೌಸಲ್ಯ, ಕೈಕೇಯಿ ಇತರರ ಚಿತ್ರಣವನ್ನು ವಿವರವಾಗಿ ತಿಳಿಸಿದ್ದಾನೆ. ರಾಜನಾಗುವ ಅರ್ಹತೆ ಇದ್ದರೂ ಕಡೆಗಣಿಸಿ ಸ್ವಾರ್ಥಕ್ಕಾಗಿ ಸಿಂಹಾಸನದಲ್ಲಿ ಪಟ್ಟಾಭಿಷೇಕ ಮಾಡಿಸುವ ಪರಿಯನ್ನು ತೆಗಳಿದ್ಧಾನೆ. ಪಿತೃವಾಕ್ಯ ಪರಿಪಾಲನೆ ಮಾಡಿದ ಶ್ರೀರಾಮ ಆದರ್ಶ ವ್ಯಕ್ತಿ. ಅವನಿಗೆ ೧೬ ಗುಣಗಳಿದ್ದವು. ರಾಜನಾದವನು ಶ್ರೀರಾಮನಂತೆ ಹದಿನಾರು ಗುಣ – ಲಕ್ಷಣಗಳನ್ನು ಹೊಂದಿರಬೇಕೆಂದು ಸಾರಿ ಹೇಳಿದನು. ವನವಾಸವು ಕಾಡಿನ ಮತ್ತು ನಾಡಿನ ಸಂಸ್ಕೃತಿಗೆ ಮುಖಾಮುಖಿಯಾಗಿಸಿ ಹೊಸ ವ್ಯವಸ್ಥೆಯನ್ನು ಹುಟ್ಟು ಹಾಕುತ್ತದೆ. ಇಲ್ಲಿ ಸಿಂಹಾಸನಕ್ಕಾಗಿ ತ್ಯಾಗ, ಆದರ್ಶ, ಉದಾರತೆಯನ್ನು ರಾಜನೀತಿಯಲ್ಲಿ ಅನುಸರಿಸಲಾಗಿದೆಗಿದೆ. ರಾಜ್ಯಾಡಳಿತ ಹೇಗಿರಬೇಕೆಂದು ವ್ಯಕ್ತಿಗಳ ಸಾಹಸ, ದುಡಿಮೆ, ತ್ಯಾಗ, ಅರ್ಪಣ ಮನನೋಭಾವ ರಾಜ ಮತ್ತು ಪ್ರಜೆಗಳ ನಡುವೆ ಸಾಮರಸ್ಯವನ್ನುಂಟು ಮಾಡಿದ್ದಾರೆ. ವಾಲ್ಮೀಕಿಗೆ ಆದರ್ಶ ರಾಜ್ಯದ ಕಲ್ಪನೆ ಇತ್ತು. ಅದಕ್ಕೆ ಪ್ರಜೆಗಳ ರಾಜ್ಯ, ಕಲ್ಯಾಣರಾಜ್ಯ (Welfare state) ಎಂದು ಕರೆದಿದ್ದ.
ರಾಜನೀತಿಯ ಉತ್ತಮ ಗುಣಗಳಿಂದ ಶ್ರೀರಾಮನ ರಾಜ್ಯದಲ್ಲಿ ಪ್ರಜೆಗಳೆಲ್ಲ ಸುಖಿಗಳು, ಬರಗಾಲ, ಕ್ಷಾಮಗಳು, ಉಲ್ಬಣಗೊಂಡಿರಲಿಲ್ಲ. ಇಂಥ ಸುಭೀಕ್ಷೆ ಕಾಲ ಹಿಂದೆ ಮೂಂದೆ ನೋಡಿದ ಅನುಭವ ವಾಲ್ಮೀಕಿಗಿಲ್ಲ ಎಂಬ ಭಾವನೆ ಮೂಡುತ್ತದೆ.
ಶ್ರೀರಾಮಚಂದ್ರ ಎಷ್ಟು ಬುದ್ಧಿವಂತ ಎಂದರೆ ಒಮ್ಮೆ ರಾಜಧರ್ಮ ಮತ್ತು ರಾಜನೀತಿಯನ್ನು ತಿಳಿಯಲು ಹಂಬಲಿಸುತ್ತಾನೆ. ಅಂದಿನ ವರ್ಣ ವ್ಯವಸ್ಥೆಯಲ್ಲಿ ಶೂದ್ರರಿಗೆ ಸರಿಯಾದ ಸ್ಥಾನ – ಮಾನಗಳು ಇರಲಿಲ್ಲ. ಪುರೋಹಿತನ ಅಗತ್ಯ ತುಂಬಾ ಇತ್ತು. ರಾಜನೀತಿ ಅನಿವಾರ್ಯ ಎಂದು ತಿಳಿದು ತನ್ನ ತಮ್ಮ ಲಕ್ಷ್ಮಣನನ್ನು ರಾವಣನ ಹತ್ತಿರ ಕಳುಹಿಸುತ್ತಾನೆ. ರಾವಣ ಬ್ರಾಹ್ಮಣನಾಗಿದ್ದ, ಪುರೋಹಿತ ಸಂಪ್ರದಾಯಗಳನ್ನು ಹೊಂದಿದ್ದ. ಆಗ ಲಕ್ಷ್ಮಣನಿಗೆ ರಾವಣ ಸಂಗೀತದ ಸ್ವರ ಲಯ – ರಾಗಗಳನ್ನು ತಿಳಿಸುತ್ತಾ. ರಾಜಧರ್ಮ, ರಾಜನೀತಿ ಬಗ್ಗೆ ಬೋಧಿಸುತ್ತಾನೆ. ಮುಂದೆ ನಡೆಯುವ ಯುದ್ಧದಲ್ಲಿ ತಾನು ರಾಮನಿಂದ ಸೋತು – ಹತನಾಗುವ ಬಗ್ಗೆ  ಎಚ್ಚರ ಇದ್ದರೂ ಲಕ್ಷ್ಮಣನಿಗೆ ಬೋಧಿಸುವ ರಾಜನೀತಿ ತತ್ವಗಳು ರಾಜಧರ್ಮದ ಪರಾಕಾಷ್ಠೆಯನ್ನು ತಲುಪಿವೆ.
ರಾಮನಿಗೆ ರಾಜನೀತಿ ತಿಳಿದಿದ್ದರೂ ತಾನು ರಾಜನಾಗಿ ಆಳ್ವಿಕೆ ನಡೆಸಿಲ್ಲ ಎಂಬ ಕಾರಣದಿಂದ ರಾಜಣ ಮೂಲಕ ರಾಜನೀತಿಯನ್ನು ಭೋಧಿಸಿಕೊಳ್ಳುವುದು, ಕೇಳುವ ನೀತಿಯನ್ನು ಪಾಲಿಸಿದ್ದಾನೆ. ಇದು ಒಂದು ವ್ಯವಸ್ಥೆಯಲ್ಲಿ ಬದಲಾವಣೆಗಳನ್ನು ಗುರುತಿಸಲು ಸಾಧ್ಯವಾಗಿದೆ.
ರಾಜನೀತಿ ಪ್ರಮುಖ ಸಂಗತಿಗಳ ಅವಲೋಕನ
ಮಹರ್ಷಿ ವಾಲ್ಮೀಕಿ ತನ್ನ ರಾಮಾಯಣ ಮಹಾಕಾವ್ಯದಲ್ಲಿ ಆದರ್ಶ ಸಮಾಜವನ್ನು ಕಟ್ಟು ನಿಟ್ಟಿನಲ್ಲಿ ರಾಜನೀತಿಯನ್ನು ಹಾಗೂ ಸಮಾನತೆಯನ್ನು ಪ್ರತಿ ಪಾದಿಸಿದ್ದಾರೆ. ರಾಮಾಯಣದ ತುಂಬಾ ರಾಜನೀತಿ ಬಗ್ಗೆ ಪ್ರಸ್ತಾಪಗಳಿವೆ. ಪ್ರಮುಖವಾಗಿ ನೋಡುವುದು ಶ್ರೀರಾಮಚಂದ್ರ ವನವಾಸಕ್ಕೆ ಹೊರಟಾಗ ಭರತನಿಗೆ ರಾಜನೀತಿ (ರಾಜ್ಯಭಾರಕ್ರಮ – ರಾಜಧರ್ಮ)ವನ್ನು ಬೋಧಿಸುವ ಪ್ರಸಂಗ ಬರುತ್ತದೆ. ಇದನ್ನು ವಾಲ್ಮೀಕಿ ಆ ಕಾಲಘಟ್ಟದ ಜೀವನ ಮೌಲ್ಯಗಳು, ರಾಜಪ್ರಭುತ್ವ ಹಗೂ ಆದರ್ಶಗಳನ್ನು ರಾಮನ ಮೂಲಕ ಸಾರುತ್ತಾನೆ. ರಾಮನು ಭರತನಿಗೆ ರಾಜ್ಯಬಾರ ವಿಧಾನವನ್ನು ವಿವರಿಸುತ್ತಾ ಅದರಂತೆ ರಾಜ್ಯವಾಳುತ್ತಿರಬೇಕೆಂದು ತಿಳಿಸುತ್ತಾನೆ. ‘ಭರತನನ್ನು ಶ್ರೀರಾಮ ಅಪ್ಪಿಕೊಂಡು, ತೊಡೆಯ ಮೇಲೆ ಮಗುವಿನಂತೆ ಕುಳ್ಳಿರಿಸಿಕೊಂಡು ರಾಜನೀತಿಯ ವಿವಿಧ ಸಂಗತಿಗಳನ್ನು ಬೋಧಿಸುವನು. ದಶರಥ ಮಹಾರಾಜ ನನ್ನ ತಂದೆ ಏನಾದರು? ನೀನು ಕಾಡಿಗೆ ಏಕೆ ಬಂದೆ? ಬಾಲಕನಾದ ನಿನಗೆ ಶಾಶ್ವತವಾದ ರಾಜ್ಯವು ತಪ್ಪಿ ಹೋಗಲಿಲ್ಲ (ಹೋಗುವುದಿಲ್ಲ)ವಷ್ಟೆ, ಸತ್ಯ, ಪರಾಕ್ರಮಿಯಾದ ರಾಜನಿಗೆ ಶೂಶ್ರೂಷೆ ಮಾಡುತ್ತಿರಬೇಕು. ಸತ್ಯ ಮತ್ತು ಯುದ್ಧ ಮಾಡುವವ, ರಾಜಸೂಯ, ಅಶ್ವಮೇಧ, ಯಜ್ಞಗಳನ್ನು ಮಾಡುವ ಧರ್ಮಗಳಲ್ಲಿ ನಂಬಿಕೆ ಇರುವ ದಶರಥನನ್ನು ರಾಮ ಕೊಂಡಾಡುತ್ತಾನೆ. ಇವು ಭರತನಲ್ಲಿರಬೇಕಾದ ಲಕ್ಷಣಗಳೆಂದು ಅವನ ಭಾವನೆ. ವಂಶಪರಂಪರೆ, ಪೂರ್ವಜರ ಸಂಪ್ರದಾಯ ಮೌಲ್ಯಗಳನ್ನು ಉಳಿಸುವ ಪರಿ ಇದು.
ಮಹರ್ಷಿಯ ಆದೇಶದಂತೆ ಭರತ ರಾಮನ ಪಾದುಕೆಗಳನ್ನು ತೆಗೆದುಕೊಂಡು ತಲೆಯ ಮೇಲಿರಿಸಿಕೊಂಡು, ಇವುಗಳನ್ನು ಅಣ್ಣನೆಂದೇ ಭಾವಿಸಿ ಸಿಂಹಾಸನದ ಮೇಲಿರಿಸಿ ಪೂಜಿಸುತ್ತಾನೆ. ಆ ಮೂಲಕ ರಾಜ್ಯಭಾರ ಮಾಡುತ್ತಾನೆ. ವಾಲ್ಮೀಕಿ ರಾಮನ ಮೂಲಕ ಭರತನಿಗೆ ರಾಜನೀತಿ, ಇಕ್ಷ್ವಾಕು ವಂಶದವರ ಚರಿತ್ರೆ ವಶಿಷ್ಠರ ಉದೇಶಗಳನ್ನು ಹೇಳಿಸುತ್ತಾರೆ.
ರಾಜನಾದವನು ತನ್ನ ಪ್ರಜೆಗಳು, ಆಡಳಿತ, ಕುಟುಂಬ, ಸಂಬಂಧ, ಅಧಿಕಾರಿಗಳು, ಮಂತ್ರಿ ಋಷಿಮುನಿಗಳು, ಪರಿಚಾರಕರು, ರಾಣಿಯರು, ಬ್ರಾಹ್ಮಣರು, ತಂದೆ – ತಾಯಿಗಳೂ ಹೀಗೆ ನೂರಾರು ಸಂಗತಿಗಳ ಮೂಲಕ ವಾಲ್ಮೀಕಿ ರಾಜನೀತಿ ಮತ್ತು ಸಮಾನತೆ ಸಂದೇಶವನ್ನು ಸಾರುತ್ತಾನೆ. ಉದಾಹರಣೆಗೆ ನೋಡುವುದಾದರೆ, ರಾಮ ಭರತನಿಗೆ ಪೂಜ್ಯಳಾದ ಕೈಕೇಯಿದೇವಿ ಸಂತೋಷದಿಂದ ಇರುವಳೆಂದು ಕೇಳವನು. ವಸಿಷ್ಠ ಪುತ್ರನಾದ ಸುಯಜ್ಞ ಎಂಬುವನು ವಿನಯ ಸಂಪನ್ನ, ಸತ್ಕುಲ ಪ್ರಸೂತ, ಅಧಿಕ ಶಾಸ್ತ್ರಜ್ಞಾನವುಳ್ಳವನು, ಅಸೂಯೆರಹಿತನೂ ವಿಮರ್ಶಾಗುಣವುಳ್ಳ ನಿನ್ನ ಪುರೋಹಿತ ನಾಗಿದ್ದವನನ್ನು ಗೌರವಿಸಿಲು ಸೂಚಿಸುತ್ತಾನೆ. ಹಾಗೆಯೇ ಸುಯಜ್ಞನು ವಿಧಿಗಳನ್ನು ಬಲ್ಲವನೂ, ಬುದ್ಧಿಶಾಲಿಯೂ ಸರಳ ಸ್ವಭಾವದವನೂ ಆದ ಆತನನ್ನು ಅಗ್ನಿ ಕಾರ್ಯಗಳಿಗೆ ನಿಯಮಿತವಾಗಿ ಹೋಮ ಮಾಡಿದ್ದನು. ಹೋಮ ಮಾಡಬೇಕಾದದ್ದನ್ನು ಕಾಲಕಾಲಕ್ಕೆ ಯಾವಾಗಲೂ ತಿಳಿಸುತ್ತಾನೆಯೇ ಎಂದು ಕೇಳುವ ಮೂಲಕ ಎಚ್ಚರಿಸುತ್ತಾನೆ.
ರಾಜನಾದವನು ದೇವತೆಗಳನ್ನು ಪಿತೃಗಳನ್ನು, ತಾಯಂದಿರನ್ನು, ಗುರುಗಳನ್ನು ಗೌರವಿಸುತ್ತಿರಬೇಕು. ಶ್ರೇಷ್ಠವಾದ ಬಾಣ ಮತ್ತು ಅಸ್ತ್ರಗಳ ಉತ್ತಮ ಜ್ಞಾನವನ್ನು ಪಡೆದಿರುವ ಅರ್ಥಶಾಸ್ತ್ರ ವಿಶಾರದನಾದ ಆಚಾರ್ಯ ಸುಧನ್ವನನ್ನು ನೀನು ಗೌರವಿಸಬೇಕೆಂದು ಭರತನಿಗೆ ಶ್ರೀರಾಮ ಹೇಳುತ್ತಾನೆ. ಮುಂದುವರೆದು ನಿನ್ನಂತೆಯೇ ಶೂರರೂ ಶಾಸ್ತ್ರಜ್ಞರೂ ಜಿತೇಂದ್ರಿಯರೂ ಸತ್ಕುಲ ಪ್ರಸೂತರೂ ಇತರರ ಮನೋಭಿಪ್ರಾಯವನ್ನು ತಿಳಿಯಬಲ್ಲವರು ಆದವರನ್ನು ನಿನ್ನ ಮಂತ್ರಿಗಳನ್ನಾಗಿ ಮಾಡಿಕೊಳ್ಳಲು ಸಲಹೆ ಮಾಡುತ್ತಾರೆ. ಎಂಥ ಮಂತ್ರಿಗಳಿರಬೇಕೆಂದು ಹೇಳುವಲ್ಲಿ ವಾಲ್ಮೀಕಿ ‘ರಘುವಂಶಜನೇ ಮಂತ್ರಾಲೋಚನ ಸಮರ್ಥ, ಶಾಸ್ತ್ರ, ಪಾಂಡಿತ್ಯವುಳ್ಳ ಮಂತ್ರಿಗಳಿದ್ದರೆ ರಾಜನಿಗೆ ಮಂತ್ರಾಲೋಚನೆಯೇ ವಿಜಯಕ್ಕೆ ಕಾರಣ ಎನ್ನುತ್ತಾನೆ.
ಪ್ರಭು (ರಾಜ) ಜಾಸ್ತಿ ನಿದ್ದೆ ಮಾಡಬಾರದು. ಬೆಳಗಿನ ಜಾವ ಬೇಗ ಏಳ ಬೇಕೆಂದು ನೀತಿ – ನಿರ್ಬಂಧಗಳಿವೆ. ರಾಜ ರಾತ್ರಿ ಮಲಗುವ ಮುನ್ನ ದ್ರವ್ಯಾರ್ಜನೆ ಸಂಪಾದನೆ, ಉಪಾಯ ಕುರಿತು ಯೋಚಿಸಬೇಕೆನ್ನುತ್ತಾನೆ. ರಾಜ ಅಥವಾ ಪ್ರಜೆ (ಪ್ರಜೆ) ಒಬ್ಬನೆ ಕುಳಿತಾಗಲಿ, ಬಹುಜನರೊಡನಾಗಲಿ ಮಂತ್ರಾಲೋಚನೆ ನಡೆಸಬೇಕಾಗುತ್ತದೆ. ಆತನ ಮಂತ್ರಾಲೋಚನೆಗೈದ ವಿಷಯವು ತನ್ನ ದೇಶದಲ್ಲೆಲ್ಲ ಹರಡಬೇಕಂತೆ.
ವಾಲ್ಮೀಕಿ ತನ್ನ ವಿಚಾರ ಲಹರಿಯಲ್ಲಿ ರಾಜನೀತಿಯನ್ನು ಹೇಳುವಾಗ ಆ ಕಾಲದ ಪ್ರತಿಯೊಂದು ರಾಜ್ಯ, ಸಂಸ್ಥಾನ, ರಾಜ, ಮಂತ್ರಿ, ಪ್ರಜೆಗಳ ಅನುಸರಿಸುವಿಕೆ ಸಾಮಾನ್ಯವಾಗಿರಬೇಕು. ಹಾಗಾಗಿ ಪದೇ ಪದೇ ರಘುವಂಶೋದ್ಭವನಾದ ಭರತನಿಗೆ ರಾಜನೀತಿ ಹೇಳುವಾಗ ಅವನು ಕಿರಿಯನು, ಅನನುಭವಿಯೂ ಮತ್ತು ಆಕಸ್ಮಿಕವಾಗಿ ಆ ಪದವಿಗೆ ಬಂದ ಕಾರಣ ರಾಜನೀತಿ ಅವಶ್ಯಕತೆ ಎದ್ದು ಕಾಣುತ್ತದೆ.
ರಾಜ ಅಲ್ಪ ಸಾಧನವೂ ಅಧಿಕ ಫಲವುಳ್ಳ ಕಾರ್ಯವನ್ನು ಆಲೋಚಿನ ಅದನ್ನು ಮಾಡುವುದಕ್ಕೆ ಬೇಗ ಆರಂಭಿಸಲು ಸೂಚಿಸಲಾಗಿದೆ. ವಿಳಂಬ ಮಾಡದಂತೆಯೂ ಎಚ್ಚರಿಸುತ್ತಾರೆ. ರಾಜ ಮಾಡತಕ್ಕ ಕಾರ್ಯಗಳೆಲ್ಲವನ್ನು ಮಾಡಿ ಮುಗಿಸಿದ ಮೇಲೆ ಇತರ ರಾಜರು ತಿಳಿಯುವರು. ಇನ್ನು ಮಾಡಬೇಕಾಗಿರುವ ಕೆಲಸಗಳ ಬಗ್ಗೆಯು ತಿಳಿಯಬೇಕು.
ರಾಜನಾಗಲಿ, ಮಂತ್ರಿಗಳಾಗಲಿ ಆಲೋಚಿಸಿದ ವಿಷಯಗಳು ಪ್ರಕಟಿಸಲ್ಪಡದಿರುವಾಗ ತರ್ಕಗಳಿಂದಾಗಲಿ, ಉಪಾಯದಿಂದಾಗಲಿ ಯಾರು ತಿಳಿಯುವುದಿಲ್ಲ. ವಾಲ್ಮೀಕಿಗೆ ಸಮಕಾಲೀನ ಸಮಾಜದಲ್ಲಿ ಅರ್ಯವರ್ಣಿಯರಾದ ಬ್ರಾಹ್ಮಣರಿಗೆ ವಿಶೇಷ ಮನ್ನಣೆಯನ್ನು ಕೊಡಬೇಕಾಗಿತ್ತು. ಇಲ್ಲಿ ಕರಿಯ – ಬಿಳಿಯ ಆರ್ಯ. ದ್ರಾವಿಡ ಲಕ್ಷಣಗಳನ್ನು ನೋಡಬಹುದಾಗಿದೆ. ಸಾವಿರ ಜನ ಮುರ್ಖರಿಗಿಂತಲೂ ಒಬ್ಬ ಪಂಡಿತನನ್ನು ಬೆಳೆಸು, ರಾಜ್ಯದಲ್ಲಿ ತೊಂದರೆ, ವಿಷಮಗಾಳಿ ಬೀಸಿದಾಗ ಪಂಡಿತರು ಅದನ್ನು ಹೋಗಲಾಡಿಸಿ ಶ್ರೇಯಸ್ಸು ತರುವ ನಂಬಿಕೆಯಿತ್ತು. ರಾಜನು ಸಾವಿರ – ಹತ್ತ ಸಾವಿ ಮಂದಿ ಮೂರ್ಖರನ್ನು ಹೊಂದಿದರೂ ಆತನಿಗೆ ಅವರಿಂದ ಯಾವ ಪ್ರಯೋಜನವಿರಲಿಲ್ಲ. ಬುದ್ದಿಶಾಲಿ , ಶೂರ, ಸಮರ್ಥ, ವಿಚಕ್ಷಣೆಯುಳ್ಳ ಒಬ್ಬ ಮಂತ್ರಿಯಿದ್ದರೆ ಸಾಕು. ರಾಜ, ರಾಜನ ಪ್ರತಿನಿಧಿ, ಅಧಿಕಾರಿಗಳಿಗೆ ಅಧಿಕವಾದ ಭಾಗ್ಯವನ್ನು ಒದಗಿಸಿಕೊಡುತ್ತಿದ್ದನು.
ಶ್ರೀರಾಮನ ರಾಜ್ಯಾಳ್ವಿಕೆ ಪೂರ್ವದಲ್ಲಿ ಪ್ರಮುಖ ಸೇವಕರು ಮುಖ್ಯ ಕೆಲಸಗಳಿಗೆ, ಮಧ್ಯಮದವರು ಸಾಧಾರಣ ಕೆಲಸಗಳಿಗೆ ಮತ್ತು ಕೀಳಾದವರೂ ಕೀಳು ಕೆಲಸಗಳಿಗೆ ನಿಯೋಜನೆಗೊಂಡಿದ್ದರು. ಉಚ್ಚ – ನೀಚ, ಶ್ರೇಷ್ಠ – ಕನಿಷ್ಠದ ಪರಿಕಲ್ಪನೆಯನ್ನು ವಾಲ್ಮೀಕಿ ಪ್ರಸ್ತಾಪಿಸುತ್ತಾನೆ.
ವಾಲ್ಮೀಕಿ ಎಂಥ ಎಚ್ಚರಿಕೆ ಕೊಟ್ಟು ಸಂಪ್ರದಾಯವನ್ನು ಪೋಷಿಸುತ್ತಾನೆಂದರೆ: ರಾಜನ ತಾತ, ತಂದೆಯರ ಕಲದಿಂದ ವಂಶಪಾರಂಪರ್ಯವಾಗಿ ಬಂದ ಶುದ್ಧರಾದ ಉತ್ತಮ ಮಂತ್ರಿಗಳನ್ನು ಉತ್ತಮ ಕೆಲಸಗಳಿಗೆ ನೇಮಿಸಲು ಸೂಚಿಸುತ್ತಾನೆ. ಮಂತ್ರಿಗಳಿಗೆ ಪಾರಂಪರಿಕ ಜ್ಞಾನ, ಅನುಭವ ಇರುವ ಬಗ್ಗೆ ವಾಲ್ಮೀಕಿಗೆ ಒಪ್ಪಿಗೆಯಿತ್ತು ಪ್ರಜೆಗಳನ್ನು ಕ್ರೂರವಾದ ಶಿಕ್ಷೆಗೊಳಪಡಿಸಿ ಬಹಳವಾಗಿ ಪೀಡಿಸತಕ್ಕ ರಾಜ್ಯವೆಂದು ನಿನ್ನ ರಾಜ್ಯವನ್ನು ಯಾವ ಮಂತ್ರಿಗಳು ತಿಳಿಯಬಾರದೆಂದು ಭರತನಿಗೆ ಶ್ರೀರಾಮ ಹೇಳುವುದನ್ನು ವಾಲ್ಮೀಕಿ ಪಾತ್ರಗಳ ಮೂಲಕ ಗಮನ ಸೆಳೆಯುತ್ತಾನೆ.
ರಾಜನಿಗೆ ಸವ್ಸಂಗಗಳ ಬಗ್ಗೆ ಎಚ್ಚರಿಕೆ ಇರಬೇಕು. ಯಜ್ಞ ಮಾಡುವವರು, ಪಾಪಿಯನ್ನು ಕಾಣುವಂತೆ, ಬಲತ್ಕಾರದಿಂದ ಸೆಳೆದೊಯ್ಯುವ ಕಾಮುಕನನ್ನು ಸ್ತ್ರೀಯರು ಕಾಣುವಂತೆ, ರಾಜನನ್ನು (ಭರತ) ಯಾರು ಹೀಯಾಳಿಸಬಾರದು ಎನ್ನುತ್ತಾರೆ ನೈತಿಕೆಯನ್ನು ರಾಜ ಕಾಪಾಡಿಕೊಳ್ಳಬೇಕು.
ರಾಜನಾದವನನ್ನು ಹಣದಾಸೆಗೆ ಕೆಟ್ಟ ಜನರು ತೊಂದರೆ ಮಾಡಿದರೆ ರಾಜ ಅವರಿಂದ ದೂರ ಇರಬೇಕು. ರಾಜನಿಗೆ ದುಷ್ಟ ಶಿಕ್ಷಣ ಶಿಷ್ಟರ ರಕ್ಷಣೆ ಪ್ರಜ್ಞೆ ಇರಬೇಕು. ಚತುರೋಪಾಯಗಳಲ್ಲಿ ಸಮರ್ಥವಾದ ವೈದ್ಯನನ್ನು ಸೇವಕರನ್ನು ದೊಷಿಸುವುದರಲ್ಲೇ ಆಸಕ್ತನಾದವನನ್ನು ಐಶ್ವರ್ಯ ಕಾಮಿಯಾದ ಶೂರನನ್ನು ಕೊಲ್ಲಬೇಕು. ಇಲ್ಲವಾದರೆ ಅವರು ರಾಜನನ್ನೇ ಕೊಲ್ಲುತ್ತಾರೆ.
ರಾಮಾಯಣ ಕಾಲದಲ್ಲಿ ಸೇನಾಪತಿಗೆ ಹೆಚ್ಚಿನ ಮನ್ನಣೆ ಇತ್ತು. ಅಂದು ಸಂತೋಷವಾಗಿರುವ ಶೂರ, ಬುದ್ದಿವಂತ, ಧೈರ್ಯವಂತ, ಶುದ್ಧ, ಸತ್ಕುಲ ಪ್ರಸೂತನೂ ರಾಜನಲ್ಲಿ ವಿಶ್ವಾಸವುಳ್ಳ ದಕ್ಷನೂ ಆದವನನ್ನು ಸೇನಾಪತಿಯಾಗಿ ಹೋಂದಲು ವಾಲ್ಮೀಕಿ ಸೂಚಿಸುತ್ತಾರೆ. ಎಂಥವರನ್ನು ಯುದ್ಧಕ್ಕೆ, ಸೈನ್ಯಕ್ಕೆ ಸೇರಿಸಿಕೊಳ್ಳಬೇಕು ಎಂದು ಹೇಳುವಾಗ ಮುಖ್ಯ ಯುದ್ಧವೀರರು, ಸೇನ ನಾಯಕರು, ಬಲಶಾಲಿಗಳಾಗಿದ್ದು, ಪೂರ್ವದಲ್ಲಿ ಸಾಹಸ ಕಾರ್ಯ ತೋರಿ ಪರಾಕ್ರಮಿಗಳಾದವರನ್ನು ರಾಜ ಕರೆಸಿ ಸನ್ಮಾನಿಸಿ, ಸತ್ಕರಿದವರನ್ನು ಮೇಲಿನ ಹುದ್ದೆಗಳಿಗೆ ನೇಮಿಸಿಕೊಳ್ಳಲು ರಾಜನೀತಿಯಲ್ಲಿ ಕಲ್ಪಿಸಲಾಗಿದೆ.
ರಾಜ್ಯಭಾರ ವ್ಯವಸ್ಥೆಯಲ್ಲಿ ರಾಜನಾದವನು ಸದೃಢ ರಾಜ್ಯವನ್ನು ಹೊಂದಿರ ಬೇಕಾದರೆ,ಸೈನ್ಯಕ್ಕೆ ನ್ಯಾಯೋಚಿತವಾಗಿ ಕೊಡಬೇಕಾದ ಭತ್ಯೆ ಹಾಗೂ ಸಂಬಳವನ್ನು ಕಾಲಕ್ಕೆ ಸರಿಯಾಗಿ ಕೊಡಬೇಕು. ಸಂಬಳ, ಭತ್ಯೆ ನಿಗದಿತ ಸಮಯದಲ್ಲಿ ಕೊಡದಿದ್ದರೆ ಸೇವಕರು ಯಜಮಾನನ ಮೇಲೆ ಕೋಪಗೊಂಡು ದೊಷಿಸುತ್ತಾರೆ ಎಂದು ತಿಳಿಸಲಾಗಿದೆ.
ರಾಜ ಸಾಕ್ಷಾತ್ ದೇವರೆಂದು ನಂಬಿದ್ದ ಕಾಲದಲ್ಲಿ ಪ್ರಜೆಗಳು ರಾಜನನ್ನು, ರಾಜನು ಪ್ರಜೆಗಳನ್ನು ಅನುಸರಿಸುವ ಲಕ್ಷಣಗಳನ್ನು ಹೇಳಲಾಗಿದೆ. ಜ್ಞಾತಿಗಳು ಇತರ ಪ್ರಧಾನ ಜನಗಳೂ ಎಲ್ಲರೂ ನಿನ್ನಲ್ಲಿ (ರಾಜ) ಅನುರಾಗವುಳ್ಳವರಾಗಿರುವರೇ ಅಥವಾ ರಾಜನ ಕಾರ್ಯಗಳಿಗಾಗಿ ಅವರು ಸಮಾಧಾನ ಚಿತ್ತರಾಗಿ ಪ್ರಾಣ ಬಿಡಲು ಸಿದ್ದರಿರುತ್ತಾರೆ. ಪ್ರಜೆಗಳ ಕಲ್ಯಾಣಕ್ಕಾಗಿ ರಾಜ ಹಾಕಿಕೊಂಡ ಯೋಜನೆ, ಕಲ್ಯಾಣ ಕಾರ್ಯಗಳು, ರಾಜನನ್ನು ಸತ್ತರೆ ಸ್ವರ್ಗ, ಮಾಡಿದರೇ ವೀರಮರಣ ಕಲ್ಪನೆ ಇಲ್ಲಿಯೂ ತ್ಯಾಗ, ಬಲಿದಾನಗಳನ್ನು ಕಾಣಬಹುದು.
ವಾಲ್ಮೀಕಿಯು ಪ್ರತಿಯೊಬ್ಬರ ಚರಿತ್ರೆ, ವ್ಯಕ್ತಿತ್ವ ಪರಿಶೀಲಿಸಿ, ಉದ್ಯೋಗಕ್ಕೆ ತೊಡಗಿಸಿಕೊಳ್ಳಲು ಎಚ್ಚರಿಕೆ, ಮುನ್ಸೂಚನೆ ನೀಡಿದ್ದಾರೆ. ಸ್ಪದೇಶದಲ್ಲಿ ಹುಟ್ಟಿ ವಿದ್ಯಾವಂತ, ಪಂಡಿತನಾಗಿ, ಸಮರ್ಥ, ಸ್ಟುರಣ ಶಕ್ತಿಯುಳ್ಳವನು, ಹೇಳಿದ ಕೆಲಸವನ್ನು ಶಿರಸಾವಹಿಸಿ ಮಾಡುವ, ತನ್ನನ್ನು ತಾನು ತನ್ನಯತೆಯಿಂದ ಕೆಲಸಕ್ಕೆ ಅರ್ಪಿಸಿ ಕೊಳ್ಳುವವರನ್ನು ರಾಜ ಗುರುತಿಸಿ ದೂತನನ್ನಾಗಿ ನೇಮಿಸಿಕೊಳ್ಳುವುದು ರಾಜ ನೀತಿ ಲಕ್ಷಣವಾಗಿತ್ತು.
ರಾಜನಾದವನು ತನ್ನ ಪೂರ್ವಜರಿಂದ ರಕ್ಷಿತವಾದ ದೇಶ, ಸುಖ, ಸಮೃದ್ಧಿ, ನದಿ, ಬೆಟ್ಟ, ದುಷ್ಟಮೃಗ ಹೀಗೆ ಎಲ್ಲ ಭಯಗಳಿಂದ ಮುಕ್ತವಾಗಿರಬೇಕು. ಪಾಪವನ್ನು ತ್ಯಜಿಸಿದ ಮನುಷ್ಯ ಸುಖವಾಗಿರಬೇಕು. ಕೃಷಿಕರು ಪಶುಪಾಲಕರು ರಾಜನಿಗೆ ಪ್ರೀತಿ ಪಾತ್ರದವರಾಗಿರುತ್ತಾರೆ.
ರಾಜನೀತಿಯಲ್ಲಿ ೧೮ ತೀರ್ಥರ (ಅಡಳಿತ ವಿಭಾಗ, ಅಧಿಕಾರಿಗಳು) ಉಲ್ಲೇಖ ಬರುತ್ತದೆ. ಹೊರಗಿನವರು ಅಥವಾ ೧೮ ತೀರ್ಥರಲ್ಲಿ ಸು. ೧೫ ತೀರ್ಥರು ಒಬ್ಬರಿಗೆ ಒಬ್ಬರು ಗೊತ್ತಿಲ್ಲದಂತೆ ಕೆಲಸ ಮಾಡುತ್ತಿದ್ದರು. ಅವರುಗಳೆಂದರೆ:
೧. ಮಂತ್ರಿ
೨. ಪುರೋಹಿತ
೩. ಯುವರಾಜ
೪. ಸೇನಾಧಿಪತಿ (Commandar In Chief)
೫. ದೌವಾರಿಕ (Aides – De – Camporchief Of Body Guard)
೬. ಅಂತರ್ವಂಶಿಕ (Palace Secretary)
೭. ಸೆರೆಮನೆಯ ಅಧಿಕಾರಿ (Superentendent Of Jails)
೮. ಭಂಡಾರದ ಅಧಿಕಾರಿ (Treasury Officer)
೯. ಕಾರ್ಯನಿಯೋಜಕ (Chief Secretary Of Government)
೧೦. ಪ್ರಾಡ್ವಿವಾಕ(Registrar Incharge Of Petitions)
೧೧. ಸೇನಾನಾಯಕ (Financial Assistant To The Commander Inchief)
೧೨. ನಗರಾಧ್ಯಕ್ಷ (Mayor Or Muncipal President)
೧೩. ಕರ್ಮಾಂತಿಕ (Finance Secretary To Government)
೧೪. ಸಭ್ಯಕ (Speaker)
೧೫. ಧರ್ಮಾಧ್ಯಕ್ಷ (Chief Justice)
೧೬. ದಂಡಪಾಲ (District Magistrate)
೧೭. ದುರ್ಗಪಾಲ (Commander Incharge Of Forts)
೧೮. ರಾಷ್ಟ್ರಾಂತಪಾಲ (Commander Incharge Of The States Boundaries)
ಈ ಮೇಲಿನ ಹದಿನೆಂಟು ಹುದ್ದೆ, ಕರ್ತವ್ಯ ನೀತಿ, ಬದ್ಧತೆಗಳ ಬಗ್ಗೆ ವಾಲ್ಮೀಕಿ ರಾಜನೀತಿಯನ್ನು ವಿಶ್ಲೇಷಿಸಿದ್ದಾರೆ.
ರಾಜನಾದವನು ಶತ್ರು ಸಂಹಾರಕನಾಗಿದ್ದರೂ, ನಿನ್ನಿಂದ ಹೊರದೊಡಲ್ಪಟ್ಟ ಶತ್ರುಗಳು ಮರಳಿ ಬಂದಾಗ ಅವರನ್ನು ದುರ್ಬಲರೆಂದು ತಿಳಿದು ಪ್ರೀತಿಸಬೇಕು ತಿರಸ್ಕಾರ ಬಾರದೆಂದು ತಿಳಿಸಲಾಗಿದೆ. ಸರ್ವಕಾಲಕ್ಕೂ ರಾಜನಾದವನು ಪ್ರತ್ಯಕ್ಷ, ಅನುಮಾನ, ಪ್ರಮಾಣಗಳನ್ನು ನಂಬುವಂತ (ನಾಸ್ತಿಕ) ಬ್ರಾಹ್ಮಣರನ್ನು ಪ್ರೋತ್ಸಾಹಿಸ ಬೇಕೆಂದಿದ್ದಾನೆ.
ಏಕಾಏಕಿ ತಾವೇ ಪಂಡಿತರೆಂದು ನಂಬಿಕೊಂಡಿರುವ ಹುಡುಗ ಬುದ್ಧಿಯವರು ಧರ್ಮಶಾಸ್ತ್ರ ಓದುತ್ತಿದ್ದರೂ, ದುರ್ಬುದ್ದಿಯುಳ್ಳವರಾಗಿ, ತರ್ಕ ಬುದ್ಧಿಯನ್ನೊಂದಿದ್ದರೆ ಅವರು ರಾಜನಿಗೆ ನಿಷ್ಟ್ರಯೋಜಕರಾಗಿರುತ್ತಾರೆ. ಈ ಬಗ್ಗೆ ರಾಜ ಎಚ್ಚರದಿಂದಿರಬೇಕು. ರಾಜಧಾನಿ, ನಗರ, ಪಟ್ಟಣ, ಹಳ್ಳಿ, ಬೀದಿ, ಇತರೆ ನಾಗರಿಕ ಲಕ್ಷಣ ಇವು ಹೇಗಿರ ಬೇಕೆಂದು ವಾಲ್ಮೀಕಿ ರಾಜನೀತಿಯಲ್ಲಿ ಈ ರೀತಿ ತಿಳಿಸಿರುವುದು ಸ್ಪಷ್ಟ: ಶ್ರೀರಾಮನ ಪೂರ್ವಜನರಿಂದ ಸ್ಥಾಪಿತವಾದ ರಾಜಧಾನಿ (ಅಯೋಧ್ಯಾ) ಭದ್ರವಾದ ಭಾಗಿಲು, ಆನೆ, ಕುದುರೆ, ರಥಗಳಿಂದ ತುಂಬಿ ತಮ್ಮ ತಮ್ಮ ಕರ್ಮಗಳಲ್ಲಿ ನಿರತರಾದ ಜೆತೇಂದ್ರಿಯರೂ ಬಹಳ ಉತ್ಸಾಹಶಾಲಿಗಳೂ ಆದ ಪೂಜ್ಯರಾದ ಬ್ರಾಹ್ಮಣ, ಕ್ಷತ್ರಿಯ, ವೈಶ್ಯರಿಂದ ಸಾವಿರಗಟ್ಟಲೆಯಾಗಿ ತಂಬಿರುವ ನಾನಾ ಆಕಾರಗಳುಳ್ಳ ಮಹಡಿಗಳಿಂದ ಕೂಡಿರುವ ಅಯೋಧ್ಯೆ ಸದಾ ಕಂಗೊಳಿಸುತ್ತಿತ್ತು. ಇಲ್ಲಿನ ಜನಸಂದಣಿ, ಯಜ್ಞಮಂಟಪ, ದೇವಸ್ಥಾನ, ಅರವಟ್ಟಿಗೆ, ನೀರಿನ ಕೊಳಗಳಿಂದ ಶೋಭಿಸುತ್ತಿತ್ತು. ಉತ್ಸವ, ಪಶು ಸಮೃದ್ಧಿದ, ಹಿಂಸಾಕೃತ್ಯಗಳು, ಸಾಮಾನ್ಯವಾಗಿ ರಾಜಧಾನಿಯಲ್ಲಿ ನಡೆಯುವ ಚಟುವಟಿಕೆಗಳಾಗಿದ್ದವು.
ರಾಜನು ವ್ಯಾಪಾರ – ವ್ಯಾಪಾರವನ್ನು ಆಶ್ರಯಿಸಿರುವ ಜನರ ಕಷ್ಟ – ನಷ್ಟಗಳನ್ನು ಪರಿಹರಿಸಬೇಕು. ತನ್ನ ದೇಶದಲ್ಲಿ ವಾಸಿಸುವವರೆಲ್ಲರನ್ನು ರಾಜನು ಧರ್ಮದಿಂದ ರಕ್ಷಿಸಬೇಕು. ಸ್ತ್ರೀಯರನ್ನು ಸಮಾಧಾನಪಡಿಸಬೇಕು. ರಕ್ಷಿಸುವ, ರಹಸ್ಯವನ್ನು ಹೇಳುವ, ಆನೆಗಳ ಕಾಡು, ಕುದುರೆ, ಹೆಣ್ಣಾನೆಗಳ ಬಗ್ಗೆ ರಾಜನ ಕರ್ತವ್ಯಗಳನ್ನು ದಾಖಲಿಸಿದ್ದಾರೆ. ತನ್ನ ನೂರಾರು ಕೆಲಸಗಳಿದ್ದರೂ ರಾಜಪುತ್ರ ರಾಜಮಾರ್ಗದಲ್ಲಿ ಪ್ರತಿನಿತ್ಯವೂ, ಪ್ರಾತಃಕಾಲದಲ್ಲಿ ಅಲಂಕಾರಯುಕ್ತನಾಗಿ ಸದಾ ಜನಗಳಿಗೆ ದರ್ಶನ ಕೊಡಬೇಕು. ಯಾವುದೇ ಕೆಲಸಗಾರರನ್ನು ನಿಲ್ಲಿಸಬಾರದು, ರಾಜನೆದುರು ಅವರು ನಿಲ್ಲುವುದಿಲ್ಲ, ಅವರನ್ನು ಹಿಂತಿರುಗಿಸದೇ ಸಮಾಧಾನಪಡಿಸಬೇಕು. ರಾಜ್ಯವು ದುರ್ಗ, ಧನ, ಧಾನ್ಯ, ಆಯುಧ, ನೀರು, ಯಂತ್ರ, ಸಲಕರಣೆ ಶಿಲ್ಪಿ, ಧನುರ್ಧಾರಿಗಳಾದ ಸೈನಿಕರಿಂದ ಕೂಡಿರಬೇಕು.
ರಾಜನ ಮತ್ತು ರಾಜ್ಯದ ಆದಾಯವು ಅಧಿಕವಾಗಿದ್ದು, ಖರ್ಚು ಆದಾಯಕ್ಕಿಂತ ಪ್ರಮಾಣದಲ್ಲಿ ಕಡಿಮೆ ಇರಬೇಕೆಂಬುದು ವಾಲ್ಮೀಕಿಯ ರಾಜ ನೀತಿಯಾಗಿದೆ. ರಾಜ್ಯದ ಆದಾಯವನ್ನು ಸದ್ವಿನಿಯೋಗ ಮಾಡುವಾಗ ಯಾವುದಕ್ಕೆ ಎಷ್ಟು ಪ್ರಾಮುಖ್ಯತೆ ಕೊಡಬೇಕೆಂಬುದು ಮುಖ್ಯ. ಬೊಕ್ಕಸವು ಅಪಾತ್ರರಿಗೆ ಹೋಗುವುದಿಲ್ಲ. ರಾಜನ ಖರ್ಚು ದೇವತಾ ನಿಮಿತ್ತವಾಗಿ, ಪಿತೃಗಳಿಗಾಗಿಯೂ, ಬ್ರಾಹ್ಮಣರು ಮತ್ತು ಅತಿಥಿಗಳಿಗೂ, ಸೈನಿಕರಿಗೂ, ಮಿತ್ರರಿಗೂ, ವಿನಿಯೋಗಿಸಲು ಸೂಚಿಸಲಾಗಿದೆ.
ಯಾವುದೇ ಒಬ್ಬ ವ್ಯಕ್ತಿ ಸಜ್ಜನನಾಗಿದ್ದು ಕಳ್ಳತನ ಮಾಡಿದರೆ ಧರ್ಮಶಾಸ್ತ್ರ ಪ್ರವೀಣರಿಂದ ವಿಚಾರಣೆ ಮಾಡಿಸಬೇಕಿತ್ತು. ಧನಲೋಭದಿಂದ ಅವನನ್ನು ಕೊಲ್ಲಿಸಬಾರದು. ಕಣ್ಣಿಗೆ ಬಿದ್ದ ಕಳ್ಳನನ್ನು ಹಿಡಿದು ವಿಚಾರಿಸಲು ಸುಲಭವಾಗಿ ಕೈ ಬಿಡಬಾರದು. ರಾಜ್ಯದ ಜನತೆಯಲ್ಲಿ ಅಸಮಾನತೆಗೆ ಇರುವ ಕಾರಣಗಳನ್ನು ಪತ್ತೆ ಹಚ್ಚಲು ಅಂದರೆ ಶ್ರೀಮಂತರು ಮತ್ತು ಬಡವರ ನಡುವಿನ ವಿವಾದ – ಅಂತರವನ್ನು ಶಾಸ್ತ್ರ ತಜ್ಞರಿಂದ ನಿಜಾಂಶ ತಿಳಿಯಲು ಪ್ರಯತ್ನಿಸಲಾಗಿದೆ.
ಸುಳ್ಳು ಅಥವಾ ಅಪರಾಧ ಮಾಡಿ ಶಿಕ್ಷೆಗೆ ಗುರಿಯಾದ ವ್ಯಕ್ತಿಯ ಕಣ್ಣಲ್ಲಿ ನೀರು ಬಂದರೆ ಅದು ಭೋಗಕ್ಕಾಗಿ, ಅವನ ಮಕ್ಕಳ ಬಗ್ಗೆ ರಾಜನ ನಿರ್ಧಾರ ಇರಬೇಕು. ರಾಜನಾದವನು ವೃದ್ಧರು, ಬಾಲಕರು ಮತ್ತು ಮುಖ್ಯ ವೈದ್ಯರನ್ನು ದಾನ – ಧರ್ಮಗಳೀಂದ ಒಳ್ಳೆಯ ನಡೆನುಡಿಯಿಂದಲೂ ಕಾಣಬೇಕು. ಗುರುಗಳು, ವೃದ್ಧರು, ತಪಸ್ವಿಗಳೂ, ದೇವತೆಗಳು, ಅತಿಥಿಗಳು ಮತ್ತು ಬ್ರಾಹ್ಮಣರನ್ನು ನಾಲ್ಕು ರಸ್ತೆಗಳು ಸೇರುವ ಸ್ಥಳದಲ್ಲಿ ಅಶ್ವತ್ಥ ವೃಕ್ಷ್ವನ್ನು ನೆಟ್ಟು ನಮಸ್ಕರಿಸಬೇಕು. ವೃತ್ತದ (circle) ಪರಿಕಲ್ಪನೆ ಮೊದಲು ಪ್ರಯೋಗಿಸಿದ್ದು ವಾಲ್ಮೀಕಿ. ರಾಜ ಧರ್ಮದಿಂದ ಅರ್ಥವನ್ನು ಅರ್ಥದಿಂದ ಧರ್ಮವನ್ನು ಸುಖ, ಆಸೆ ಮತ್ತು ಕಾಮದಿಂದ ನೋಡಬಾರದು. ಕಾಲಚಕ್ರದಲ್ಲಿ ರಾಜನಾದವನು ಧರ್ಮ, ಅರ್ಥ, ಕಾಮವನ್ನು ವಿಭಾಗಮಾಡಿ ಎಲ್ಲವನ್ನು ಆಯಾಕಾಲದಲ್ಲಿ ಪೂರೈಸಿಕೊಳ್ಳಬೇಕು. ಬ್ರಾಹ್ಮಣರು ಸಕಲ ಪಂಡಿತರಾಗಿದ್ದು, ಪಟ್ಟಣಿಗರು, ಗ್ರಾಮಾಂತರ ನಿವಾಸಿಗಳು ರಾಜನ (ನಿನ್ನ) ಕ್ಷೇಮ ವಿಚಾರಿಸಿ ಮಾತನಾಡುವುದನ್ನು ಗಮನಿಸಬೇಕು. ರಾಜನು ವಿವೇಚನೆಯಿಲ್ಲದೆ ಕೆಲಸ ಮಾಡಬಾರದು. ನಾಸ್ತಿಕತೆ, ಸುಳ್ಳು, ಕೋಪ, ಅಜಾಗರೂಕತೆ, ನಿಧಾನವಾಗಿ ಕೆಲಸಗಳನ್ನು ಮಾಡುವಿಕೆ, ಜ್ಞಾನಿಗಳನ್ನು ನೋಡದಿರುವುದು, ಅಲಸ್ಯ ಪಂಚಚೇಂದ್ರಿಯಗಳಿಗೆ ದಾಸನಾಗಿರುವುದು, ಆರ್ಥಿಕ ವಿಚಾರಗಳನ್ನು ತಾನೊಬ್ಬನೇ ಯೋಚನೆ ಮಾಡುವುದು. ಲೋಕವ್ಯವಹಾರ ಅಥವ ಆರ್ಥಿಕ ಜ್ಞಾನವಿಲ್ಲದವರೊಡನೆ ಸಮಾಲೋಚನೆ, ನಿಶ್ಚಯಿಸಿದ ಕೆಲಸ ಆರಂಭ ಮಾಡದಿರುವುದು, ಸಮಾಲೋಚನೆ ವಿಷಯ ಗೌಷ್ಯವಾಗಿಡಬೇಕು, ಮಂಗಳ ಕಾರ್ಯಗಳನ್ನು ಮಾಡದಿರುವಿಕೆ, ಎಲ್ಲರಿಗೂ ಎದ್ದು ಗೌರವಿಸುವುದು ಈ ಹದಿನಾಲ್ಕು ರಾಜದ್ರೋಹಗಳನ್ನು ರಾಜನಾದವ ಬಿಡಬೇಕು.
ರಾಜ ದಶವರ್ಗಗಳಾದ ಬೇಟೆ, ಪಗಡೆ, ಹಗಲು ನಿದ್ದೆ, ನಿಂದೆ, ಸ್ತ್ರೀ ಸಂಗ, ಸುರಾಪಾನ, ನೃತ್ಯ, ಗೀತ ವಾದ್ಯ, ವ್ಯರ್ಥವಾಗಿ ಅಲೆದಾಟವನ್ನು ಕೈ ಬಿಡಲು ತಿಳಿಸಲಾಗಿದೆ. ರಾಜ ಪಂಚವರ್ಗಗಳಾದ ಜಲ, ಪರ್ವತ, ಅರಣ್ಯ, ವೃಕ್ಷ, ಶಸ್ತ್ರ, ಈ ಐದು ವಿಧಗಳಾದ ದುರ್ಗಗಳನ್ನು ರಕ್ಷಿಸಬೇಕು. ರಕ್ತ ಸಂಬಂಧಿಗಳು, ಮಿತ್ರರನ್ನು, ಆಪತ್ತಿನಲ್ಲಿರುವವರನ್ನು ರಕ್ಷಿಸಬೇಕು. ರಾಜ, ಮಂತ್ರಿ, ರಾಷ್ಟ್ರ, ದುರ್ಗ, ಕೋಶ, ಸೈನ್ಯ, ಮಿತ್ರರ ಬಗ್ಗೆ ಆಸಕ್ತಿ ಇರಬೇಕು.
ಕೃಷಿ, ವಾಣಿಜ್ಯ, ದುರ್ಗ, ಸೇತುವೆ, ಆನೆಗಳ ಸಂಗ್ರಹ, ಗಣಿಗಳ ಕೆಲಸ, ಕಂದಾಯ(ಕಾಡು), ಶೂನ್ಯ, ಪ್ರದೇಶಗಳನ್ನು ವಾಸಯೋಗ್ಯವಾಗಿ ಮಾಡುವ ಜವಾಬ್ದಾರಿ ರಾಜನದು. ರಾಜ ಪ್ರಭುಶಕ್ತಿ, ಉತ್ಸಾಹ ಶಕ್ತಿ, ಮಂತ್ರಶಕ್ತಿ ಹೊಂದಿರಬೇಕು ರಾಜನಿಗೆ ವಿದ್ಯ ಬಹು ಮುಖ್ಯ. ವೇದ (ಆಧ್ಯಾತ್ಮ ವಿದ್ಯ) ಕೃಷಿ ಗೋರಕ್ಷ ವಾಣಿಜ್ಯ ದಂಡನೀತಿ ಅಥವಾ ಯುದ್ಧಶಾಸ್ತ್ರ ಅರಿತಿರಬೇಕು. ರಾಜನಿಗೆ ಆರು ಗುಣಗಳಿರಬೇಕು; ಸಂಧಿ, ಯುದ್ಧ, ದಂಡಯಾತ್ರೆ, ತಾಟಸ್ಥ್ಯಭವನೆ, ಭೇದೋಪಾಯ ಅಥವಾ ಸಮಯವರಿತು ಪಕ್ಷ – ಪ್ರತಿಪಕ್ಷಗಳನ್ನು ಬದಲಾಯಿಸುವುದು, ಇತರರ ಅಶ್ರಯ ಪಡೆಯುವುದು. ಆಗಾಗ ಒದಗುವ ಸ್ವಾಭಾವಿಕ ವಿಪತ್ತುಗಳಾದ ಅಗ್ನಿ, ಪ್ರವಾಹ ವ್ಯಾಧಿ, ಭೂಕಂಪ ಇತ್ಯದಿ ಮತ್ತು ಮನುಷ್ಯನಿಂದಾಗುವ ವಿಪತ್ತುಗಳು: ಅಧಿಕಾರಿಗಳು ದ್ರೋಹ, ಕಳ್ಳಕಾಕರು, ಶತೃಗಳೂ, ರಾಜಬಂಧುಗಳು, ರಾಜನ ಲೋಭಗಳಿಂಧಾಗುವ ಪರಿಣಾಮಗಳನ್ನು ರಾಜ ಎದುರಿಸಬೇಕು. ಪಿಹರ ಕಂಡುಹಿಡಿಯಬೇಕು. ರಾಜ ನಾದವನು ಪರರ ರಾಜ್ಯ, ಪರಸ್ತ್ರಿ ಸ್ಥಾನ ದೇಶಗಳನ್ನು ಅಪಹರಿಸಬಾರದು. ಬಂಧುಗಳ ಧನವನ್ನು ಅಪಹರಿಸುವಿಕೆ ಮಾಡಬಾರದ. ಅಹಂಕಾರ, ಅಭಿಮಾನ, ಹಿಂಶಾಕೃತ್ಯ, ವಿಷಯಲಾಲಸೆ, ಜ್ಞಾನ, ಅರ್ಥ, ಶಕ್ತಿ, ಧರ್ಮಗಳಿಗೆ ಧಕ್ಕೆಯಾಗದಂತೆ ನೋಡಿಕೊಳ್ಳಬೇಕು. ದೈವ ಸಂಘಟನೆ, ಮಿತ್ರರನ್ನು ಅವಮಾನಿಸುವುದು, ಧನಪಹಾರ, ಬಂಧುನಾಶ, ಭೂತದಯೆ ಇಲ್ಲದಿರುವಿಕೆ ತನ್ನ ಅಧಿಕಾರಿ ವರ್ಗದವರನ್ನು ನಿಂದಿಸುವುದು. ಒಂದೇ ವಿಷಯವಾಗಿ ಹಟ ಹಿಡಿಯುವುದು ಮಾಡಬಾರದು.
ರಾಜ ಮೂರು ಅಥವಾ ನಾಲ್ಕು ಜನ ಮಂತ್ರಿಗಳೊಡನೆ ಪ್ರತ್ಯೇಕ, ರಹಸ್ಯ ಸಂಭಾಷಣೆ ಮಾಡಬೇಕು. ರಾಜನ ವೇದಾದ್ಯಯನ ಸಫಲವಾಗಿರಬೇಕು. ಕೆಲಸಗಳು ಒಳ್ಳೆಯ ಫಲ ಕೊಡಬೇಕು. ರಾಜನ ಸ್ತ್ರೀಯರು ತೃಪ್ತರಾಗಿರುವರೇ ಎಂಬುದನ್ನು ಅರಿಯಬೇಕು. ಶಾಸ್ತ್ರಜ್ಞಾನದಿಂದ ಸಫಲತೆ ಸಾಧ್ಯ ಶ್ರೀರಾಮನು ಭರತನಿಗೆ ಹೇಳುವ ರಾಜನೀತಿಯಲ್ಲಿ ರಾಜನ (ಭರತನ) ಬುದ್ಧಿಯು ಆಯುರ್ವರ್ಧಕ, ಕೀರ್ತಿ, ಧರ್ಮ ಕಾಮಾರ್ಥಗಳಿಂದ ಕೂಡಿರಬೇಕು, ಸನ್ಮಾರ್ಗ ಪ್ರವರ್ತಕ, ಮಂಗಳಕರವಾದ ನಡೆಯಲ್ಲಿ ತಂದೆ, ತಾತ, ಮುತ್ತಾತಂದಿರ ನಡತೆಯನ್ನು ಅನುಸರಿಸಬೇಕಿತ್ತು. ರುಚಿಕರ ವಾದ ಮೃಷ್ಠಾನ್ನ ರಾಜನೊಬ್ಬನೇ ಊಟ ಮಾಡಬಾರದು, ಇತರರಿಗೂ ಕೊಡಬೇಕು.
ವಾಲ್ಮೀಕಿ ಮಹರ್ಷಿ ರಾಜನೀತಿ ಹೇಳುವಾಗ ಅಂತಿಮವಾಗಿ ‘ಮಹಾಬುದ್ಧಿ ವಂತನೂ ವಿದ್ಯಾವಂತನೂ ಅದ ರಾಜನು ಉಚಿತ ದಂಡವನ್ನು ಧರಿಸಿ ಪ್ರಜೆಗಳನ್ನು ಧರ್ಮದಿಂದ ಪಾಲನೆಗೈದು ಸಮಸ್ತ ಭೂಮಂಡಲವನ್ನು ಪಡೆದವನಾಗಿ ಕಾಲಕ್ರಮದಲ್ಲಿ ಇಹಲೋಕವನ್ನು ಬಿಟ್ಟು ಸ್ವರ್ಗವನ್ನು ಸೇರುತ್ತಾನೆ’ ಎಂದು ತಿಳಿಸಿದ್ದಾನೆ.
ಡಾ. ಪದ್ವಾಕರ ವಿ. ವರ್ತಕ ಅವರು ಮರಾಠಿಯಲ್ಲಿ ರಚಿಸಿರುವ “ವಾಸ್ತವ ರಾಮಾಯಣ” ಕರತಿಯನ್ನು ಹೇಮಂತರಾಜ ಅವರು ಕನ್ನಡಕ್ಕೆ ಅನುವಾದ ಮಾಡಿದ್ದಾರೆ. ಪ್ರಸ್ತುತ ಕೃತಿಯಲ್ಲಿ ರಾಜನೀತಿ ಕುರಿತಂತೆ ಪ್ರಸ್ತಾಪಿಸಲಾಗಿದೆ. ‘ಕೆಲವೊಂದು ದಿವಸಗಳ ತರುವಾಯ ಕಿವಿ – ಮೂಗುಗಳನ್ನು ಕತ್ತರಿಸಿಕೊಂಡ ಶೂರ್ಪ ನಖಿಯು ರಾವಣನ ಕಡೆಗೆ ಬಂದಳು, ವಿಷಯಾಸಕ್ತಿ ಹಾಗೂ ಸ್ಥೈರ(ಸ್ವೈ) ಪ್ರವೃತ್ತಿಯಿಂದ, ತನ್ನ ಚಾರರಿಂದ (ಸೇವಕ) ಸುದ್ದಿ ಸಂಗ್ರಹಿಸುವಲ್ಲಿ ವಿಫಲನಾದ ರಾವಣನನ್ನು ನಿರ್ಭರ್ತ್ಸನೆ ಮಾಡಿದಳು. ರಾಮನು ತನ್ನ ಅಧಿಪತ್ಯವನ್ನು ಸ್ಥಾಪಿಸಿದ್ದರೂ ನಿಷ್ಕ್ರೀಯನಾಗಿ ಕುಳಿತ ರಾವಣನನ್ನು ಹೀಯಾಳಿಸಿದಳು. ತನ್ನ ದೇಶ ಗಡಿಯಲ್ಲಿ ಬಂದೊದಗಿದ ವಿಪತ್ತನ್ನು ನಿರ್ಲಕ್ಷ್ಯಿಸಿದ ರಾವಣನನ್ನು ಮೂರ್ಖನೆಂದು ಕರೆದಳು. ರಾವಣನು ಈ ಪ್ರಸಂಗದಲ್ಲಿ ತೋರಿದ ಮೂರ್ಖತನವನ್ನೇ ಭಾರತವು ವರ್ತಮಾನ ಕಾಲದಲ್ಲಿ ತೋರಿದ್ದುಂಟು. ಶೂರ್ಪನಖಿಯಂತಹ ರಾಕ್ಷಸ ಸ್ತ್ರೀಯಲ್ಲಿದ್ದಷ್ಟೂ ರಾಜನೀತಿಯ ಜ್ಞಾನವು ನಮ್ಮವರಿಗಿಲ್ಲ ಎನ್ನುವುದು ಇದರಿಂದ ಪ್ರಕಟವಾಗುವುದು. ಶೂರ್ಪನಖೆ ಮೊದಲು ರಾಷ್ಟ್ರ ಪ್ರೇಮ, ರಾಜನೀತಿ ಮಾತನ್ನಾಡಿದಳು. ಅನಂತರ ತನ್ನ ವೈಯಕ್ತಿಕ ದುರವಸ್ಥೆಯನ್ನು ಕುರಿತು ಹೇಳಿಕೊಂಡಳು. ಆಮೇಲೆ ‘ರಾಮನ ಪತ್ನಿಯಾದ ಸೀತೆಯು ಅತ್ಯಂತ ಸುಂದರಾಂಗಿಯಾಗಿದ್ದು, ಅವಳನ್ನು ನಿನಗೆ ಅರ್ಪಿಸುವುದಕ್ಕಾಗಿಯೇ ನಾನು ಕಾರ್ಯೂನ್ಮುಖಳಾದೆ. ಆಗ ಲಕ್ಷ್ಮಣನು ನನ್ನನ್ನು ಈ ರೀತಿ ವಿರೂಪಗೊಳಿಸಿದನು. ಸೀತೆಯನ್ನು ಎತ್ತಿಕೊಂಡು ಬರುವ ವ್ಯವಸ್ಥೆಯನ್ನು ಮಾಡು’ ಎಂದು ಶೂರ್ಪನಖೆಯು ರಾವಣನಿಗೆ ಹೇಳಿದಳು. ಶೂರ್ಪನಖೆಯ ಮಾತುಗಳನ್ನಾಲಿಸಿದ ರಾವಣನಿಗೆ ಮನಸ್ಸು ಚಂಚಲವಾಯಿತು. ಕೂಡಲೇ ದಾಳಿ ಮಾಡಲುದ್ಯುಕ್ತವಾಗಿ ಹೊರಟು ನಿಂತನು. ಲಂಕೆಯನ್ನು ಬಿಟ್ಟು ಸಮುದ್ರ ಮಾರ್ಗವಾಗಿ ದಕ್ಷಿಣ ಭಾರತದ ದಂಡೆಯನ್ನು ತಲುಪಿದನು. ಅಲ್ಲಿಯೇ ಸಮೀಪದಲ್ಲಿದ್ದ ಮಾರೀಚನನ್ನು ಮತ್ತೆ ಕಾಣಲು ಹೋದನು. “ಮತ್ತೇಕೆ ಬಂದಿರುವು?” ಎಂಧು ಮಾರೀಚನು ಕೇಳಿದನು. ರಾವಣನು ಸುವಿಸ್ತಾರವಾಗಿ ಎಲ್ಲ ವಿಷಯಗಳನ್ನು ತಿಳಿಸಿ, ಮಾರೀಚನಿಗೆ ಸುವರ್ಣ ಮೃಗದ ರೂಪ ಧರಿಸಿ, ಸೀತೆಯ ಮುಂದೆ ಸುಳಿದಾಡಲು ಸೂಚಿಸಿದನು. ಸ್ವರ್ಣಮೃಗಕ್ಕೆ ಮರುಳಾಗಿ ಸೀತೆಯು ರಾಮ – ಲಕ್ಷ್ಮಣರನ್ನು ಅದನ್ನು ಹಿಡಿಯುವುದಕ್ಕಾಗಿ ಕಳಿಸುವಳೆಂಬುದು ರಾವಣನ ತರ್ಕವಾಗಿದ್ದಿತು. ಹೀಗೆ ಬಂದ ಅವರನ್ನು ತಪ್ಪಿಸುತ್ತ ದೂರ ಕೊಂಡೊಯ್ದರೆ ತಾನು ಸೀತೆಯನ್ನು ಅಪಹರಿಸಲು ಸಾಧ್ಯ ಎಂಧು ರಾವಣನು ತನ್ನ ಮನದಿಂಗಿತವನ್ನು ತಿಳಿಸಿದನು. ಪತ್ನಿಯ ಶೋಕದಲ್ಲಿ ರಾಮನು ಕೊರಗಿದಾಗ, ಅವನನ್ನು ಗುಪ್ತ ರೀತಿಯಲ್ಲಿ ತಾನು ಸಂಹರಿಸುವುದಾಗಿಯೂ ತಿಳಿಸಿದನು (ದೇ ಪು. ೭೬). ರಾವಣನು ಒಂದು ಕಲ್ಲಿನಿಂದ ಎರಡು ಪಕ್ಷಿಗಳನ್ನು ಹೊಡೆಯುವ ಉಪಾಯವನ್ನು ಯೋಜಿಸಿದ್ದನು. ಸೀತೆಯ ಉಪಯೋಗ ಹಾಗೂ ದೇಶದ ರಕ್ಷಣೆ, ರಾಮನ ನಾಶವೆಂದರೆ, ರಾಕ್ಷಸ ರಾಜ್ಯದ ರಕ್ಷಣೆ. ಇದೇ ಅವನ ಯೋಜನೆಯಾಗಿದ್ದಿತು. ಆದರೆ ರಾವಣನ ಈ ಕುಟಿಲ ಕಾರಸ್ಥಾನವನ್ನು ಮಾರೀಚನು ಒಪ್ಪಲಿಲ್ಲ. ಸ್ವಾನುಭವದಿಂದ ರಾಮನ ಸಾಮರ್ಥ್ಯವನ್ನರಿತ ಮಾರೀಚನು ವಿಧವಿಧವಾಗಿ ತಿಳಿಹೇಳೀದನು (ಅದೇ, ಪು, ೭೯). ಹೀಗೆ ಎರಡು – ಮೂರು ಕಡೆ ರಾಜನೀತಿಯ ಪ್ರಸ್ತಾಪ ರಾಮಾಯಣದಲ್ಲಿ ಉಲ್ಲೇಖಿತಗೊಂಡಿದೆ.
ಅಸಮಾನತೆಯನ್ನು ಹೊಗಲಾಡಿಸುವುದು ವಾಲ್ಮೀಕಿಯ ಉದ್ಧೇಶವಾಗಿದೆ. ರಾಮ ರಾಜ್ಯದಲ್ಲಿ ಎಲ್ಲರೂ ಸಮಾನರಾಗಿದ್ದರೆಂಬುದಕ್ಕೆ ಹೆಚ್ಚಿನ ಆದಾರಗಳಿಲ್ಲ ರಾಜನಾದವನು ಇನ್ನೊಬ್ಬ ರಾಜನಿಗೆ ಪರಸ್ಪರ ಸಹಾಯ, ಸಹಕಾರ ಮಾಡುವುದುಂಟು. ನಿಷಾದ ದೊರೆ ಗುಹಾನು ಶ್ರೀರಾಮ, ಲಕ್ಷ್ಮಣ, ಸೀತೆಯನ್ನು ಗಂಗಾನದಿ ದಾಟಿಸುತ್ತಾನೆ. ಹೆಂಡತಿಯನ್ನು ಕಳೆದುಕೋಂಡ ಸಂದರ್ಭದಲ್ಲಿ ವಾಲಿ, ಸುಗ್ರೀವರ ಭೇಟಿ, ತನ್ನ ಆತ್ಮೀಯ ಬಂಟ ಆಂಜನೇಯನು ಬಹುಮುಖ್ಯಪಾತ್ರ ವಹಿಸುತ್ತಾನೆ. ಸಮಾನತೆ ಬಯಸುವ ವಾಲ್ಮೀಕಿ ಕುಟುಂಬದಲ್ಲಿ ಏಕಪತ್ನಿತ್ವಕ್ಕೆ ಆದ್ಯತೆಕೊಟ್ಟು, ಬಹುಪತ್ನಿತ್ವದ ಮೂಲಕ ಆಗಬಹುದಾದ ಅನಾಹುತಗಳನ್ನು ಚಿಂತಿಸಿದ್ದಾನೆ. ರಾಮಾಯಣದಲ್ಲಿ ಬರುವ ಪ್ರತಿಯೊಂದು ಪಾತ್ರಗಳು ವಿವಿಧ ಪ್ರದೇಶ, ಭಾಷೆ, ಸಂಸ್ಕೃತಿ ಮತ್ತು ಜನಾಂಗಕ್ಕೆ ಸೇರಿದವರನ್ನು ನೋಡಬಹುದು.
ರಾಜಪ್ರಭುತ್ವದಲ್ಲಿ ಪ್ರತಿಯೊಬ್ಬರಿಗೂ ಸ್ವೇಚ್ಚೆಯಿಂದ ಬದುಕುವ ಹಕ್ಕು ಇತ್ತು. ಅಧಿಕಾರಿ – ಪ್ರಭುತ್ವದೊಡನೆ ಸಾಮರಸ್ಯ ಬೆಳೆದಿತ್ತು. ಪ್ರತಿಯೊಂದು ಜಾತಿ – ವರ್ಗಗಳು, ತಳಸಮುದಾಯಗಳೇ ಇಲ್ಲಿ ಕಥಾವಸ್ತು. ಸೀತೆ, ಶೂರ್ಪನಖಿ, ಮಂಡೋದರಿ, ಶಬರಿ, ಕೌಸಲ್ಯೆ, ಕೈಕೇಯಿ, ಸುಮಿತ್ರ, ಊರ್ಮಿಳೆ, ಮಾಂಡವಿ ಮೊದಲಾದ ಸ್ತ್ರೀಯರ ಮೂಕ ಆಕಾಲದ ಸಮಾನತೆ ಬಗ್ಗೆ ತಿಳಿಸಿದ್ದಾನೆ. ರಾಜ, ಮಂತ್ರಿ ಅಧಿಕಾರಿಗಳೂ ಸಮಾಜದೊಂದಿಗೆ ಸಾಮರಸ್ಯ ಹೊಂದಿದ್ದರು. ಆರ್ಯ – ದ್ರಾವಿಡ, ಬಿಳಿಯ – ಕರಿಯರ ತಾರತಮ್ಯತೆ ಎದ್ದು ಕಾಣುತ್ತದೆ. ವಿಭಕ್ತ – ಅವಿಭಕ್ತ ಕುಟುಂಬ, ವಂಶಾಡಳಿತ, ನಿರಂಕುಶ ಪ್ರಭುತಗ್ವದಲ್ಲಿ ಶೋಷಣೆಯನ್ನು ಗುರುತಿಸಲಾಗಿದೆ. ಶ್ರೀರಾಮ ಆದರ್ಶ ವ್ಯಕ್ತಿ. ಆತನಂತೆ ಸಮಾಜದ ವ್ಯಕ್ತಿಗಳು ಇರಲು ವಾಲ್ಮೀಕಿ ಬಯಸುತ್ತಾನೆ. ಪಾತಿವ್ರತ್ಯವು ಸಮಾನತೆ ಅಸಮನತೆಗೆ ಮಾನದಂಡವೇ? ಸರ್ವೋದಯ, ಗ್ರಾಮೋದಯವೇ ರಾಮರಾಜ್ಯದ ಮುಖ್ಯಗುರಿ. ಇಲ್ಲಿ ಅಧಿಕಾರಶಾಹಿ, ಕೌಟುಂಬಿಕ ಜೀವನ, ಆದರ್ಶ ಸಮಾಜ, ಏಕಮಯವಾಗಿ ನೋಡುವ ಪ್ರಯತ್ನವಿದೆ. ನೊಂದವರು ಒಂದಾಗುತ್ತಾರೆ. ಕಳಕೊಂಡವರು ಪಡೆಯುತ್ತಾರೆ. ಕಷ್ಟ – ನಷ್ಟಗಳಿಂದ ಉನ್ನತಿ ಗೊಳ್ಳುತ್ತಾರೆ. ಹೀಗೆ ವಾಲ್ಮೀಕಿ ಸಮಾನತೆ ಹಾಗೂ ರಾಜನಿತಿಯನ್ನು ಪ್ರಚಲಿತಕ್ಕೆ ಹೋಲುವಂತೆ ವಿಶ್ಲೇಷಿಸಿದ್ದಾನೆ.
ಸಮಾನತೆ
ಇಪ್ಪತ್ತೊಂದನೆಯ ಶತಮಾನದಲ್ಲಿ ನಾವು “ಸರ್ವರಿಗೆ ಸಮಪಾಲು, ಸರ್ವರಿಗೆ ಸಮಭಾಲು” ಎಂದು ಮಾತನಾಡುತ್ತೇವೆ. ಅದರೆ ಸಾವಿರಾರು ವರ್ಷಗಳ ಹಿಂದೆ ವಾಲ್ಮಿಕಿ ಮಹರ್ಷಿಗಳು ಸಮಾಜದಲ್ಲಿ ಸಮಾನತೆಗಾಗಿ ಹೋರಾಡಿದ್ದಾರೆ. ಬಹುಭಾಷೆ. ಧರ್ಮ, ಜಾತಿಗಳಿರುವ ಭಾರತದಲ್ಲಿ ಸಮಾನತೆ ತರುವುದು ತುಂಬಾ ಕಷ್ಟ.
ವಾಲ್ಮೀಕಿ ಒಬ್ಬ ತತ್ವಜ್ಞಾನಿಯಾಗಿ ಸಮಾನತೆ ಬಗ್ಗೆ ಚಿಂತಿಸಿದ್ದಾನೆ. ಹಿಂಸೆ, ಕ್ರೌರ್ಯ ಬಗ್ಗೆ ತೆಗಳಿದ್ದಾನೆ. ಗಂಡ ಹೆಂಡತಿ ಹೇಗಿರಬೇಕೆಂದು ಶ್ರೀರಾಮ – ಸೀತೆಯನ್ನು ಉದಾಹರಿಸುತ್ತಾನೆ. ಈತ ‘ಕುಟುಂಬದಲ್ಲಿ ಸಮಾನತೆ ಇರಲು ಏಕಪತ್ನಿ ವೃತಸ್ಥನಗಿರಬೆಕು. ಇದನ್ನು ಮೀರಿದರೆ ಜೀವನ ಅಸ್ತವ್ಯಸ್ತವಾಗುತ್ತದೆ. ಸಾತ್ವಿಕ ಗುಣಗಳ ಮೂಲಕ ನ್ಯಾಯ ಪರವಾಗಿ ನಡೆಯಲು ತಿಳಿಸಿದ್ದಾನೆ. ಅನ್ಯಾಯದ ವಿರುದ್ಧ, ಅಸಮಾನತೆ ವಿರುದ್ಧ ಪ್ರತಿಭಟನೆ ಮಾಡುವಲ್ಲಿ ತಪ್ಪಿಲ್ಲ ಎಂದಿದ್ದಾನೆ ವಾಲ್ಮೀಕಿ. ರಾವಣ, ವಾಲಿ, ಸುಗ್ರೀವ, ಆಂಜನೇಯನ ಕಥಾ ಪ್ರಸಂಗಗಳಲ್ಲಿ ಸಮಾನತೆ, ಅಸಮಾನತೆ, ಸಂಘರ್ಷ, ದುಃಖ, ಯುದ್ಧ, ಕ್ರಾಂತಿಗಳಾಗುವುದನ್ನು ಚಿತ್ರಿಸಲಾಗಿದೆ.
ಸಮಾಜದಲ್ಲಿ ಸಮಾನತೆ ಬಗ್ಗೆ ತಿಳಿಸುವಾಗ ಸ್ತ್ರೀ – ಪುರುಷರು. ರಾಜಪ್ರಜೆಗಳು, ವರ್ಣ,  ಜಾತಿ, ಕುಟುಂಬ ವ್ಯವಸ್ಥೆಯನ್ನು ವಿಶ್ಲೇಷಿಸಲಾಗಿದೆ. ವಿಭಕ್ತ – ಅವಿಭಕ್ತ ಕುಟುಂಬ, ವಂಶಾಡಳಿತ, ನಿರಂಕುಶ – ಪ್ರಜಾಪ್ರಭುತ್ವದ ಬಗ್ಗೆ ಹೇಳುವಾಗ “ದುಷ್ಟ ಶಿಕ್ಷಣಶಿಷ್ಟ ರಕ್ಷಣೆ’ ಬಗ್ಗೆ, ಜಾತಿ – ವರ್ಗ ಮೀರಿ ಶೋಷಿತರು, ನೊಂದವರು ಹೇಗಿದ್ದರೆಂದು ವಾಲ್ಮೀಕಿ ತಿಳಿಸಿದ್ದಾನೆ. ಬೇಟೆಗಾರರು, ಮೀನುಗಾರರು, ಅಂಬಿಗರು, ಲಂಭಾಣಿಗರು ಇತರ ಸಮುದಾಯಗಳ ಬಗ್ಗೆ ವಿವರಿಸಿದ್ದಾನೆ. ಇಲ್ಲಿ ಪತ್ನಿಯನ್ನು ಕಳೆದುಕೊಂಡವರು ಒಂದಾಗುವುದು, ಹೋರಾಟುವುದು ಗಮನಾರ್ಹವಾಗಿ ಚಿತ್ರಿತವಾಗಿದೆ. ದಾಯಾದಿ ಮತ್ಸರ ಸಂಘರ್ಷಗಳನ್ನು, ವಿರೋಧಿಗಳ ಉಪಟಳ, ಶತೃಗಳ ಶಮನ, ಒಂದಾಗುವಿಕೆಯನ್ನು ಎಳೆಎಳೆಯಾಗಿ ವಿಶ್ಲೇಷಿಸಿದ್ದಾನೆ. ಸಮಾನತೆ ಸಂದೇಶದಲ್ಲಿ ವಾಲ್ಮೀಕಿ ರಾಜ ಮತ್ತು ಪ್ರಜೆಗಳ ನಡುವೆ ಅವಿನಾಭಾವ ಸಂಬಂಧಕ್ಕೆ ನಾಂದಿ ಹಾಡಿದ್ದಾನೆ. ಸುರಂಗ ಕೊರೆಯುವವರು, ಗಣಿ ತೋಡುವವರು, ರಸ್ತೆ, ಹಾಗೂ ಸೇತುವೆ ನಿರ್ಮಾಕಾರರು, ಶಿಲ್ಪಿ, ತಂತ್ರಜ್ಞರು, ಮೆಸ್ತ್ರಿ, ಬಡಗಿಗಳ ಕುರಿತು ವಾಲ್ಮೀಕಿ ಚಿಂತಿಸಿದ್ಧಾನೆ. ಪರಂಪರೆ ಮತ್ತು ಅನುವಂಶಿಕ ವೃತ್ತಿಗಳೂ ಆ ಕಾಲಕ್ಕಾಗಲೇ ಇದ್ದವು. ಅನೇಕ ಸಮುದಾಯಗಳ ಸಂಘಟನೆ, ಹೋರಾಟ, ವೈರಾಗ್ಯ, ವನವಾಸ ಹೀಗೆ ಸಮಕಾಲೀನ ಜಗತ್ತನ್ನು ವಾಲ್ಮೀಕಿ ಚರ್ಚಿಸಿದ್ದಾನೆ.
ಅಸ್ತಿರತೆ
ರಾಜ್ಯ ವ್ಯವಸ್ಥೆಯನ್ನು ಕುರಿತು ವಾಲ್ಮೀಕಿ ಹೇಳುವಾಗ ದಾಯಾದಿಗಳ ಮತ್ಸರ. ಹಗೆತನ, ಅಂತಃಕಲಹ, ಅಧಿಕಾರ ಲಾಲಸೆ, ಕಪಟನತನ, ವಂಶಾಡಳಿತ, ಸ್ವಾರ್ಥ, ದುರಾಸೆಗಳ ಕಾರಣವಾಗಿ ಅಸ್ತಿರತೆ ಉಂಟಾಗಲಿದೆ. ಒಂದು ಕುಟುಂಬದಲ್ಲಿ ಅಣ್ಣ ತಮ್ಮಂದಿರು ನೆಮ್ಮದಿಯಿಂದ ಇರಲು ಯಜಮಾನ, ಹಿರಿಯರ ಮಹಿಳೆಯರ ಒಂದಾಣಿಕೆ ಅನಿವಾರ್ಯ. ಹೆಣ್ಣು, ಹೊನ್ನು, ಮಣ್ಣು ನೆಪವಾಗಿ ನಡೆದ ಕದನ, ಯುದ್ಧಗಳಂತೆ ರಾಜ್ಯಾಳ್ವಿಕೆಯಲ್ಲಿ ಅಸಮರ್ಥರು, ವಿರೋಧಿಗಳೂ, ಹಿತಶತೃಗಳು, ಅಲ್ಲಲ್ಲಿ ಸಂಘರ್ಷ, ಗಲಾಟೆ, ಕದನಗಳಿಗೆ ಆಸ್ಪದ ನೀಡಾಲಾಗಿದೆ. ಆಗಿನ ಕಾಲಕ್ಕೆ ಬಹುಭಾಷೆ, ಜಾತಿ, ಧರ್ಮಗಳ ಜನರಿರುವಾಗ ವಾಲ್ಮೀಕಿ ಅದನ್ನು ಹೇಗೆ ಗ್ರಹಿಸಿ ಚಿತ್ರಿಸಿರಬೇಕೆಂಬುದನ್ನು ಮಮವ ಮಾಡಿಕೊಳ್ಳಬೇಕು. ಒಬ್ಬ ಸಾಮಾನ್ಯ ಅಗಸನ ಮಾತಿನಿಂದ ಶ್ರೀರಾಮನು ಸೀತೆಯನ್ನು ತ್ಯಾಗ ಮಾಡುವುದೇ ಅಸ್ತಿರತೆಗೆ ಉದಾಹರಣೆ. ಕೊಂಡಿಯಂತಿರುವ ಆಡಳಿತಾಂಗ ಕುಸದುಬಿದ್ದಾಗ, ಕದಾಯಹ, ಮತ್ಸರ, ದುರಾಸೆ, ಕಪಟ, ಮೋಹದಿಂದ ಅಸ್ತಿರತೆ ಆಗುವುದು. ರಾಜ್ಯಭಾರ ಕ್ರಮದ ದೋಷ, ಯುದ್ಧ, ಅನೀತಿ, ಅಧರ್ಮಗಳು ಅಸ್ತಿರತೆಗೆ ಕಾರಣವಾಗತ್ತವೆ.
ಕುಟುಂಬ ಕಲ್ಪನೆ
ವಾಲ್ಮೀಕಿ ಆದಿಕವಿ, ಮಹಾಋಷಿಯಾಗಿ ಜೀವನದ ದಟ್ಟ ಅನುಭವವನ್ನು ಹೊಂದಿದ್ದಾನೆ. ಹಾಗಾಗಿ ಪುರಷ – ಹೆಣ್ಣನ್ನು ಮದವೆಯಾದಾಗ ಸಹಜವಾಗಿ ಸಂಸಾರ ಹೂಡಲು ಮನೆಬೇಕು, ಅದಕ್ಕೆ ಕುಟುಂಬದ ಕಲ್ಪನೆಯನ್ನು ಕೊಡಲಾಗಿದೆ. ವಿಭಕ್ತ ಮತ್ತು ಅವಿಭಕ್ತ ಕುಟುಂಬ ಪದ್ಧತಿಗಳೂ ನಮ್ಮಲ್ಲುಂಟು, ರಾಮಯಾಣ ಕಾಲದಲ್ಲಿ ಬಹುತೇಕ ಅವಿಭಕ್ತ – ಕೂಡು ಕುಟುಂಬಗಳಿದ್ದವು.ಹಾಗೆಯೇ ಬುಡಕಟ್ಟು ಜನರು ಹೆಚ್ಚಾಗಿ ಕಾಡಿನಲ್ಲಿಯೇ ವಾಸಮಾಡುತ್ತಿದ್ದರು. ಉದಾ: ಆಂಜನೇಯ ಮುಂಡಾ, ವಾಲಿಸುಗ್ರೀವ ಮೊದಲಾದವರು ಬೇರೆ ಭೇರೆ ಬುಡಕಟ್ಟು ಗಳಿಗೆ ಸೇರಿದವರಾಗಿರುತ್ತಾರೆ. ಕುಟುಂಬದಲ್ಲಿ ಏಳು ಬೀಳುಗಳ ಮೂಲಕ ಸಂಬಂಧದ ಚಹರೆ ಎದ್ದು ಕಾಣುತ್ತದೆ. ವಿರೋಧಿಗಳೂ ಒಂದಾಗುವುದು, ಇಲ್ಲವೆ ಯುದ್ಧ ಮಾಡುವುದು, ಇಲ್ಲಿ ಕಂಡು ಬರುವ ಸಾಮಾನ್ಯ ಚಿತ್ರಣವಾಗಿದೆ. ಕುಟುಂಬದ ಯಜಮಾನ ಪುರುಷನೇ ಇರುತ್ತಾನೆ. ಆರ್ಯ ಸಂಸ್ಕೃತಿಯೇ ಪ್ರಭಾವವಿದ್ದು ವಾಲ್ಮೀಕಿ ಬೌದ್ಧಧರ್ಮದ ಹಿನ್ನೆಲೆಯಲ್ಲಿ ಕುಟುಂಬ ಪದ್ಧತಿಗಳನ್ನು ವಿಶ್ಲೇಷಿಸಿದ್ದಾನೆ.
ಲೋಕಾನುಭವಿ
ಮಹರ್ಷಿ ವಾಲ್ಮೀಕಿಯ ರಾಮಾಯಣದಲ್ಲಿ ಕಲೆ, ಪ್ರಕೃತಿ, ಪ್ರಾಣಿ, ಪಕ್ಷಿ, ಪರಿಸರ ಕುರಿತ ವರ್ಣನೆಯ ವಿವರಗಳಿವೆ. ರಾಮಾಯಣದಲ್ಲಿ ವಾಲ್ಮೀಕಿಯ ವರ್ಣನೆಯ ಕೌಶಲ್ಯವನ್ನು ಭಾರತೀಯರು ಒಪ್ಪಲೇಬೇಕು. ಮಾನವ ನಿರ್ಮಿತ ಸಮಾಜದಲ್ಲಿ ಎಲ್ಲ ಸಂಗತಿಗಳನ್ನು ಮನಮುಟ್ಟುವಂತೆ ತಿಳಿಸಿರುವುದು ಗಮನಾರ್ಹ. ಪ್ರಭುತ್ವವನ್ನು ವರ್ಣಿಸುವಾಗ ಅರಮನೆ, ಗಿರಿ, ನಗರ, ಉಪ್ಪರಿಗೆ, ಅಂಗಡಿಬೀದಿ, ಶಿಖರ, ವೃಕ್ಷ ಪ್ರಕೃತಿ ಪ್ರೇಮ ಮತ್ತು ಚಿತ್ರಕಲೆಯನ್ನು ವರ್ಣಿಸಿರುವುದು ಮನನೀಯವಾಗಿದೆ ವಾಲ್ಮೀಕಿ ತನ್ನ ರಾಮಾಯಣದ ಕಿಷ್ಕಿಂಧಾಖಾಂಡದಲ್ಲಿ ಕನ್ನಡಿಗರು, ದ್ರಾವಿಡರ ಗುಣಲಕ್ಷಣಗಳಲ್ಲಿದೆ, ಪ್ರಾಕೃತಿಕ ಲಕ್ಷಣಗಳನ್ನು ವಿವರಿಸಿದ್ದಾರೆ. ಹೂವು, ದುಂಬಿ, ಮರ, ಬೆಟ್ಟ, ಎಳ ಹಸುರು, ಗರಿಕೆ, ಬಳ್ಳಿ ತಬ್ಬಿದ ಮರಗಳು, ಹೂವು – ರೆಂಬೆ, ತಂಗಾಳಿ, ವಸಂತ ಋತು, ಕೋಗಿಲೆ, ಮತ್ತುಗದ ಮರದ ಬಗ್ಗೆ ತನ್ನ ದೃಷ್ಟಿಕೋನವನ್ನು ಬೀರಿದ್ಧಾನೆ.
ವಿಶೇಷವಾಗಿ ಸೂರ್ಯ, ಚಂದ್ರ ಭೂಮಿ, ಆಕಾಶಗಳ ಪರಿಕಲ್ಪನೆ ಅಂದು  ಹೇಗಿತ್ತೋ ತಿಳಿಯದು. ಆದರೆ ಜನರ ನಂಬಿಕೆಗಳನ್ನು ದಾಖಲಿಸಿರುವುದು ಸ್ಪಷ್ಟ ಬೆಳದಿಂಗಳು, ಬಿಸಿಲು, ಚಳಿಗಾಲ, ನದಿನೀರು, ಹಾವು, ಸರ್ಪದ ಹೆಡೆ, ಗಾಳಿ, ಮೋಡ, ಅಲೆ, ಕಂಬಗಳ ಬಗ್ಗೆ ಹೇಳುವಾಗ ಸೀತೆಯನ್ನು ವರ್ಣಿಸಲಾಗಿದೆ. ರಾಜನೀತಿಯನ್ನು ಹೇಳುವಾಗ ವಾಲ್ಮೀಕಿ ಭಾರತದ ಸಂಸ್ಕೃತಿ ಮತ್ತು ನಾಗರಿಕತೆಯನ್ನು ಬಿಂಬಿಸುವಂಥ ಸಂಗತಿಗಳನ್ನು ತಿಳಿಸುತ್ತಾನೆ. ಬಹುತೇಕ ತನ್ನ ವಿಚಾರಗಳು ಹಿಂದೂ ಧರ್ಮ, ಆಚಾರ – ವಿಚಾರಗಳಿಗೆ ಒಳಪಟ್ಟಂತಿವೆ. ಇನ್ನು ಕೆಲವು ಕಡೆ ಬೌದ್ಧ ಧರ್ಮದ ಪ್ರಭಾವಕ್ಕೆ ವಾಲ್ಮೀಕಿ ಒಳಗಾಗಿರುವಂತಿದೆ. ರಾಮನ ವನವಾಸ, ಸೀತಾ ಪರಿತ್ಯಾಗ, ಪಿತ್ರೃವಾಕ್ಯದ ಪರಿಪಾಲನೆ ಅನೇಕ ಸಂಗತಿಗಳು ಬೇರೆ ಧರ್ಮ, ರಾಜಧರ್ಮ ಹಾಗೂ ನೀತಿಯಿಂದ ರೂಪಿತಗೊಂಡಿವೆ.
ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ೪. ತಿರುವಳ್ಳುವರ್ ಅವರ ತಿಕ್ಕುರಳ್‌ನ ಪರಿಚಯ
ಯು.ವರದರಾಜನ್ ಅವರು ತಮಿಳಿನಲ್ಲಿ ರಚಿಸಿದ ‘ತಮಿಳು ಸಾಹಿತ್ಯ ಚರಿತ್ರೆ’ಯನ್ನು ಕನ್ನಡಕ್ಕೆ ತಂದವರು ಎಲ್.ಗುಂಡಪ್ಪ. ಇದರಲ್ಲಿ ಇಡೀ ತಮಿಳು ಸಾಹಿತ್ಯ ಚರಿತ್ರೆಯನ್ನು ಪರಿಚಯಿಸಲಗಿದೆ. ತಮಿಳು ಭಾಷೆ – ಸಾಹಿತ್ಯ – ಕಾವ್ಯ – ಸಂಗಂ ಸಾಹಿತ್ಯವನ್ನು ತಿಳಿಸುವಾಗ ನೀತಿ ಗ್ರಂಥಗಳ ಕಾಲ ಎಂದು ತಿರುವಳ್ಳುವರ್ ಸಾಹಿತ್ಯವನ್ನು ಪರಿಚಯಿಸಲಾಗಿದೆ. ಈಕಾಲವನ್ನು ಕ್ರಿ.ಶ ೧೦೦ರಿಂದ ಕ್ರಿ.ಶ ೫೦೦ ಎಂದು ತಿಳಿಸಲಾಗಿದೆ. ಸಂಗಂ ಸಾಹಿತ್ಯದ ನಂತರ ಕವಿಗಳು ಪ್ರೇಮ, ವೀರ, ದಾನ ಮೊದಲಾದ ಭಾವನೆಗಳನ್ನು ಅನಂತರ ಕೈಬಿಟ್ಟು ನೀತಿ ಗ್ರಂಥಗಳನ್ನು ರಚಿಸಿದರು. ಇದಕ್ಕೇ ‘ಸಂಘ ಮುಂದುವರಿದು ಮಾರ್ಪಟ್ಟ ಕಾಲ’ ಅಥವಾ ನೀತಿಗ್ರಂಥಗಳ ಕಾಲ’ ಎಂಬ ಹೆಸರಿದೆ. ಬಹುತೇಕವಾಗಿ ಆಳ್ವಿಕೆ ನಡೆಸಿದ ಚೇರ, ಚೋಳ, ಪಾಂಡ್ಯರ ಕಾಲವು ಶಾಂತರವಾಗಿರದೇ, ಕ್ಷೋಭೆ, ಅಶಾಂತಿಯಿಂದ ಕೂಡಿತ್ತು ಕಾರಣ ಕಳಭ್ರರು ಪ್ರವೇಶ ಮಾಡಿ ನಾಡಿನ ಜನಗಳಲ್ಲಿ ಅಶಾಂತಿ ಉಂಟುಮಾಡಿದರು. ಜನರಿಗೆ ಜೀವನದ ಸುಖ – ದುಃಖಗಳನ್ನು ಹಂಚಿ ಕೊಳ್ಳುವ ಹಾಡು ಕಮರಿ ಹೋಯಿತು. ಹಾಗಾಗಿ ಜೀವನವು ದ್ವಂದ್ವ, ಸಮಸ್ಯೆ ದುಃಖದಿಂದ ಕೂಡಿರುವ ಕಾರಣ ಜನರು ಸಮಾಜದಲ್ಲಿ ಹೇಗೆ  ಬಾಳಬೇಕು, ರಾಜನೀತಿ, ಸಾಮಾನ್ಯ ಧಾರ್ಮಿಕ ನೀತಿ, ಸಾಮಾಜಿಕ ನೀತಿ ಹಾಗೂ ಕಟ್ಟುಪಾಡುಗಳನ್ನು ಕವಿ, ವಿದ್ವಾಂಸರು ಮಾಡಿದರು. ಕ್ರಿ.ಶ. ೧೦೦ ರಿಂದ ೫೦೦ರವರೆಗೆ ಬಂದ ಗ್ರಂಥಗಳನ್ನು ‘ಹದಿನೆಂಟು ಕಿರು ಗ್ರಂಥಗಳೆಂದು ಕರೆದರು. ಇವು ಬೇರೆ ಬೇರೆ ವಿಷಯಗಳನ್ನು ಒಳಗೊಂಡಿದ್ದರೂ (೫ ಪ್ರೇಮ ಗ್ರಂಥ. ಒಂದು ಯುದ್ಧ, ೧೨ ನೀತಿ) ಹೆಚ್ಚಾಗಿ ನೀತಿಯನ್ನು ಬೋಧಿಸುತ್ತವೆ.
‘ತಿರುಕ್ಕುರಳ್’ ನೀತಿಗ್ರಂಥಗಳಲ್ಲೇ ಬಹುಶ್ರೇಷ್ಠವಾದುದು. ಹೀಗೆಂದರೆ ಮೊದಲಡಿ ಯಲ್ಲಿ ನಾಲ್ಕು ಗುಣಗಳು, ಎರಡನೆಯ ಅಡಿಯಲ್ಲಿ ಮೂರು ಗುಣಗಳು ಬರುವ ಎರಡಡಿಗಳ ’ವೆಣ್ಬಾ ಪದ್ಯಕ್ಕೆ’ ಕುರಳ್ ವೆಣ್ಬಾ’ ಎನ್ನುವರು. ಈ ಕುರಳ್ ವೇಣ್ಬಾದಿಂದ ರಚಿಸಿರುವ ಗ್ರಂಥಕ್ಕೆ ‘ತಿರುಕ್ಕುರಳ್’ ಎಂಬ ಹೆಸರಾಯಿತು. ಇದನ್ನು ಯಾರು ರಚಿಸಿದರೆಂಬುದು ಕವಿ, ಜೀವನ ಮಾಹಿತಿ ಸಿಗಲಿಲ್ಲ, ನಂತರ ‘ತಿರುವಳ್ಳುವರ್’ ಎಂಬ ವಂಶ – ಉದ್ಯೋಗಕ್ಕೆ ಸಂಬಂಧಿಸಿದ ಹೆಸರು ಪ್ರವರ್ಧಮಾನಕ್ಕೆ ಬಂತು. ಹಾಗಾಗಿ ತಿರುವಳ್ಳುವರ್ ಬಗ್ಗೆ ಏನೆಲ್ಲಾ ಚರ್ಚೆಗಳಿದ್ದರೂ ಲೇಖಕರು ಅಂತಮವಾಗಿ ಒಪ್ಪಿಕೊಂಡಿದ್ದಾರೆ. ಅವರ ಕೃತಿಯಲ್ಲಿ ಸುಶಿಕ್ಷಿತರು., ಲೌಕಿಕ ಜೀವನ ಸವಿದವರು. ರಾಜಕೀಯ ಅನುಭವಿಗಳು, ಹಿರಿಯರು ಮುತ್ಸದ್ದಿಗಳೂ ಮತ – ಧರ್ಮಗಳೊಂದಿಗೆ ಸರ್ವ ಸಮಾನವಾದ ಮನಸ್ಸುಳ್ಳವರು, ಧಾರ್ಮಿಕ ನಂಬಿಕೆ ಇರುವ ಮೂಡನಂಬಿಕೆ ಬಿಟ್ಟವರ ಬಗ್ಗೆ ಪ್ರಸ್ತಾಪಿಸಲಾಗಿದೆ.
‘ತಿರುಕ್ಕುರಳ್’ನಲ್ಲಿ ಪ್ರಮುಖವಾಗಿ ನಾಲ್ಕು ಭಾಗಗಳಿವೆ. ಧರ್ಮ (ಅರಮ್) ಅರ್ಥ (ಪೊರಳ್), ಕಾಮ (ಇನ್ಬಮ್) ಮತ್ತು ಮೋಕ್ಷ (ವೀಡು) ಎಂಬ ನಾಲ್ಕು ಪುರುಷಾರ್ಥಗಳಲ್ಲಿ ಮೊದಲನೆಯ ಮೂರು ಕುರಿತು ೧೩೩೦ (ಕುರುಳ್) ಪದ್ಯಗಳನ್ನು ತಿರುಕ್ಕುರುಳ್ ತಿಳಿಸುತ್ತದೆ. ತಿರುವಳ್ಳವರ್ ಹೇಳುವಂತೆ, ಸನ್ಮಾರ್ಗದಲ್ಲಿ ಈ ಲೋಕದಲ್ಲಿ ಬಾಳಿದರೆ ಮುಕ್ತಿ ತಾನಾಗಿಯೇ ದೊರೆಯುತ್ತದೆಂದು. ತಮಗೆ ನಿಲುಕದ ಮುಕ್ತಿ ವಿಷಯಕ್ಕೆ ವ್ಯರ್ಥ ಎಂಧು ವಿವರಣೆ ನೀಡುತ್ತಾರೆ. ತಿರುವಳ್ಳವರ್ ಮೋಕ್ಷಕ್ಕಿಂತ ಸತ್ಯದ ಕಡೆಗೆ, ಅಧಿಕಾರ, ಬದುಕು, ನೀತಿ, ಧರ್ಮದ ಬಗ್ಗೆ ಚಿಂತಿಸಿದ್ದರು. ಹತ್ತು ಕುರುಳ್‌ಗಳಲ್ಲಿ ಒಂದೊಂದಕ್ಕೆ ಗುಣ – ಅಭಿಪ್ರಾಯ ತಿಳಿಸಿದ್ದಾರೆ. ೩೮೦ ಕುರುಳ್‌ಗಳಲ್ಲಿ ೩೮ ಅಧ್ಯಾಯಗಳಾಗಿ ಧರ್ಮವನ್ನು ವಿವರಿಸಿದ್ದಾರೆ. ಎರಡನೆಯ ಭಾಗದಲ್ಲಿ ರಾಜಕೀಯ ಪೂಜೆಗಳ ಗುಣಗಳ ಬಗ್ಗೆ ೭೦೦ ಕುರುಳುಗಳಲ್ಲಿ ೭೦ ಅಧ್ಯಾಯಗಳಲ್ಲಿ ತಿಳಿಸಿದ್ದಾರೆ. ಶ್ರೇಷ್ಠ ಪ್ರೇಮಿಗಳ – ಪ್ರೇಮ ಕುರಿತು ೨೫೦ ಕುರುಳುಗಳಲ್ಲಿ ೨೫ ಅಧ್ಯಾಯನಗಳ ಮೂಲಕ ಮೂರನೇ ಭಾಗದಲ್ಲಿ ನಿರೂಪಿಸಿದ್ದಾರೆ. ಶ್ರೇಷ್ಠ ಚಿಂತಕ, ಸುಧಾರಖರ ಬಗ್ಗೆ ಮೊದಲಭಾಗ, ಪಳಗಿದ ರಾಜಕಾರಣಿ ನುಡಿಗಳ ಬಗ್ಗೆ, ಮೂರನೇ ಭಾಗದಲ್ಲಿ ಕಲ್ಪನೆಯ ಕವಿಯಾಗಿ ಪ್ರೇಮ, ಪ್ರಿಯ – ಪ್ರೇಯಸಿಯರ ಬಗ್ಗೆ ತಿಳಿಸುತ್ತಾನೆ.
೧. ತಿರುವಳ್ಳುವರ್ ‘ಸಮಾನತೆ’ ಬಗ್ಗೆ ಚಿಂತಿಸಿದ್ದಾರೆ. ಪಕ್ಷ ಬೇಧ ಮಾಡದೆ. ಜನರ ಅಂತರಂಗವನ್ನು ಅರಿತು ಸತ್ಯವನ್ನು ತೆರೆದಿಡುವ ಕೆಲಸಮಾಡಿದ್ದಾರೆ. “ಎಲ್ಲರೂ ಹುಟ್ಟಿನಲ್ಲಿ ಸಮಾನರಾದವರೇ” ಎಂದರು ತನಗೆ ಒದಗಿದ ಸಂಕಟವನ್ನು ಸಹಿಸಿಕೊಳ್ಳುತ್ತಾ, ಬೇರೆ ಜೀವಿಗಳಿಗೆ ದುಃಖವುಂಟು ಮಾಡಬಾರದೆಂದು ತಿಳಿಸುತ್ತಾನೆ. ಪರಿಶುದ್ಧ ಮನಸ್ಸು, ಧರ್ಮ, ಹೊಂದಿರಬೇಕು. ಆಡಂಬರ ಪಡಬಾರದೆಂದು ವಿವರಿಸುತ್ತಾನೆ. ಜ್ಞಾನವನ್ನು ಬೋಧಿಸುವುದೇ ತಿರುಕ್ಕುರಳನ ಉದ್ದೇಶವಾಗಿದೆ. ತಿರುಕ್ಕುರಲ್ ಗ್ರಂಥಕ್ಕೆ ಶತಮಾನಗಳ ಹಿಂದೆ ಹತ್ತು ಜನ ವ್ಯಾಖ್ಯಾನ ಬರೆದಿದ್ದಾರೆ. ಮಹಾತ್ಮಗಾಂಧಿ ಇದನ್ನು ತಿಳಿದು ಮನಸಾರೆ ಕೊಂಡಾಡಿದ್ದಾರೆ. ಜರ್ಮನ್ ವಿದ್ವಾಮಸ ಆಲ್ಬರ್ಟ್ ಸ್ವೈಟ್ಸರ್ ಈ ಗ್ರಂಥವು ‘ಜೀವನಕ್ಕೆ ಪ್ರೀತಿ ಮಾರ್ಗವನ್ನು ವಿವರಿಸುವ ಉನ್ನತ ಗ್ರಂಥ, ಉನ್ನತ ಜ್ಞಾನವನ್ನು ಬೋಧಿಸುವ ಸುಭಾಷಿತ ಸಂಗ್ರಹ ಇದಾಗಿದೆ ಎಂದು ಅಭಿಪ್ರಾಯಿಸಿದ್ಧಾನೆ.
೨. ಧರ್ಮದ ಬಗ್ಗೆ ಗಾಢವಾದ ನಂಬಿಕೆಯಿದ್ದ ತಿರುವಳ್ಳುವರ್ ಪರರಿಗೆ ಕೇಡನ್ನು ಬಯಸಬಾರದೆಂದು ತಿಳಿಸಿದ್ದಾನೆ. ಧರ್ಮವೇ ಕೇಡನ್ನು ರಕ್ಷಿಸುತ್ದೆ ಎನ್ನುತ್ತಾನೆ. ಜೀವನ್ನಕ್ಕೆ ಒಳ್ಳೆಯದಾರಿ ಇರಬೇಕು. ಹೆತ್ತ ತಾಯಿಗೆ ಹಸಿವಾದರೂ, ಅದನ್ನು ಹೇಗೆ ಪರಿಹರಿಸಬೇಕು. ಶ್ರೀಮಂತರು ನಿಂದೆಗೆ ಒಳಗಾಗುವಂತೆ ನೀಚ ಕೆಲಸಗಳನ್ನು ಮಾಡಭಾರದು. ಹಿರಿಯರಿಗೆ ಅಸಹಾಯಕರಿಗೆ. ಸಹಾಯ ದಾನ ಮಾಡುವುದು ಒಳ್ಳೆಯದು, ಧರ್ಮ ಮಾರ್ಗ ಅನುಸರಿಸಬೇಕು, ಪ್ರಾಣಕ್ಕಿಂತ ದೃಢತೆ ಇರಬೇಕು, ತಪ್ಪು ದಾರಿಯಲ್ಲಿ ಜೀವನ ನಡೆಸಬಾರದು. ನಿಸ್ಪಕ್ಷಪಾತ, ಯೋಗ್ಯ, ಮೋಕ್ಷ, ದಾರಿದ್ರ್ಯ, ಸನ್ಮಾರ್ಗ, ಉಪಕಾರ, ಕೋಪ, ದುರ್ಬಲರು, ಕ್ರೂರತನ, ಹಿಂಸೆ, ಕೊಲೆ, ಸುಲಿಗೆ ವಿಚಾರಗಳ ಬಗ್ಗೆ ಮೆಲುಕು ಹಾಕಿದ್ದಾನೆ.
೩. ಲೋಕದಲ್ಲಿ ಜೀವನ ವ್ಯಕ್ತಿಲೋಕಜ್ಞಾನ ಕೇಳಿ ತಿಳಿದುಕೊಳ್ಳುವುದು, ಕೆಲವು ವಿದ್ಯೆ ಕಲಿಯದಿರುವುದರ ಬಗ್ಗೆ ತಿಳಿಸಿದ್ದಾರೆ. ಕಲಿತುಕೊಳ್ಳಬೇಕು, ಸನ್ಮಾರ್ಗದಲ್ಲಿ ರಾಜಪ್ರಭುತ್ವದ ಕಾಲದಲ್ಲಿದ್ದರು. ಹಾಗಾಗಿ ನಿರಂಕುಶ ಪ್ರಭುತ್ವದ ಧೋರಣೆ ತಿಳಿದು, ಬುದ್ಧಿವಾದ ತಿಳಿಸುತ್ತಾ, ಜೀವನಕ್ಕೆ ಹಣ ಅಧಿಕಾರ ಅಗತ್ಯ ಎನ್ನುತ್ತಾನೆ, ‘ತಿರುಕ್ಕುರಳ್‌ನಲ್ಲಿ’ ಧನ, ಅರ್ಥ ಇಲ್ಲದವರಿಗೆ ಈ ಲೋಕವಿಲ್ಲ, ದಯೆ, ಅನುಗ್ರಹ ಇಲ್ಲವರಿಗೆ ಆ ಲೋಕ ಇಲ್ಲದಿರುವ ಹಾಗೆ ತಿಳಿಸಿದ್ದಾರೆ. ‘ಹೆಂಡತಿ ಒಳ್ಳೆಯದಾಗಿರಬೇಕು ಇಲ್ಲದೆ ಹೋದರೆ ಗಂಡನ ಗೋಳು ಕೇಳತೀರದು. ಕೆಲವು ಸಂಗತಿಗಳನ್ನು ನಾಟಕೀಯವಾಗಿ ನಿರೂಪಿಸಿದ್ದಾರೆ.
೪. ತಿರುವಳ್ಳವರ್ ಪ್ರೇಮದ ಬಗ್ಗೆ (ಕಾದಲನ್) ಸೋಗಸಾಗಿ ಚಿಂತಿಸಿದ್ಧಾರೆ. ಪ್ರೇಯಸಿ ದೇವತಾ ಸ್ತ್ರೀಯೋ? ನವಿಲೋ? ಆ ಸುಂದರ ಹೆಣ್ಣಿನ ಬಗ್ಗೆ ವರ್ಣಿಸುತ್ತಾ ಅವನು ಅವಳಲ್ಲಿ ಅನುರಕ್ತನಾಗಿದ್ದಾನೆ. ಇಬ್ಬರು ದೂರವಾದ ನಂತರ ಮರೆಯಲು ಸಾಧ್ಯವಾಗದೇ ಶರೀರ ಪ್ರಾಣಕ್ಕಿರುವ ಸಂಬಂಧವೇ ನನ್ನ ಪ್ರಿಯೆಯೊಡನೆ ಇರುವ ಸ್ನೇಹ ಎಂದು ಅವಳ ಅಗಲುವಿಕೆ ನನಗೆ ಸಾವು ತರುತ್ತದೆ. ಪ್ರೀತಿ – ಪ್ರೇಮದ ಬಗ್ಗೆ ಕಲ್ಪನೆ ಇದ್ದರೂ ವಾಸ್ತವದ ಅನುಭವಗಳು ದಟ್ಟವಾಗಿವೆ. ಕಣ್ಣಿಗೆ ಕಾಡಿಗೆ ಹಚ್ಚುವುದಿಲ್ಲ. ಏಕೆಂದರೆ ಕಾಡಿಗೆ ಹಚ್ಚಿದರ ಪ್ರಿಯ ಕಾಣುಸುವುದಿಲ್ಲ. ಆಕೆ ಆತನನ್ನು ಕಣ್ಣಿನ ರೆಪ್ಪೆಯಲ್ಲಿ ಬಂದಿಸಿದ್ದಾಳೆ. ಪೇಮಿಗಳ ರಹಸ್ಯಮಯ ಕುರಿತು ತಾಯಿ ಊರಿನವರಿಂದ ಮಾತುಗಳ ಮುದನೀಡುವುದಿಲ್ಲ. ಹಿರಿಯರು ಪ್ರೇಮಕ್ಕೆ ಭಂಗ ತಂದರೂ ಹೆದರುವುದಿಲ್ಲ ಪ್ರೇಮಿಗಳು. ಪ್ರಿಯ ಹೊರದೇಶಕ್ಕೆ ಕೆಲಸದ ನಿಮಿತ್ತ ಹೋಗಲು ತನ್ನ ಪ್ರೇಯಸಿ ಹತ್ತಿರ ಬಂದಾಗ ಅವಳ ಉತ್ತರ ಹೀಗಿದೆ: ನನ್ನನ್ನು ಅಗಲಿ ಹೋಗುವ ಸುದ್ದಿ ಹೇಳಬೇಡ, ಹೋಗಿ ಬಹುಬೇಗ ಬರುವೆ ಎಂದು ಹೇಳಬೇಡ, ನೀವು ಹಿಂದಕ್ಕೆ ಬರುವುದರೊಳಗೆ ನನು ಜೀವನ ಸಹಿತ ಇರುವುದಿಲ್ಲ. ‘ಅಂಥವರು ಯಾರಾದರೂ ಇದ್ದರೆ ಅವರ ಬಳಿ ಹೇಳು ನನಗೆ ಹೇಳಬೇಡ ಎಂದು ಇಬ್ಬರು ಪರಸ್ಪರ ಬಿಟ್ಟು ಇರಲರದ ಪರಿಸ್ಥಿತಿಯನ್ನು ಕವಿ, ಅಗಲಿಕೆ, ಗಟ್ಟಿ ಮನಸ್ಸು, ಸಂಕಟ, ವಿರಹಗಳ ಬಗ್ಗೆ ವಿವರಸಿದ್ದಾನೆ. ಪ್ರಿಯಕರ ಸಾಯಲು ಬಯಸಿದರೂ ಸಾವು ಬರುವುದಿಲ್ಲ. ಕನಸಿನಲ್ಲಿಯೂ ಪ್ರಿಯ – ಪ್ರಿಯತಮೆ ಜೊತೆಗಿರಲು ಬಯಸುತ್ತಾರೆ. ಬೆಳಗಿನ ಉಪಕಾರ, ಸಂಜೆಯ ಅಪಕಾರ ಬಗ್ಗ, ಅಗಲಿಕೆಯ ಸಂಕಟ ಬೆಳಗ್ಗೆ, ಮದ್ಯಾಹ್ನ, ಸಂಜೆ ಆಕೆಯ ನೋವು ಹೇಳತೀರದು. ಕಾಮವನ್ನು ಕಾಲ್ಪನಿಕತೆಯಿಂದ, ಎಲ್ಲರಿಗೂ ತಿಳಿಯುವಂತೆ ಅನುಭವ ಪೂರ್ಣವಾಗಿ ನಿರೂಪಿಸಿದ್ದಾನೆ.
೫. ಧರ್ಮದ ಬಗ್ಗೆ ಪದೇ ಪದೇ ಚಿಂತಿಸುತ್ತಾನೆ ತಿರುವಳ್ಳುವರ್. ಪರಿಶುದ್ಧವಾದ ಕಾಯಕ, ರಾಜಕೀಯ ಕರ್ತವ್ಯಗಳ ಬಗ್ಗೆ ತಿಳಿಸುತ್ತಾನೆ. ಸಂಪತ್ತನ್ನು ಸಂಗ್ರಹಿಸುವಾಗ ದೋಷ ಇರಬಾರದು. ನಿಂದೆ ಮಾಡಿ ಪಡೆದ ಸಂಪತ್ತು ಬೇಡ, ಶ್ರೀಮಂತರು ದಾರಿದ್ರ್ಯ ಇರಬಾರದು. ಬೇರೆಯವರ ಹಣ ಅಪಹರಿಸ ಬಾರದು. ಹಣಕ್ಕಾಗಿ ವಂಚನೆ ಮಾಡಬಾರದು.
ಉತ್ತಮವಾದ ಪ್ರೇಮಾಂತಕರಣವನ್ನು ಪರಿಶುದ್ಧ ರೂಪದಲ್ಲಿರಲು ತಿರುವಳ್ಳುವರ್ ಬಯಸಿದ್ದರು. ಸಂಗಂ ಸಾಹಿತ್ಯದಲ್ಲಿ ಬರುವ ಐದು ‘ತಿಣೈ’ಗಳನ್ನು ಇಲ್ಲಿ ಗತಾವಲೋಕಿಸಬಹುದು.
ತಿರುವಳ್ಳುವರ್ ಐದು “ತಿಣೈ”ಗಳಲ್ಲಿ ಮರುದಮ್‌ನಲ್ಲಿ ಪ್ರಣಯ, ಕೋಪ ಬಗ್ಗೆ ತಿಳಿಸುತ್ತಾನೆ. ಒಟ್ಟಾರೆ ಐದು ತಿಣೈಗಳ ವಿವರ ಇಂತಿದೆ:
ಐನ್ ತಿಣೈ (ಜಾತಿ) = ಐದು ಜಾತಿಗಳು
	ಜಾತಿ
	ಮುಖ್ಯವಸ್ತು
	ಸಾಧನವಸ್ತು
	ಮೂಲವಸ್ತು

	೧. ಕುರುಂಚಿ
	ಬೆಟ್ಟ, ಕಾರ್ತಿಕಮಾಸ ನಟ್ಟಿರುಳು
	ಹುಲಿ, ಅನೆ, ಗಿಣಿ, ನವಿಲು, ಚಿರತೆ, ಗಂಧ, ಮರ, ಕಾಂದಳ್ ಹೂವು, ಬೇಟೆಯಾಡುವುದು.
	ಪ್ರೇಮಿಗಳ ಕೂಟ (ಬಹುಮಟ್ಟಿಗೆ ಮದುವೆಗೆ ಮುಂಚಿತ ಗುಪ್ತ ಪ್ರಣಯ ಜೀವನ)

	೨. ಮುಲ್ಲೈ
	ಕಡು, ಆವಣೆ, ಪುಟ್ಟಶಿ ಸಂಜೆ
	ಜಿಂಕೆ, ನವಿಲು, ಹಸು ಕೊಂದೆ (ಕಕ್ಕೇ)ಕುರುನ್ದು, ಮೊಲ್ಲೆ ಬಳ್ಳಿ
	(ಯುದ್ಧದ ಕರ್ತವ್ಯಕ್ಕಾಗಿ) ಪ್ರಿಯನು ಅಗಲಿದಾಗ ಪ್ರಿಯೆ ಅವನ ಬರವನ್ನು ಎದುರು ನೋಡುತ್ತಿರುವುದು.

	೩. ಮರುದಮ್
	ಬಯಲುಕ, ಮುಂಜಾನೆ
	ಎಮ್ಮೆ, ನೀರ್ ನಾಯಿ, ಮರುದ, ಕಾಂಜಿ (ಮರಗಳು) ತಾವರೆ, ವ್ಯವಸಾಯ
	ಪರಸ್ತ್ರೀಯೊಡನೆ ಪ್ರಿಯನು ಸ್ನೇಹ ಗೊಂಡಿದ್ದರಿಂದ ಪ್ರಿಯೆ ಮುನಿಸಿ ಕೊಳ್ಳವುದು.

	೪. ನೆಯ್ದಲ್
	ಸಮುದ್ರತೀರ, ಸಾಯಂಕಾಲ,
	ಮೀನು, ಹೊನ್ನೆ, ನೆಯ್ದಲ್, ತಾಳೆ, ಮೀನು ಹಿಡಿಯುವುದು, ಉಪ್ಪುಮಾಡುವುದು.
	ಪ್ರೇಮಿಯ ಅಗಲಿಕೆ ಯಿಂದ ಪ್ರಿಯೆ ನೊಂದು ಬಾಡುವುದು.

	೫. ಪಾಲೈ
	ಬೆಟ್ಟವೂ ಕಾಡೂ ಬೆಳೆ ಸಮೃದ್ಧಿ ಯಿಲ್ಲದೆ ಒಣಕಲಾಗಿರುವುದು ವಸಂತ ನಡು ಹಗಲು
	ಬಾಡಿದ ಹುಲಿ, ಆನೆ, ಹದ್ದು, ಕಳ್ಳಿ, ಇಪ್ಪೆಮರಾ (ಹಕ್ಕಿ) ಕೊಳ್ಳೆ ಹೊಡೆಯುವುದು.
	ಹಣದ ಕಾರಣದಿಂದ ಪ್ರಿಯನು ಅಗಲಿದಾಗ ಪ್ರಿಯೆ ವ್ಯಥೆ ಪಡುವುದು


(ತಮಿಳು ಸಾಹಿತ್ಯ ಚರಿತ್ರೆ, ಪುಟ ೩೨)
ಪ್ರೇಮಿ ವೇಶ್ಯೆಯ ಮನೆಗೆ ಹೋಗಿ ಅವಳೊಂದಿಗೆ ಜೀವನ ಮಾಡುವಂತೆ ತಿಳಿಸಲಾಗಿದೆ. ಅವಳಿಂದ ನಿರೀಕ್ಷಿಸಿದ ಪ್ರಣಯ ಸುಖ ಸಿಗದೆ ಅವನು ಪರಿತಪಿಸುವುದನ್ನು ವಿವರಿಸಲಾಗಿದೆ. ಬೇಸರ, ಕೋಪ, ತಾಪದ ಬಗ್ಗೆ ಉಲ್ಲೇಖವಿದೆ. ತಿರುವಳ್ಳುವರ್ ನೃತ್ಯ, ಗೀತ ಸೌಂದರ್ಯ, ಕಲಾ, ವೇಶ್ಯೆಯರ ಮರುದತಿಣಿ ಪ್ರೇಮಗೀತೆ ಬಗ್ಗೆ ತಿಳಿಸುವುದಿಲ್ಲವೆಂದು ಹೇಳಲಾಗಿದೆ. ತಿರುವಳ್ಳುವರ್ ಕ್ರಾಂತಿಕಾರಿಯಾಗಿ ಪರಿವರ್ತಿಸುವ ಮನೋಭಾವ ಹೊಂದಿದ್ದಾನೆ. ಜೂಜು, ಕಳ್ಳತನ, ಬೆಲೆವೆಣ್ಣುಗಳ ಬಗ್ಗೆ ಒಲ್ಲದ ಮನಸ್ಸಿನಿಂದ ತಿರುವಳ್ಳುವರ್ ಪ್ರಯತ್ನಿಸಿದ್ದಾನೆ. ಕಾಮದ ದೃಷ್ಟಿಯಿಂದಲ್ಲ. ಕಲ್ಪನೆಯಲ್ಲಿ ಪ್ರಣಯ, ಕೋಪ, ವಿನೋದದ ಬಗ್ಗೆ ತಿಳಿಸಿದ್ದಾನೆ. ತನ್ನ ಪ್ರಿಯಕರನಿಗೆ ಪ್ರಿಯೆ ಹೀಗೆ ಹೇಳುತ್ತಾಳೆ: “ನೀನು ಪರಸ್ತ್ರೀಯರನ್ನು ಮುಟ್ಟಿರವೆ, ಎಂಜಲು ಎದೆ ನಿನ್ನದು, ನೀನು ಪರಸ್ತ್ರೀ ಸಂಬಂಧವುಳ್ಳವನು ಎಂದು ವಾಡಿಕೆಯನ್ನು ತಿಳಿಸಲಾಗಿದೆ. ಪ್ರಿಯತಮೆ ಮಾತನ್ನು ಬಿಡುವ ಬಗ್ಗೆ ವಿಶ್ಲೇಷಿಸಲಾಗಿದೆ.
೬. ತಿರುವಳ್ಳುವರ್ ಹೊಸದೃಷ್ಟಿಯಿಂದ ಕಾವ್ಯ ರಚಿಸಿದ್ದಾನೆ. ಬಡವರ ದುಃಖ.ದಾರಿದ್ರ್ಯ, ಸಿರಿವಂತರ ಸ್ಥಿತಿ, ಕಷ್ಟ, ನಷ್ಟ, ನಿನ್ನೆಗಳ ಬಗ್ಗೆ ಹೇಳುತ್ತಾನೆ ಇನ್ನೊಬ್ಬರ ಹತ್ತಿರ ದಾಸನಾಗಿ ಬೇಡಬಾರದೆಂದು ತಿಳಿಸುತ್ತಾನೆ.
೭. ಗೃಹಸ್ಥ, ಸಂನ್ಯಾಸ, ಧರ್ಮಗಳ ಬಗ್ಗೆ ಅವುಗಳ ಮಹಿಮೆ ಬಗ್ಗೆ ತಿಳಿಸುತ್ತಾನೆ ಕಪಟ ಸಂನ್ಯಾಸ ಧರ್ಮದ ಬಗ್ಗೆ ವಿವರಿಸಲಾಗಿದೆ. ಕೆಟ್ಟ ಮನಸ್ಸುಗಳು ಕಾಮದ ಕಣ್ಣುಗಳೂ ಬದಲಾಗುಲು ಸೂಚಿಸುತ್ತಾನೆ.
೮. ತಿರುಕ್ಕುರಳ್‌ನಲ್ಲಿ ಧರ್ಮವು ಮಾನವನ ಅಭಿವೃದ್ಧಿ, ಬೆಳವಣಿಗೆಗೆ ಪೂರಕವಾಗಿದೆ. ಗೃಹಸ್ಥ ಧರ್ಮವು ಸಮಾಜವನ್ನು ತಿಳಿಯಾಗಿಸುವುದು, ಸಂನ್ಯಾಸ ಮನೋಧರ್ಮದಲ್ಲಿ ನೆಮ್ಮದಿ, ಸತ್ಯ, ಜ್ಞಾನದಿಂದ ಪರಿಪೂರ್ಣ ಜೀವನ ಕಾಣಬಹುದು, ಗೃಹಸ್ಥ – ಸನ್ಯಾಸ ಎರಡು ಬಹುಮುಖ್ಯ ಲಕ್ಷಣಗಳಲ್ಲದೆ ಜೀವನ ಬೆಳಕಿನ ಕಿರಣಗಳು.
೯. ನೆಚ್ಚಿನ ಮಡದಿ, ಮಕ್ಕಳೊಂದಿಗೆ ಬದುಕಬೇಕು. ನೆಂಟರು ಅತಿಥಿಗಳನ್ನು ಸತ್ಕರಿಸಬೇಕು, ಉಪಕಾರ ಮಾಡಬೇಕೆಂದು ತಿಳಿಸತ್ತಾನೆ.
೧೦. ತಿರುವಳ್ಳುವರ್ ಅವರ ಗಳಿಸಿದ ಆಹಾರವನ್ನು ಹಂಚಿಕೊಂಡು ತಿನ್ನಬೇಕು. ಜೀವಿಗಳನ್ನು ಕಾಪಾಡಬೇಕು. ಅರಿವೇ ಗುರುವು ಬಗ್ಗೆ ತಿಳಿಸುತ್ತಾರೆ. ಸತ್ಯದ ಅರಿವು ಬಗ್ಗೆ ಹೇಳುತ್ತಾರೆ.
ಹೀಗೆ ತಿರುವಳ್ಳುವರ್ ಮಾನವನ ಬದುಕಿಗೆ ಬೇಕಾದ ಉತ್ತಮ ಗುಣ – ಲಕ್ಷಣ, ಪ್ರಸಂಗಳನ್ನು ವಿಶ್ಲೇಷಿಸಿರುವುದು ಭವಿಷ್ಯದ ಜನಜೀವನಕ್ಕೆ ಮಾರ್ಗದರ್ಶಿಯಾಗಿದೆ.
ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ೫. ತಿರುವಳ್ಳುವರ್ ಅವರ ತಿರುಕ್ಕುರಳ್ ಗ್ರಂಥದಲ್ಲಿನ ರಾಜನೀತಿಯ ಪರಿಕಲ್ಪನೆಗಳು
ಸುಮಾರು ಎರಡು ಸಾವಿರ ವರ್ಷಗಳ ಹಿಂದೆ ತಿರುಕ್ಕುರಳ್ ಎಂಬ ಗ್ರಂಥವನ್ನು ತಿರುವಳ್ಳುವರ್ ನಿಂದ ರಚನೆಯಾಯಿತು. ತಮಿಳರ ಆದಿ ಗ್ರಂಥವಾಗಿರುವ ಈ ಕೃತಿಯು ವಿಶ್ವಮಾನವ ಸಂದೇಶವನ್ನು ಸಾರುತ್ತದೆ. ಇದರಲ್ಲಿ ದೇಶ, ಭಾಷೆ, ಜಾತಿ, ಮತ, ಪಂಥಗಳನ್ನು ಹೊರತುಪಡಿಸಿದ್ದು, ವಿಚಾರ, ವಿವೇಕ ಪರ ಲಕ್ಷಣಗಳಿಂದ ವೇಕ್ಕೆ ಸಲುವಾಗಿ ಇದನ್ನು ಕಾಣಲಾಗಿದೆ. ಲೌಕಿಕ – ಅಲೌಕಿಕ, ಆಸ್ತಿಕ – ನಾಸ್ತಿಕ ಬಹುಧರ್ಮ, ಸಂಸ್ಕೃತಿಗಳನ್ನೊಳಗೊಂಡಿದೆ ಬುದ್ಧಿಜೀವಿ, ತತ್ವಜ್ಞಾನಿ ಮೊದಲಾದವರು ಇದನ್ನು ಅಧ್ಯಯನ ಮಾಡಿ ಚರ್ಚಿಸಿ, ಜಗತ್ತಿಗೆ ಮಾದರಿಯಾಗಿ ನಿರೂಪಿಸಿದ್ದಾರೆ.
ಪ್ರಸ್ತುತ ಕೃತಿಯಲ್ಲಿ ತಿರುವಳ್ಳುವರ್ ಮೂರು ಸಂಗತಿಗಳನ್ನು ಪ್ರಧಾನವಾಗಿ ವಿಶ್ಲೇಷಿಸಿದ್ಧಾರೆ. ಅವುಗಳೆಂದರೆ ಧರ್ಮ, ಅರ್ಥ ಮತ್ತು ಕಾಮ, ಮಾನವ ತನ್ನ ಮೃಗೀಯ ವರ್ತನೆಯಿಂದ ನಾಗರಿಕನಾದ ಮೇಲೆ ಸಮಾಜದಲ್ಲಿ ಹೀಗೆ ಬದುಕಬೇಕು ಎಂಬ ಸಂದೇಶವನ್ನು ಇದು ಸಾರುತ್ತದೆ. ಇಲ್ಲಿ ವ್ಯಕ್ತಿಯ ಬಯಕೆ, ಆಸೆ, ಭೋಗ, ಸಮೃದ್ಧತೆ, ಸಂಪತ್ತು, ರಾಜ್ಯ ಸಾಮಾಜಿಕ ವ್ಯವಸ್ಥೆಗಳಲ್ಲಿ ತುಂಬಿರುವ ಸ್ವಾರ್ಥಗಳ ಬಗ್ಗೆ ಹೇಳಲಾಗಿದೆ. ಹಾಗೆಯೇ ಒಬ್ಬ ಮನುಷ್ಯ ಉತ್ತಮವಾಗಿ ಇರಲು ಬೇಕಾದ ಲಕ್ಷಣಗಳನ್ನು ತಿಳಿಸಿದ್ದಾನೆ, ನಿಸ್ವಾರ್ಥ, ನಿರಾಸೆ, ನಿರ್ಮೋಹ ಗೆಳತಿ ಪರೋಪರಕಾರ ಶಾಂತಿ, ನೆಮ್ಮದಿಗಳ ಬಗ್ಗೆ ವಿವರಿಸಿದ್ದಾನೆ. ತಿರುವಳ್ಳುವರ್ ಮಹರ್ಷಿಯಾಗಿ ಆದಿಕವಿ, ದೇವಕವಿಯಾಗಿ ಜನರಿಂದ ದೊಡ್ಡ ಹೆಸರು ಪಡೆದಿದ್ದಾನೆ.
ತಿರುವಳ್ಳುವರ್ ತನ್ನ ವಿಚಾರಗಳನ್ನು ರಾಜಪ್ರಭುತ್ವದೊಂದಿಗೆ ಹಂಚಿಕೊಂಡಿದ್ದಾನೆ.
ಆ ಮೂಲಕ ನಾವು ಪ್ರಜಾಪ್ರಭುತ್ವಕ್ಕೆ ಅನ್ವಯಿಸಿ ಮಾತನಾಡಬೇಕಿದೆ.
೧. ರಾಜನು ಸಾಕ್ಷಾತ್ ದೇವಸ್ವರೂಪಿ ಎನ್ನುವಾಗ ಶೋಷಣೆ ಇರುವುದನ್ನು ಗುರುತಿಸಬಹುದು. ರಾಜದೇಶದ ಶಿರಫಮಣಿ, ಪ್ರತ್ಯಕ್ಷ ದೈವ, ಸತ್ಯ, ಸಂಪನ್ನ ಸುಗುಣ, ಸುಸ್ಥಿತಿ, ಸುಭೀಕ್ಷೆಯಿಂದ ಇರುವವನೆಂದು ತಿಳಿಸುತ್ತಾ, ರಾಜ ಹೇಗೆ ಇರುತ್ತಾನೆ ಪ್ರಜೆಗಳು ಹಾಗೆಯೇ ಇರುತ್ತಾರೆ ಎನ್ನುತ್ತಾನೆ. ಪ್ರಜೆಗಳಿಗೆ ರಾಜ ಮಾರ್ಗದರ್ಶಿ ಮತ್ತು ರಾಜಧರ್ಮದಕ್ಕೆ ಅನುಗುಣವಾಗಿರುಬೇಕು, ರಾಜ ಧರ್ಮಕ್ಕೆ ಗೌರವಿರಬೇಕು, ಹಾಗಾದರೆ ಮಾತ್ರ ದಂಡಾಧಿಕಾರಿ, ಆಳಿತಾಧಿಕಾರಿ ಹಾಗೂ ಸೇವಕರು ಪ್ರಾಮಾಣಿಕ. ರಾಜನ ಪರಮ ಕರ್ತವ್ಯವೆಂದರೆ ಪ್ರಜೆಗಳನ್ನು ಸುಖವಾಗಿ ಇಡುವುದು. ಧರ್ಮದ ನೆರಳಲ್ಲಿ ಸೈನ್ಯ ಹೊಂದಿ, ದೇಶಪ್ರೇಮವಾಗಿ ಸಂಪತ್ತನ್ನು ವಿನಿಯೋಗದ ಬಗ್ಗೆ ಪರಿಜ್ಞಾನ ಹೊಂದಿರಬೇಕು. ರಾಜನು ಕೀರ್ತಿ, ಜಯ, ಯಶಸ್ಸುಗಳಿಸಲು ಬೇರೆ ರಾಜರಿಗಿಂತ ಹೆಚ್ಚಿನ ಗೌರವಕ್ಕೆ ಪಾತ್ರನಾಗುತ್ತಾನೆ. ಹಣದ ಖರ್ಚು ಕರ್ತವ್ಯದಲ್ಲಿ ಪ್ರಜೆಗಳಿಗೆ ಹೆಚ್ಚಿನ ವಿವೇಕ ಇರಬೇಕು. ರಾಜನಿಗೆ ವಿವೇಕ, ಜಾಗರೂಕತೆ, ಆದಾಯ, ಖಜಾನೆ, ಹಣದ ಖರ್ಚು ಕಳ್ಳಕಾಕರು, ಬಗ್ಗೆ ಮೊದಲಾದ ವಿನಿಯೋಗಗಳ ಬಗ್ಗೆ ಸಂಗತಿಗಳ ಬಗ್ಗೆ ಎಚ್ಚರಿಕೆ ಇಟ್ಟು ಪ್ರಜೆಗಳ ಕಲ್ಯಾಣವೇ ಅಂತಿಮವಾಗಿರಬೇಕು.
೨. ರಾಜನಿಗೆ ಆಳ್ವಿಕೆ ಮಾಡುವಾಗ ನೆಲೆಯ ವಾಸ್ತು ಅಷ್ಟೇ ಮುಖ್ಯ ಯುದ್ದದಲ್ಲಿ ವೈರಿಗಳನ್ನು ಸೋಲಿಸಲು ಬೇಕಾದ ಸ್ಥಳ ಅಗತ್ಯ. ಅದೇ ರೀತಿ ತನ್ನ ಸುರಕ್ಷತೆ, ರಾಜಧಾನಿ, ಕೋಟೆ, ಅರಮನೆ ನಿರ್ಮಾಣದಲ್ಲಿಯೂ ರಾಜ ರಕ್ಷಣಾತ್ಮಕ ನಿರ್ಣಯಗಳನ್ನು ಕೈಗೊಳ್ಳಬೇಕು.
೩. ರಾಜನು ಹೇಗಿರಬೇಕೆಂದು ಹೇಳುವಾಗ ಹುಟ್ಟುಗುಣಗಳೊಂದಿಗೆ ಕೆಲವನ್ನು ಕಲಿಯಬೇಕು. ನೀತಿ. ನಿರ್ಭಯತೆ, ನೈಜತೆ, ನಿಧಾನ, ನಿಪುಣತೆ, ನಿಮಿತ್ತತೆ, ನಿಯತ್ತು, ನಿರಾಡಂಬರ, ನಿರಾತಂಕ, ನಿರ್ಣಾಯಕವಾಗಿರಬೆಕು. ಅಧರ್ಮ, ಅನ್ಯಾಯ ಅತ್ಯಾಚಾರಗಳನ್ನು ತಡೆಗಟ್ಟಬೇಕು. ವೀರ, ಶೂರ, ಧೈರ್ಯ, ಪರಾಕ್ರಮ ಶಾಲಿಯಾಗಿ ಉತ್ತಮ ನಡತೆ ರೂಪಿಸಿಕೊಳ್ಳಬೇಕು. ತಾಳ್ಮೆ, ಶಾಂತಿ, ವಿವೇಚನೆ, ವಿದ್ಯಾಸಂಪನ್ನ, ಶಾಸ್ತ್ರ ಪರಿಣಿತ, ವೇದಕಲಿತು, ಧರ್ಮ _ ಶಾಸ್ತ್ರಗ್ರಂಥಗಳನ್ನು ಅಭ್ಯಾಸ ಮಾಡಿರಬೇಕು. ರಾಜ ಅನುಭವಿ ಮತ್ತು ಅನುಭಾವಿಯಾಗಿರಬೇಕು. ಪಂಚೇಂದ್ರಿಯಗಳ ನಿಗ್ರಹ, ಆತ್ಮ ಸಂಯಮ, ತತ್ವಜ್ಞಾನಿಯಾಗಿ, ತಿಳುವಳಿಕೆ ಹೊಂದಿರಬೇಕು. ಅಹಂಕಾರ ದ್ರೋಹಿಯಾಗಿರಬಾರದು. ಮೊದಲು ರಾಜ ತಪ್ಪು ಮಾಡಬಾರದು. ಪ್ರಜೆಗಳಿಗೆ ತಪ್ಪಿನ ಅರಿವು ತಿಳಿಸಬೇಕು. ತಪ್ಪು ಮಾಡಿದವರಿಗೆ ಶಿಕ್ಷೆ ವಿಧಿಸಬೇಕು. ಆಗ ರಾಜ ಶ್ರೇಷ್ಠನಾಗಿದ್ದರೆ ಯಾವುದೇ ಅಪಖ್ಯಾತಿ ರಾಜನಿಗೆ ಬರುವುದಿಲ್ಲ. ಎಲ್ಲ ಬಲ್ಲವರ ತಿಳಿದವರ ಸಲಹೆಯನ್ನು ರಾಜ ಪಡೆಯಬೇಕು. ಜನಸಾಮಾನ್ಯರ ಬಳಿ ರಾಜ ಬಂದು ಕಷ್ಟ – ಸುಖಗಳನ್ನು ವಿಚಾರಿಸಬೇಕು. ಜನರು ರಾಜನ ಬಳಿ ಮುಕ್ತವಾಗಿ ಭೇಟಿ ಮಾಡಿ ತಮ್ಮ ಸಂಕಷ್ಟಗಳನ್ನು ತಿಳಿಸಬೇಕಿತ್ತು. ಒಳ್ಳೆಯ ವರನ್ನು ಪ್ರೋತ್ಸಾಹಿಸಿ ಕೆಟ್ಟವರನ್ನು ಶಿಕ್ಷಿಸಿ, ಪ್ರಜೆಗಳ ಪಾಲನೆ ಮಾಡುವುದು ರಾಜನ ಕರ್ತವ್ಯವಾಗಿತ್ತು.
೪. ರಾಜನು ದಯೆ, ಕರುಣೆ, ಕಷ್ಟದಲ್ಲಿರುವವರಿಗೆ ಸಹಾಯ ಸಾಂತ್ವನದೊಂದಿಗೆ ರಾಜಧರ್ಮವನ್ನು ಅನುಸರಿಸಬೇಕು. ರಾಜನು ಶಿಕ್ಷೆ. ಗೌರವ, ಬಹುಮಾನ, ಉಡುಗೊರೆ ಇತ್ಯಾದಿಗಳನ್ನು ಕೊಡುವ ಅಧಿಕಾರ ರಾಜನಿಗಿತ್ತು. ಆದರೂ ಇತಿ – ಮಿತಿಗಳೊಂದಿಗೆ ರಾಜನ ಹತ್ತಿರ ಅಂತರ ಕಾಪಾಡಿಕೊಳ್ಳುವುದು ಹೆಚ್ಚು ಸೂಕ್ತ.
೫. ಪ್ರಾಚೀನ ಕಾಲದಲ್ಲಿ ತನ್ನ ರಾಜ್ಯದ ಕಲ್ಪನೆ ಇತ್ತು. ಅಲ್ಲಿ ರಾಷ್ಟ್ರ, ದೇಶ, ಭಾಷೆ, ನಾಡು – ನುಡಿ ಇತ್ಯಾದಿ ಸಂಕೀರ್ಣ ಸಂಗತಿಗಳ ಬಗ್ಗೆ ತಲೆಕೆಡೆಸಿಕೊಂಡಿಲ್ಲ. ಭೂಮಿ, ನೀರು ಇದ್ದು ವ್ಯವಸಾಯ ಮಾಡಬೇಕು. ಮಳೆನೀರನ್ನು ಬಳಸಿಕೊಂಡು ಉತ್ತಮ ಫಸಲನ್ನು ಪಡೆಯಬೇಕು. ಕೆರೆ, ಕಾಲುವೆ, ಸರೋವರ, ಕಣಿವೆ, ನದಿ ಬಾವಿ, ಕುಂಟೆಗಳಲ್ಲಿ ಸದಾ ನೀರು ಇರುವಂತೆ ರಾಜ ಕ್ರಮ ವಹಿಸಬೇಕಿತ್ತು. ಬೆಟ್ಟ, ಗುಡ್ಡ, ಅರಣ್ಯಪ್ರದೇಶ, ಪ್ರಾಣಿ – ಪಕ್ಷಿಗಳಿದ್ದರೆ ಆರ್ಥಿಕವಾಗಿ ರಾಜ್ಯ ಅಭಿವೃದ್ಧಿಯಲ್ಲಿತ್ತು. ಸಾಮಾಜಿಕ, ಸಾಂಸ್ಕೃತಿಕ ಚಟುವಟಿಕೆಗಳನ್ನು ಜನರಿಂದ ಮಾಡಿಸ ಬೇಕು. ರಾಜ್ಯದಲ್ಲಿ ಕ್ಷಾಮ, ಡಾಮರ, ರೋಗ – ರುಜಿನಗಳೂ ಬಂದರೆ ಗುಣಪಡಿಸ ಬೇಕು. ಕೃಷಿಗೆ ಹೆಚ್ಚಿನ ಆದ್ಯತೆ ಇತ್ತು. ಇದರಿಂದ ಆದಾಯ ಉತ್ಪತ್ತಿಯನ್ನು ಸದುಪಯೋಗದಿಂದ ವಿನಿಯೋಗಿಸಬೇಕು. ಜನರಿಗೆ ಲಾಭದಾಯಕವಾಗಿ ಬೆಳೆದ ಬೆಳೆಗೆ ಬೆಲೆ ಸಿಗಬೇಕು. ರಾಜ್ಯದಲ್ಲಿ ಪ್ರಕೃತಿ ವಿಕೋಪ, ಅತಿವೃಷ್ಟಿ, ಅನಾವೃಷ್ಟಿ, ಕ್ಷಾಮ ಡಾಮರ ಯುದ್ಧಗಳು ಸಂಭವಿಸಿದರೆ ಮುಂಜಾಗ್ರತ ಕ್ರಮವನ್ನು ರಾಜ ವಹಿಸಬೇಕು. ರಾಜ, ಮಂತ್ರಿ, ಆಡಳಿತಗಾರರು ಈ ಬಗ್ಗೆ ಜವಾಬ್ದಾರಿ ಯಿಂದ ಪರಿಹರಿಸಬೆಕು. ರಾಜ್ಯದಲ್ಲಿ ಪಕ್ಷ, ಗುಂಪು, ಸಂಘಟನೆ, ಒಳಗುಂಪು ವಿವಾದ, ಗೊಂದಲ, ಶತ್ರುಗಳಿದ್ದರೂ, ಅನೈತಿಕ ಚಟುವಟಿಕೆ ನಡೆಸಿ ರಾಜದ್ರೋಹ, ರಾಷ್ಟ್ರದ್ರೋಹ ಮಾಡಿದರೆ ರಾಜನು ಅಧಿವೇಶನದಲ್ಲಿಟ್ಟು ಕೊಂಡು ಜಾಣ್ಮೆಯಿಂದ ಪರಿಹರಿಸಬೇಕು. ದಂಗೆ, ಜಗಳ, ಗಲಟೆ, ಸಂಘರ್ಷ ನಡೆಯಲು ಆಂತರಿಕವಾಗಿ ರಾಜ ಅವಕಾಶ ಕೊಡಬಾರದು. ಒಳ್ಳೆಯ ಪ್ರಜೆಗಳು ಕೆಟ್ಟ ಜನರಿಂದ ತೊಂದರೆ ಅನುಭವಿಸಬಾರದು. ಬಾಹ್ಯ ಶತೃಗಳನ್ನು ನಿಭಾಯಿಸ ಬೇಕು. ಜನರ ಜೀವನ್ನಕ್ಕೆ ರಾಜ ಸಕಲ ಸವಲತ್ತುಗಳನ್ನು ಮಾಡಬೇಕಿತ್ತು.
ರಾಜ ಮಳೆ ನೀರನ್ನು ಸಂಗ್ರಹಿಸಲು ಬಾವಿ, ಕೆರೆ, ಕಟ್ಟೆಗಳನ್ನು ನಿರ್ಮಿಸಬೇಕು. ಆ ನೀರನ್ನು ಕೃಷಿಗೆ ಬಳಸಿಕೊಂಡು ಹೆಚ್ಚಿನ ಫಸಲನ್ನು ಬೆಳೆಯಬೇಕು. ಆಗ ರಾಷ್ಟ್ರ ಅಭಿವೃದ್ಧಿ ಹೊಂದುತ್ತದೆ.
ಒಂದು ರಾಜ್ಯ ಅಥವಾ ರಾಷ್ಟ್ರ ಒಳ್ಳೆಯದು ಎಂದು ಅನ್ನಿಸಿಕೊಳ್ಳಬೇಕಾದರೆ ಅಲ್ಲಿನ ಜನರು ಯಾವುದೇ ಬಗೆಯ ಸಾಂಕ್ರಾಮಿಕ ರೋಗಗಳಿಗೆ ಬಲಿಯಾಗದೆ, ದೃಢಕಾಯ, ನಿಶ್ಚಲಮನಸ್ಸುಗಳ ಆರೋಗ್ಯವಂತರಾಗಬೇಕು. ಪ್ರಾಕೃತಿಕ ಸಂಪತ್ತನ್ನು ಬಳಸಿಕೊಂಡು ರಾಜ್ಯದ ಸಂಪತ್ತನ್ನು ಅಭಿವೃದ್ಧಿಪಡಿಸಬೇಕಕು. ರಾಜ್ಯದಲ್ಲಿ ಕ್ಷಾಮ, ಡಾಮರ, ದುಃಖ, ದಾರಿದ್ರ್ಯಗಳಿಗೆ ಜನರು ಬಲಿಯಾಗದಂತೆ ರಾಜ ಮುಂಜಾಗ್ರತಾ ಕ್ರಮಕೈಗೊಳ್ಳಬೇಕು. ಪ್ರಜೆಗಳು ಬಾಹ್ಯ ಹಾಗೂ ಆಂತರಿಕ ಶತ್ರುಗಳಿಂದ ಹೆದರದೆ, ಭಯಪೀಡಿತರಾಗದೇ ನೆಮ್ಮದಿಯಿಂದ ಇರಬೇಕು. ರಾಜ್ಯದಲ್ಲಿ ಕಳ್ಳ – ಕಾಕರ ಹಾವಳಿ, ಶತ್ರಗಳ ಬಾಧೆ ಇರಬಾರದು. ಪ್ರಜೆಗಳಿಗೆ ನ್ಯಾಯದ ರಕ್ಷಣೆ ಇರಬೇಕಿತ್ತು. ಈ ಮೇಲಿನ ಐದು ಸಂಗಿತಿಗಳು ಸಂವಿಧಾನಬದ್ಧವಾಗಿದ್ದು, ರಾಜಪ್ರಭುತ್ವ ಶ್ರೇಷ್ಠ ಖ್ಯಾತಿ ಪಡೆಯಬಹುದಿತ್ತು.
ಶ್ರಮವಿಲ್ಲದ ದುಡಿಮೆ, ಲಾಭದ ಬಗ್ಗೆ ತಿಳಿಸಲಾಗಿದೆ. ಜನರು ಆಹಾರಕ್ಕಾಗಿ ಅಲೆದಾಡಬಾರದು. ಅಭಿವೃದ್ಧಿ ಮೂಲಕ ಸಾಧಿಸಿ ತೋರಿಸಬೇಕು.
೬. ತಿರುವಳ್ಳುವರ್ ರಾಜದಂಡ ಬಗ್ಗೆ ತಿಳಿಸುತ್ತಾ, ರಾಜ ತನ್ನನ್ನು ರಕ್ಷಿಸಿಕೊಂಡು ರಾಜ್ಯವನ್ನು ಸಂರಕ್ಷಣೆ ಮಾಡಬೇಕೆಂದಿದ್ದಾನೆ. ರಾಜ್ಯ ಸುಭಿಕ್ಷೆ ಇದ್ದರೆ ಪ್ರಜೆಗಳು ನೆಮ್ಮದಿಯಿಂದ ಇರುತ್ತಾರೆ. ರಾಜನ ಕರ್ತವ್ಯ ಆಜ್ಞೆ, ರಾಜ್ಯ ಪರಿಪಾಲನೆ, ಶಿಕ್ಷೆ, ಮಳೆ – ಬೆಳೆ ಮೊದಲಾದ ಸಂಗತಿಗಳನ್ನು ದುರುಪಯೋಗಪಡಿಸಬಾರದು. ದುಷ್ಟರಿಗೆ ಪ್ರೋತ್ಸಾಹ ಕೊಡಬಾರದು. ನ್ಯಾಯ ನೀತಿ ಧರ್ಮಕ್ಕೆ ರಾಜ ಬೆಲೆ ಕೊಡಬೇಕು. ರಾಜ ಜನಬಲ ಹೊಂದಿರಬೇಕು, ಜನರು ರಾಜನ ಬಗ್ಗೆ ಪ್ರೀತಿ, ವಾತ್ಸಲ್ಯ, ಅಭಿಮಾನ ಹೊಂದಿರಬೆಕು. ರಾಜನು ದಂಡವನ್ನು ಪ್ರಯೋಗಿಸಬೇಕು. ಇಲ್ಲದೆ ಹೋದರೆ ದುಷ್ಟರೇ ಬೆಳೆದು ಶಿಷ್ಟರು ಕಷ್ಟಕ್ಕೀಡಾಗುತ್ತರೆ.
ಧರ್ಮಗ್ರಂಥಗಳ ಪ್ರಕಾರ ಮಾಡಿದ ತಪ್ಪಿಗೆ ಶಿಕ್ಷೆಗೆ ವಿಧಿಸಲಾಗುತ್ತದೆ. ಹಿರಿಯರ, ಬುದ್ಧಿಜೀವಿಗಳ ಸಲಹೆಯನ್ನು ರಾಜ ಕಡೆಗಣಿಸಬಾರದು. ಉತ್ತಮ ತೀರ್ಮಾನ ಕೈಗೊಳ್ಳಲು ರಾಜನಿಗೆ ಹಕ್ಕಿದೆ. ಹಾಗಾಗಿ ಇಲ್ಲಿಪ್ರಜೆಗಳನ್ನು ರಾಜ ತನ್ನ ಮಕ್ಕಳಂತೆ ಷೋಷಿಸುತ್ತಿದ್ದ. ನಿಷ್ಠೆ. ಪ್ರಾಮಾಣಿಕತೆಯಿಂದ ರಾಜ್ಯ ಭಾರ ಮಾಡಬೇಕು, ರಾಜನೀತಿಯನ್ನು ರಾಜ ಪಾಲಿಸಬೆಕು. ಕಲ್ಯಾಣರಾಜ್ಯ – ಸುಖೀರಾಜ್ಯ ಆಗ ಬೇಕಾದರೆ ರಾಜನೀತಿ, ಧರ್ಮಮಾರ್ಗ ಅನುಸರಿಸಬೇಕು. ಜನರಿಗೆ ವೇದ ಪುರಾಣ ಇತರ ಶಾಸ್ತ್ರಗಳ ಬಗ್ಗೆ ತಿಳಿಸಿಕೊಡಬೇಕು. ಹಿರಿಯರ ಮಾರ್ಗದರ್ಶನ, ಪ್ರಜೆಗಳ ಅನಿಸಿಕೆ, ಅಭಿಪ್ರಾಯಗಳನ್ನು ಆಲಿಸಿ, ಲಾಲಿಸಿ, ಪಾಲಿಸಿ, ಪುರಸ್ಕರಿಸ, ಮನ್ನಿಸಿ ಪ್ರಜೆಗಳ ಇಚ್ಛೆಯಂತೆ ರಾಜ್ಯಭಾರ ಮಾಡಬೇಕು. ದುಷ್ಟರ ಶಿಕ್ಷೆಗಾಗಿ ರಾಜದಂಡವನ್ನು ಉಪಯೋಗಿಸಬೇಕು. ನ್ಯಾಯಶಾಸ್ತ್ರ, ಧರ್ಮಶಾಸ್ತ್ರಗಳ ಮೂಲಕ ಸಮಾಜದಲ್ಲಿ ಒಳ್ಳೆಯವರನ್ನು ಕಾಪಾಡಲಾಗುತ್ತದೆ. ಧರ್ಮ ರಕ್ಷಿಸುತ್ತದೆ. ಧರ್ಮಕ್ಕೆ ಹೆದರಿ ರಾಜ್ಯ ಉಳಿದರೆ, ರಾಜನೀಗೆ ಧೈರ್ಯ ಬರುತ್ತದೆ. ರಾಜ್ಯದಲ್ಲಿ ಅಪರಾಧಿಗೆ ತಪ್ಪಿತಸ್ಥನಿಗೆ ಶಿಕ್ಷೆ ವಿಧಿಸುವುದು ಸೂಕ್ತ ಎಂದು ಹೇಳಿದ್ದಾನೆ.
೭. ಮಂತ್ರಿ, ಸಾಮಂತರು ಇತರರು ಅರಸನ ಒಡನಾಡಿಗಳು. ಇವರ ಸಂಬಂಧ, ರಾನೊಂದಿಗೆ ಎಚ್ಚರಿಕೆಯಿಂದ ಇರಬೇಕಿತ್ತು. ಅರಸ ತಮ್ಮ ಸಂಬಂಧಿಯಾದರೂ ನಗುವುದು, ಪಿಸುಮಾತು, ಇಷ್ಟಪಟ್ಟ ಕಾರ್ಯಗಳಿಗೆ ಹಠ ಇವುಗಳನ್ನು ಮಾಡಬಾರದು. ರಾಜನ ಗುಣಸ್ವಭಾವವನ್ನು ಅರಿತು ವರ್ತಿಸಬೇಕಿತ್ತು. ಹೆಚ್ಚು ಸಲುಗೆ ಯಿಂದ ರಾಜನಲ್ಲಿ ವರ್ತಿಸಬಾರದು. ರಾಜನ ಆಸೆ, ಬೇಡಿಕೆ, ಅಕಾಂಕ್ಷೆಗಳನ್ನು ಇತರರು ಪಡಬಾರದು. ಒಂದು ವೇಳೆ ಆ ರೀತಿ ಮಾಡಿದರೆ, ಕೆಡಕು ಆಗಬಹುದು, ತನ್ನ ಒಡನಾಡಿಗಳ ನಡವಳಿಕೆ ಸ್ವಚ್ಛವಾಗಿರಬೇಕು. ರಾಜನಿಗೆ ಅವಮಾನ, ಅಗೌರವವನ್ನು ಇವರು ತರಬಾರದು. ರಾಜ ತನ್ನ ಸಹಚರರು, ಹಿತೈಷಿಗಳ ಗುಣ – ಸ್ವಭಾವ ಹವ – ಭಾವ ಮುಖಚೆರ್ಯ ಅವರ ಮನಸ್ಸಿನ ಸ್ಥಿತಿ, ನಾಡಿ – ಮಿಡಿತವನ್ನು ತಿಳಿದಿರಬೇಕು. ಮಂತ್ರಿಗಳೂ ಸದಾ ಜಾಗೃತರಾಗಿರಬೇಕು. ರಾಜನ ಭಾವನೆಗಳನ್ನು ಮುಖ ಲಕ್ಷಣದಿಂದ ತಿಳಿಯಬೇಕು. ರಾಜನ ಬಗ್ಗೆ ಮಂತ್ರಿ ಗುಪ್ತಚಾರರು, ಇತರರು ಏನೇನು ಮಾತನಾಡತ್ತಾರೆಂಬ ಬಗ್ಗೆ ಕೌಶಲ್ಯ ಮತಿ, ನಿಪುಣ, ಪರಿಣತರು ಬೇಕಾಗಿತ್ತು. ರಾಜನಿಗೆ ಶತೃವಿನ ಮುಖ ನೋಡಿ ಅವನ ಅಂತರಾಳವನ್ನು ಅಳಿಯುವ ಶಕ್ತಿ ಹೊಂದಿರುತ್ತಿದ್ದನು. ಇವರಿಗೆ ಸಂಬಳ ಇತರ ಮೂಲ ಸೌಲಭ್ಯಗಳನ್ನು ಕಲ್ಪಿಸುತ್ತಿದ್ದನು. ರಾಜನ ಯೋಜನೆಗಳು ಬೇಗ ಮೂಗಿಸಲು ಇವರು ಕಾರಣ. ಪಂಚೇಂದ್ರಿಯಗಳ ಮೂಲಕ ಇತರರ ಗುಣ ಲಕ್ಷಣಗಳನ್ನು ರಾಜ ಅರಿಯುವುದುಂಟು. ಮಿತ್ರಕ, ಶತೃಗಳು ಕಪಟತನ ಹೊಂದಿರುವವರು ಯಾರು ಎಂಬ ಬಗ್ಗೆ ತಿಳಿದಿರಬೇಕು.
೮. ಪ್ರಜೆಗಳ ರಕ್ಷಣೆಗಾಗಿ ಸುಭದ್ರವಾದ ಕೋಟೆ ನಿರ್ಮಿಸಲಾಗುತ್ತಿತ್ತು. ತನ್ನ, ರಕ್ಷಣೆ, ಶತೃಗಳನ್ನು ಗೆಲ್ಲಲು, ತಾನು ಬಚ್ಚಿಟ್ಟುಕೊಳ್ಳಲು ಕೋಟೆ ಅತ್ಯಗತ್ಯ ಕೋಟೆ ಭದ್ರತೆಯ ಕಾರಣದಿಂದ ಬೆಟ್ಟಗುಡ್ಡ, ಪರ್ವತ, ಕಂದಕ, ಕಣಿವೆ, ಮರದ ತೋಪು, ಗುಡಿಗೋಪುರದ ಬಳಿ ನಿರ್ಮಿಸಲಾಗುತ್ತಿತ್ತು. ಕೋಟೆ ಬಾಗಿಲು ಕಿರಿದಾಗಿದ್ದು, ಶತೃಗಳನ್ನು ಜಯಿಸುವಂತಿರಬೇಕು. ಶತೃಗಳ ರಕ್ಷಣೆ, ಮುತ್ತಿಗೆ ಹಾಕಲು ಆಸ್ಪದ ಇರಬಾರದು. ಒಂದು ವೇಳೆ ಶತೃದಾಳಿ ಮಾಡಿದಾಗ ಅವನ ಮೇಲೆ ಯುದ್ಧ ಸಾರಲು ಸಾಕಷ್ಟು ಸಮಯ ಸಿಗುವಂತೆ ಕೋಟೆಯನ್ನು ಜಾಗವನ್ನು ನಿರ್ಮಿಸಬೇಕು. ವಿಶೇಷವೆಂದರೆ ಕೋಟೆಯ ಮೇಲೆ ನೀರು ದೊರೆಯಬೇಕು. ಕಂದಕ, ಕೋಟೆ, ಬುರುಜುಗಳಿರಬೇಕು. ಶತೃಗಳು ದಾಳಿ / ಆಕ್ರಮಣ ಮಾಡಿದಾಗ ಕೋಟೆ ಹತ್ತಲು ಆಗದಂತೆ ಕಟ್ಟಬೇಕು. ರಾಜನಿಗೆ ಕೋಟೆ ಅನುಕೂಲ ಪರಿಸರ ನಿರ್ಮಿಸಿರಬೇಕು, ಶತೃವಿಗಲ್ಲ. ಉತ್ತಮ ಕೋಟೆಯಿಂದ ರಾಜ ನಿಶ್ಚಿಂತೆಯಿಂದಿರುತ್ತಿದ್ದ. ಕೋಟೆ ಒಳಗಡೆ ಗುಪ್ತದ್ವಾರ, ಯಂತ್ರ ತಂತ್ರಗಳನ್ನು ಶತೃ ಧಮನಕ್ಕೆ ಮಾಡಿದ್ದರೂ ಅದು ಹೊರಗಿನವರಿಗೆ ತಿಳಿಯ ಬಾರದಿತ್ತು.
೯. ರಾಜ ತನಗಿಷ್ಟ ಬಂದಹಾಗೆ ಆಳ್ವಕೆ ನಡೆಸುವುದಕ್ಕೆ ನಿರಂಕುಶ ಪ್ರಭುತ್ವ ಎನ್ನುತ್ತಾರೆ. ರಾಜಪ್ರಭುತ್ವದಲ್ಲಿ ಜನ ಸಾಮಾನ್ಯರಿಗೆ ಕಿಂಚಿತ್ತು ಕಿಮ್ಮತ್ತಿರುವುದಿಲ್ಲ. ತನ್ನ ಸಹಚರರ ಮಾತನ್ನು ರಾಜ ಕಡೆಗಣಿಸಬಾರದು. ನಿರ್ಲಕ್ಷಿತ ಮನೋಭಾವದಿಂದ ರಾಜ ಅಪಕೀರ್ತಿಗೆ ಪಾತ್ರನಾಗುತ್ತಾನೆ. ರಾಜನೇ ಶ್ರೀಮಂತನಾಗಿ ಎಲ್ಲೆಲ್ಲೂ ಅಧರ್ಮ, ಅಸತ್ಯ, ತಾಂಡವಾಡಿ ರಾಜನಿಗೆ ಕೆಟ್ಟ ಹೆಸರು ಬರುತ್ತದೆ. ರಾಜ್ಯದಲ್ಲಿನ ಎಲ್ಲಾ ವ್ಯವಹರಗಳ ಬಗ್ಗೆ ರಾಜನಿಗೆ ಅರಿವಿರಬೇಕು. ರಾಜ ಸರ್ವಾಧಿಕಾರಿಯಾದರೆ ಸಂಪಾದಿಸಿದ ಸಂಪತ್ತು ಮಂಜಿನಂತೆ ಕರಗುತ್ತದೆ. ನ್ಯಾಯನೀತಿ, ಧರ್ಮ ಇತರ ಸಂಗತಿಗಳಿಗೆ ಬದ್ದನಾಗಿರಬೇಕು. ರಾಜ ಹೇಗಿರುತ್ತಾನೋ ಪ್ರಜೆಗಳು ಹಾಗೆಯೇ. ರಾಜ ದಿವಾಳಿ ಆದರೆ ಪ್ರಜೆಗಳು ದಿವಾಳಿ ಆಗುತ್ತಾರೆ. ರಾಜ ಸರ್ವಾಧಿಕಾರಿ ಧೋರಣೆಯಿಂದ ಆಡಳಿತ ನಡೆಸಬಾರದು. ಅಮಾಯಕ, ಸಾದು ಸಜ್ಜನರು, ದೇಶಪ್ರೇಮಿ, ನಿರಪರಾಧಿ ಮೊದಲಾದವರ ಬಗ್ಗೆ ಕನಿಕರ ಇರಬೇಕು. ಸಜ್ಜನರು, ಬಡವರು, ಧರ್ಮಸುಧಾರಕರಿಗೆ ತೊಂದರೆ ಕೊಡ ಬಾರದು. ರಾಜನಿಗೆ ಲೋಕಖ್ಯಾತಿ ಪ್ರಾಪ್ತವಾಗಲು ಧರ್ಮ, ದಕ್ಷತೆ ಧೈರ್ಯವಂತಿಕೆ ಇರಬೇಕು.
೧೦. ಪ್ರಜೆಗಳ ಸುಖವೇ ರಾಜನ ಸುಖ. ಪ್ರಜೆಗಳ ರಕ್ಷಣೆ ರಾಜನ ಮೊದಲ ಕೆಲಸ, ರಾಜ ಕೋಪಿಷ್ಟನಾಗಬಾರದು. ಪ್ರತ್ಯಕ್ಷ ಕಂಡರೂ ಪ್ರಾಮಾಣಿಸಿ ನೋಡಬೇಕು. ತಪ್ಪಿತಸ್ಥರಿಗೆ ಶಿಕ್ಷೆ ಆಗಬೇಕು. ರಾಜ ಗೌರವ, ಮರ್ಯಾದೆಯನ್ನು ಸಂಪಾದಿಸಬೆಕು. ಬಾಹ್ಯ – ಆಂತರಿಕ ಶತೃಗಳ ಬಗ್ಗೆ ಎಚ್ಚರ ಇರಬೇಕು. ಧರ್ಮ ಶಾಸ್ತ್ರದ ಪ್ರಕಾರ ಆಡಳಿತ ನಡೆಸುತ್ತಾನೆ.
೧೧. ರಾಜನಿಗೆ ಬೇಹುಗಾರಿಕೆ ಒಂದು ದೊಡ್ಡ ಅಸ್ತ್ರ. ಆದರೆ ರಾಜ್ಯ ಏಳು – ಬೀಳು ಉನ್ನತಿ ಅವನತಿಯ ಬಗ್ಗೆ ಸಾಕ್ಷಿಯಾಗಬಲ್ಲದು. ಬೇಹುಗಾರರಿಗೆ ಬಹುಮಾನ ನೀಡಲಾಗುತ್ತಿತ್ತು. ಆಗು – ಹೋಗುಗಳ ಬಗ್ಗೆ ಸ್ಪಷ್ಟ ಚಿತ್ರಣ ಇದರಿಂದ ತಿಳಿಯುತ್ತಿತತು. ನ್ಯಾಯಶಾಸ್ತ್ರ, ಧರ್ಮಶಾಸ್ತ್ರಗಳ ಪ್ರಕಾರ ಅರಸ ಆಳ್ವಿಕೆ ಮಾಡುತ್ತಾನೆ. ರಾಜನ ಆಪ್ತವಲಯ, ಬಾಹ್ಯ ಆಂತರಿಕ ಸಂಬಂಧಗಳ ಬಗ್ಗೆ ಬೇಹುಗಾರರ ವರದಿ ಬಹುಮುಖ್ಯ ಬೇಹುಗಾರಿಕೆಯಿಂದ ಮೋಸ, ವಂಚನೆ ನಡೆಯಲು ಸಾಧ್ಯತೆ ಇದೆ. ಯುದ್ಧ, ಸಾಧನೆ, ಪ್ರಗತಿ, ಉತ್ತಮ ಕಾರ್ಯಕ್ರಮಗಳಲ್ಲಿ ಬೇಹುಗಾರರು ಇರಬೇಕಿತ್ತು.
೧೨. ಗುಪ್ತಚಾರ ಇಲಾಖೆ ಇಂದು ಖ್ಯಾತಿ ಪಡೆದಿದೆ. ಹಿಂದೆಯೂ ಸಹ ರಾಜನಿಗೆ ಪೂರಕವಾಗಿ ಒಳಿತು ಕೆಡುಕುಗಳ ಬಗ್ಗೆ ಕೆಲವರು ರಾಜನ ಹಿತೈಷಿಗಳಾಗಿದ್ದು ಶತ್ರು ರಾಜನ ಆಸೆ – ಆಮಿಷಗಳಿಗೆ ಒಳಗಾಗುವುದನ್ನು ಗುಪ್ತಚರರು ತಿಳಿಸುತ್ತಾರೆ. ಗುಪ್ತಚರಿ ಮಾಡುವವ ಜನರ ಮಧ್ಯೆದಲ್ಲಿ ಮಾರುವೇಷದಿಂದ ಇರಬೇಕಿತ್ತು. ವಿರೋಧಿಗಳೂ ಇವರನ್ನು ಕಂಡು ಹಿಡಿಯದಂತೆ ವೇಷ ಬದಲಿಸಿಕೊಳ್ಳುತ್ತಿದ್ದರು. ಗುಟ್ಟನ್ನು ಅರಿಯಲು ಇವರು ವೇಷ ಬದಲಿಸುತ್ತಿದ್ದರು. ರಾಜ, ರಾಜ್ಯ ಜನರ ಪರ, ವಿರುದ್ಧ ನಡೆಯುವ ಚಟುವಟಿಕೆಗಳನ್ನು ತಿಳೀಸುತ್ತಾರೆ. ಗುಪ್ತಚರ ನಂಬಿಕೆ, ದಕ್ಷ, ಕುಶಲಮತಿ, ಸತ್ಯನಿಷ್ಠನಾಗಿರಬೇಕು. ಇವನ ಸಾಧನೆಗೆ ಪ್ರಶಸ್ತಿ ಪುರಸ್ಕಾರವಿತ್ತು.
೧೩. ರಾಜ್ಯದಲ್ಲಿ ರಾಯಭಾರಿ, ರಾಜಧೂತರ ಪಾತ್ರದ ಬಗ್ಗೆ ತಿರುವಳ್ಳುವರ್ ಅಭಿಪ್ರಾಯಿಸಿದ್ದಾನೆ. ಇಂದಿನ ವಿದೇಶಾಂಗ ಖಾತೆಯನ್ನು ಇದು ನೆನಪಿಸುತ್ತದೆ. ಬೆರೆ ರಾಜ್ಯಗಳ ಸಂಬಂಧ, ಏಳಿಗೆ, ರಾಜತಂತ್ರ ಅರಿತವನು ರಾಯಭಾರಿ, ತನ್ನ ದೇಶದ ಪರ ಬೇರೆ ದೇಶವನ್ನು ಪ್ರತಿನಿಧಿಸುತ್ತಾನೆ. ವಿಶ್ವಾಸಿ, ವಿರೋಧ, ಸ್ನೇಹ, ಶತೃತ್ವ, ರಾಜ್ಯಬಾಹಿರ ಇವನ ಕಾರ್ಯದಕ್ಷತೆಯನ್ನು ಅವಲಂಬಿಸಿವೆ. ರಾಯಭಾರಿ ಆಗಿರುವವನು ಉತ್ತಮ ಕುಲದಲ್ಲಿ ಹುಟ್ಟಿರಬೇಕು, ಪ್ರೀತಿಯಿಂದ, ರಾಜನಿಗೆ ವಿಧೇಯನಾಗಿರಬೇಕು. ರಾಜನಿಗೆ ಎದುರಾಡಬಾರದು. ಅನುಭವ, ಸಾಮರ್ಥ್ಯ, ಶಕ್ತಿ, ಶುದ್ಧ ಚಾರಿತ್ರ್ಯ, ನ್ಯಾಯತೀರ್ಮಾನಿಸುವ ಸಾಮರ್ಥ್ಯವುಳ್ಳವನಾಗಿರಬೇಕು. ನ್ಯಾಯ, ವಿವೇಕ, ಶಾಸ್ತ್ರಗಳ ಪ್ರಕಾರ ತಿಳುವಳಿಕೆ ಹೊಂದಿರಬೇಕು. ಇವನು ಸುಂದರ, ದೃಢಕಾಯ, ಶಕ್ತಿವಂತ, ಯುಕ್ತಿವಂತ, ಗಂಭೀರವುಳ್ಳವನಾಗಿದ್ದನು. ಅಂಜುಬುರುಕುತನ ಇರಬಾರದು. ಕಾಲ, ದೇಶ, ಸ್ಥಳ, ಸಂದರ್ಭಕ್ಕೆ ಅನುಗುಣವಾಗಿ ವ್ಯವಹರಿಸಬೇಕು. ರಾಜದ್ರೋಹಿ, ದೇಶದ್ರೋಹಿಯಾಗದೆ ಕರ್ತವ್ಯವನ್ನು ನಿಷ್ಠೆ, ಪ್ರಾಮಾಣಿಕತೆಯಿಂದ ಕಾರ್ಯಮಾಡಬೇಕಿತ್ತು. ತನ್ನ ಪ್ರಾಣಕ್ಕೆ ಆಪತ್ತು ಬಂದರೂ ರಾಜ – ರಾಜ್ಯದ ಜವಾಬ್ದಾರಿ ಮುಖ್ಯ ತಿರುವಳ್ಳುವರ್ ಮೂರು ಗುಣಗಳನ್ನು ರಾಯಭಾರಿಗೆ ತಿಳಿಸಿದ್ದಾರೆ. ತಾನು ಮಾಡುವ ಕೆಲಸದಲ್ಲಿ ಪ್ರೀತಿ, ಮನಸ್ಸಿಟ್ಟು ಮಾಡಬೇಕು. ಮಾಡುವ ಕೆಲಸವನ್ನು ಚೆನ್ನಾಗಿ ತಲೀದುಕೊಂಡಿರಬೇಕು. ತಾನು ಮಾತನಾಡುವ ವ್ಯಕ್ತಿಗೆ ಪ್ರೀತಿ, ಮಧುರತೆ, ವಿಶ್ವಾಸ ಮೂಡುವಂತೆ ಮಾತನಡಬೇಕು. ಎಂಥ ಕೆಲಸವನ್ನು ಸಾಧಿಸುವ ಛಲ ಇರಬೇಕು. ಹೊರದೇಶಕ್ಕೆ ಹೋಗಿ ತನ್ನ ರಾಜ್ಯದ ಆಗುಹೋಗುಗಳ ಬಗ್ಗೆ ತಿಳಿಸಿದಾಗ ರಾಯಭಾರಿ ಬುದ್ದಿವಂತ, ಕುಶಲತೆ, ಮಾತುಗಾರನು, ಪ್ರಭಾವಿಯಾಗಿ, ಸುಂದರ, ದೃಢಕಾಯ, ಸಂತೃಪ್ತ, ಸುಜ್ಞಾನಿ, ಸಮಾನಮನಸ್ಯನು ಆಗಿರಬೆಕು. ರಾಯಭಾರಿಗೆ ತತ್ವಶಾಸ್ತ್ರ, ನ್ಯಾಯಶಾಸ್ತ್ರ, ರಾಜ್ಯಶಾಸ್ತ್ರ, ನೀತಿಶಾಸ್ತ್ರಗಳ ಬಗ್ಗೆ ತಿಳಿದಿರಬೇಕು. ಬೇರೆ ದೇಶದ ಮಂತ್ರಿ, ಸಭಾಸದಸ್ಯರು, ಪಂಡಿತರು, ಹಿರಿಯರು ರಾಯಭಾರಿಯ ಮಾತನ್ನು ಮೆಚ್ಚುವಂತಿರಬೇಕು. ರಾಜಧೂತನು ವಿದ್ಯಾ – ಬುದ್ದಿವಂತನು ಆಗಿದ್ದು ಉತ್ತಮ ಗ್ರಂಥಗಳು ಅಭ್ಯಾಸಿಯಗಿ, ಸಂಶೋಧಿಸಿ ವಿಷಯಗಳನ್ನು ತಿಳಿಸಬೇಕು. ಸಾವಿಗೆಅಂಜದೆ, ಅಳುಕದೆ ರಾಜನಿಗೆ ರಾಯಭಾರಿ ತಾನು ಕೈಗೊಂಡ ಕಾರ್ಯವನ್ನು ವಿವರಿಸಬೇಕು. ಆ ಕಾಲದಲ್ಲಿ ಸತ್ತರೆ ಸ್ವರ್ಗ, ಗೆದ್ದರೆ, ರಾಜ್ಯ ಎಂಬ ಪರಿಕಲ್ಪನೆ ನೆಲೆಯೂರಿತ್ತು.
೧೪. ರಾಜ್ಯದ ಕೆಲಸ ಕಾರ್ಯಗಳು ಸುಗಮವಾಗಿ ಸಾಗಲು ರಾಜನೊಮದಿಗೆ ಮಂತ್ರಿ ಮತ್ತು ಇತರರ ಪಾತ್ರ ಮುಖ್ಯ ರಾಜ ಸಮರ್ಪಕವಾಗಿ ನಡೆಸಲು ಕಾರ್ಯಕ್ಕೆ ಸಹಾಯಕರಾಗಿ ಮಂತ್ರಿಗಳು ಇರುತ್ತಾರೆ. ಒಂದು ರಾಜ್ಯದ ಅಸ್ತಿತ್ವ, ಪ್ರಜೆಗಳ ಉದ್ದಾರ, ನಾಶ, ಸರ್ವಸ್ವವು ಮಂತ್ರಿಗಳ ಕೈಯಲ್ಲಿರುತ್ತದೆ. ನಂಬಿಕೆಗೆ ಅರ್ಹವಾದ, ಅರಸ, ನಾಡಿಗೆ ಪ್ರಜೆಗಳಿಗಾಗಿ ತ್ಯಾಗ ಮಾಡುವವನು ಮಂತ್ರಿ ಯಾಗಿರುತ್ತಿದ್ದ. ರಾಜ್ಯದ ಪಗ್ರತಿ, ಕ್ಷೇಮ, ಶತ್ರಗಳ ಶಮನ ಇತ್ಯಾದಿ ಕಾರ್ಯಗಳನ್ನು ಮಂತ್ರಿ ಯಶಸ್ವಿಯಾಗಿ ನಿಭಾಯಿಸುತ್ತಿದ್ದ. ವಿದ್ಯಾವಂತ, ಬುದ್ದಿವಂತ, ತ್ಯಾಗಮಯಿ, ಕರ್ತವ್ಯನಿಷ್ಠೆ, ಸೇವಾನಿಷ್ಠೆ. ಹೃದಯ ವೈಶಾಲ್ಯತೆ, ಜಾಣ, ಚತುರ, ಚಾಣಕ್ಷ, ತಾಂತ್ರಿಕ, ಚಿಂತಕ ಧರ್ಮಿ, ನ್ಯಾಯ ಶಾಸ್ತ್ರಗಳನ್ನು ಬಲ್ಲವನಾಗಿದ್ದ ಮಂತ್ರಿಗೆ ಪಂಡಿತ ಪಾಮರರು ಇತರರು ಇದ್ದರು. ಮಂತ್ರಿ ಅಂತಃಕರಣ, ಕಠೋರ, ಶತೃಗಳ ಶಮನ, ಮಂತ್ರಿಗೆ ಪ್ರಕೃತಿದತ್ತ ಗುಣಗಳಿರಬೇಕು. ವ್ಯವಹರ, ಪ್ರಪಂಚಜ್ಞಾನ, ವಿಚಾರ ಇರಬೇಕು. ರಾಜದಡ್ಡನದರೂ ಮಂತ್ರಿ ಬುದ್ಧಿವಂತ ನಿರಬೇಕು. ಮಂತ್ರಿ ದಡ್ಡನಾಗಿದ್ದರೆ ಇಡೀ ರಾಜ್ಯವು ಹಾಳಾಗುತ್ತದೆ. ತಿರುಕ್ಕುರಳ್ ಗ್ರಂಥದಲ್ಲಿ ಮಂತ್ರಿಯ ೫ ಗುಣಗಳ ಬಗ್ಗೆ ತಿಳಿಸಲಾಗಿದೆ.
೧. ಕೈಗೊಂಡ ಕೆಲಸವನ್ನು ಪೂರೈಸುವ ಧೈರ್ಯ ಮಂತ್ರಿಗಿರಬೇಕು.
೨. ಕೈಗೊಂಡ ಕೆಲಸದ ಮಧ್ಯದಲ್ಲಿ ತೊಂದರೆ, ಅಡ್ಡಿ – ಆತಂಕ ಬಂದರೆ ಯಾರಿಗೂ ಹೆದರದೆ, ಏನೇ ಸಮಸ್ಯೆ ಬಂದರೂ ಹೆದರದೆ, ಬೆದರದೆ, ಚದರದೆ ಮುಗಿಸುವ ಧೈರ್ಯವಿರಬೇಕು.
೩. ರಾಜ್ಯದ ಪ್ರಜೆಗಳನ್ನು ಸಂರಕ್ಷಿಸುವ ಜವಾಬ್ದಾರಿ ಮತ್ತು ಹೊಣೆಗಾರಿಕೆ, ಶ್ರದ್ದೆ, ಜನರ ಕಷ್ಟ ಸುಖಗಳನ್ನು ಪರಿಹರಿಸಬೇಕು.
೪. ಮಂತ್ರಿ, ರಾಜನಿಗೆ ಮಾರ್ಗದರ್ಶನ ನೀಡುವಾಗ ನೀತಿಶಾಸ್ತ್ರ, ನ್ಯಾಯಶಾಸ್ತ್ರ, ಧರ್ಮಶಾಸ್ತ್ರಗಳನ್ನು ತಿಳಿದು ಸೂಕ್ತ ಸಲಹೆಗಳನ್ನು ನೀಡಬೇಕಿತ್ತು.
೫. ಕೈಗೊಂಡ ಕೆಲಸವನ್ನು ಪೂರೈಸುವ ಬಿಡಬಾರದು. ಇದಕ್ಕೆ ಎಲ್ಲ ಶಕ್ತಿಯನ್ನು ಉಪಯೋಗಿಸಿಕೊಳ್ಳಬೇಕು.
ಈ ಮೇಲಿನ ಐದು ಗುಣಗಳ್ಳುಳ್ಳ ಮಂತ್ರಿ ಉತ್ತಮ ರಾಜ್ಯವನ್ನು ಮತ್ತು ಉತ್ತಮ ರಾಜನಿಗೆ ಉತ್ತಮ ಮಂತ್ರಿಯಾಗಿರುತ್ತಾನೆ.
ಈ ಮೇಲಿನಂತೆ ಶತೃಗಳನ್ನು ಸಂಹರಿಸಲು – ಇಬ್ಭಾಗಿಸುವ ಶತೃಸಮುಹವನ್ನು ಬೇರ್ಪಡಿಸುವ ಜಾಣ್ಮೆ ಇರಬೇಕು. ಮಿತ್ರರು ಬಂಧುಗಳು ಒಳ್ಳೆಯ ಮಿತ್ರತ್ವವನ್ನು ಹೊಂದಿರಬೇಕು. ರಾಜ್ಯದಲ್ಲಿ ಜನರು ಶಾಮತಿಯಿಂದ ನೆಲಸಲು ಅವಕಾಶ ಮಾಡಿ ರಾಜ ಮಂತ್ರಿಯ ಸಹಾಯ, ಸಹಕಾರ ವಿಲ್ಲದೆ ಆಳ್ವಿಕೆ ಮಾಡುವುದು ಕಷ್ಟ. ಯವುದು ಒಳ್ಳೆಯದು. ಕೆಟ್ಟದ್ದು ನಿರ್ಧರಿಸಬೇಕು. ಒಮ್ಮೆ ರಾಜ ಅವಿವೇಕಿ, ಮೂರ್ಖ, ಹಠವಾದಿ, ತಿಳುವಳಿಕೆಯಿಲ್ಲದವನಾಗಿದ್ದರೆ, ಬುದ್ಧಿವಂತ ಮಂತ್ರಿಯಿಂದಲೇ ಆಡಳಿತ ಸುಗಮವಾಗಿ ನಡೆಸಬಹುದಾಗಿರುತ್ತದೆ.
೧೫. ವ್ಯವಸಾಯ ರಾಜ್ಯದ ಪ್ರಮುಖ ಆಹಾರದ ಮೂಲ. ವ್ಯವಸಾಯ ರಾಜ್ಯದ ಬೆನ್ನೆಲುಬು. ರೈತ ದುಡಿಮೆಯಿಂದಲೇ ಶ್ರೀಮಂತರು, ಬಡವರು, ಸಹಸ್ರಾರು ಜನರು ಆಶ್ರಯದಾತರು ಬದುಕುತ್ತಿದ್ದರು. ಕೋಟಿ ವಿದ್ಯೆಗಿಂತ ಮೇಟಿವಿದ್ಯೆಮೇಲು ಎನ್ನಲಾಗುತ್ತದೆ. ಕ್ಷಾಮ – ಡಾಮರ ಬಂದಾಗ ರೈತ ಪಾತ್ರ ಬಹುಮುಖ್ಯ ವಾದುದು ಕೃಷಿ ಬಗ್ಗೆ ತಾತ್ಸಾರ ಮಾಡದೇ ಉಳಿಮೆಮಾಡಿ ದುಡಿಯಬೇಕು.
೧೬. ರಾಜನಿಗೆ ಉತ್ತಮ ಗೆಳೆಯರಿರಬೇಕು. ಪ್ರತಿಯೊಂದು ಸಂಗತಿಯನ್ನು ಸಮಾನವಾಗಿ ಚರ್ಚಿಸಲು ಗೆಳೆಯರ ಸಂಗಡ ಬಹುಮುಖ್ಯ. ಗೆಳೆತನದಿಂದ ರಾಜ್ಯ ರಕ್ಷಣೆ, ಆಗುಹೋಗುಗಳ ಬಗ್ಗೆ ಚರ್ಚೆ, ಕಷ್ಟ – ನಷ್ಟ ಉತ್ತಮ, ನೀಚತನಗಳ ಬಗ್ಗೆ ಗೆಳೆತನ ಇರಬೇಕು. ಸ್ನೇಹ ಎಂಬುದು ಇಬ್ಬರು ಹೃದಯದಲ್ಲಿ ಹುಟ್ಟಿರಬೇಕು. ಆಪತಕಾಲದಲ್ಲಿ ಸ್ನೇಹ ಕೆಲಸ ಮಾಡುತ್ತದೆ. ಗೆಳೆತನದಿಂದ ಉತ್ತಮ ಪುಸ್ತಕಗಳನ್ನು ಓದಿದರೆ, ಜ್ಞಾನವೃದ್ಧಿಯ ಗೂಡ ಭಾವಗಳು, ಭಾವನೆಗಳೂ ಹೊಸ ಬದುಕನ್ನು ಕಟ್ಟಿಕೊಡುತ್ತವೆ. ಉತ್ತಮ ಗೆಳೆಯರು, ಉತ್ತಮ ಪುಸ್ತಕ ಇದ್ದಹಾಗೆ, ಗೆಳೆತನದಿಂದ ತೊಂದರೆ, ಸಮಸ್ಯೆ, ಕಷ್ಟಗಳು ದೂರವಾಗಿ ಶಾಂತಿ, ಸಂತೋಷ, ನೆಮ್ಮದಿ ದೊರೆಯುತ್ತದೆ. ಗೆಳೆತನದಲ್ಲಿ ದೊಡ್ಡವ – ಸಣ್ಣವ. ಬಡವ, ಶ್ರೀಮಂತ,ವಿದ್ಯಾವಂತ, ಅವಿದ್ಯಾವಂತ, ನಾಗರಿಕ, ಅನಗರಿಕ, ಅಧಿಕಾರ, ಹಣ್, ಅಂತಸ್ತು, ಜಾತಿಮತ, ಧರ್ಮ, ಕುಲ – ಗೋತ್ರ ಭಾಷೆ ಇವು ಯಾವುವು ಸರಿಸಮಾನವಲ್ಲ. ಇವುಗಳನ್ನು ಮೀರಿದ ಗೆಳೆತನ ರಾಜ್ಯದ ಅಭಿವೃದ್ಧಿ ಬಗ್ಗೆ ಗೆಳೆಯರು ಚಿಂತಿಸಬೇಕು. ಸುಖ – ದುಃಖಗಳ ಮೂಲಕ ಭಿನ್ನಾಭಿಪ್ರಾಯ ಮರೆತು ಸೌಹಾರ್ದಯುತ ವಾತಾವರಣ ಗೆಳೆತನದಿಂದ ಇರಬೇಕು.
೧೭. ತಿರುವಳ್ಳುವರ್ ಸ್ನೇಹದ ಬೆಲೆ ಕುರಿತು ಹೇಳುತ್ತಾರೆ. ಗೆಳೆತನ ಮಾಡುವ ಮೊದಲು ಗೆಳೆಯ ಅಥವಾ ಸ್ನೇಹದ ಬೆಲೆ ಬಗ್ಗೆ ತಿಳಿದಿರಬೇಕು. ಅಯೋಗ್ಯ ಅನರ್ಹರಿಂದ ಕೇಡು ಕಟ್ಟಿಟ್ಟಬುತ್ತಿ. ಉತ್ತಮ ವಂಶದವರೊಡನೆ ಸ್ನೇಹ ಸಂಪಾದನೆ ಸಮಾಜದಲ್ಲಿ ತಪ್ಪುಗಳನ್ನು ತಿದ್ದಿ. ಆಪತ್ಕಾಲದಲ್ಲಿ ನೆರವಾದವನು ಸ್ನೇಹಿತ. ಸ್ನೇಹಿತನ ಬಗ್ಗೆ ಅಸಡ್ಡೆ, ಉದಾಸೀನೆ, ಅಲ್ಪತನ ಬಿಟ್ಟು, ಪ್ರೀತಿ, ವಿಶ್ವಾಸಗಳಿಂದ ಮುಂದುವರೆಯಬೇಕು. ಒಳ್ಳೆಯ ಸ್ನೇಹಿತರು ಇರಬೇಕು. ಕೆಟ್ಟವರು ಇರಬಾರದು.
೧೮. ಪರಸ್ಪರ ಇಬ್ಬರು ಸ್ನೇಹವನ್ನು ಅರಿತು ತಿಳಿದುಕೊಂಡಿರಬೇಕು. ಸ್ನೇಹದ ಸ್ವಭಾವ – ಸಂಪರ್ಕ ಸಲಿಗೆಯಿಂದ ಇರುತ್ತದೆ. ಸ್ನೇಹ ಆತ್ಮ ಸಂಬಂಧ ಹೊಂದಿದೆ. ಇಬ್ಬರ ನಡುವೆ ಏನೇ ವೈಮನಸ್ಸು ಭಿನ್ನಾಭಿಪ್ರಾಯಗಳಿದ್ದರೂ ಅವರು ಒಂದಾಗಿರುತ್ತಾರೆ. ಒಳ್ಳೆಯ ಸ್ನೇಹದಿಂದ ಜಗತ್ತನ್ನೇ ಗೆಲ್ಲಬಹುದು. ಸುಖ, ಶಾಂತಿ, ನೆಮ್ಮದಿ, ಅಪಾಯ, ಅಶಾಂತಿ, ಅವಮಾನ, ಅವಸಾನ ಹೊಂದಿರಬೇಕು. ಕೆಟ್ಟವರ ಸ್ನೇಹ ಉತ್ತಮ ನಾಗರಿಕ ಮಾಡಬಾರದು. ಉತ್ತಮರಲ್ಲದವರೊಂದಿಗಿನ ಸ್ನೇಹ ಅಪಾಯ. ಮಾಡಿದರೆ ಒಳ್ಳೆಯವರಲ್ಲ. ಕೆಟ್ಟಮನಸು, ಕರುಬುತನ, ಸ್ವಾರ್ಥತನ, ಪ್ರಯೋಜನಕ್ಕಾಗಿ ಹಂಬಲಿಸಿ ಹಿತಚಿಂತಕರಂತೆ ನಟಿಸುವರು. ದ್ರೋಹ, ಕೆಟ್ಟ ಚಿಂತನೆ, ಮಾನ – ಶೀಲ, ಅವಿಶ್ವಾಸ, ಸ್ವಾರ್ಥ, ಸಾಧನೆ, ಹೊಟ್ಟೆಕಿಚ್ಚು, ಮಹಾಬುದ್ಧಿವಂತರು, ಚಮತ್ಕಾರಿಗಲು, ಪರರನಿಂದೆ, ಪರವ್ಯಸನ, ಪರದೂಷಣೆ, ಪರರ ಗುಣಗಾನ, ಇನ್ನೊಬ್ಬರ ಬೆಳವಣಿಗೆ ಸಹಿಸದೇ ಇರುವುದು, ಸ್ನೇಹದಲ್ಲಿ ಕಪಟತನ, ದ್ರೋಹ, ಸ್ವಾರ್ಥ, ದುಷ್ಟತೆ, ಕೆಟ್ಟ ಆಲೋಚನೆ, ತಾತ್ಸಾರ ಬುದ್ದಿ ಇರಭಾರದು. ಕಪಟಿಗರು ಮಾಡುವ ವಿಧೇಯ, ನಮಸ್ಕಾರ ಹಾಗೂ ವರ್ತನೆಯಲ್ಲಿ ದ್ರೋಹ, ಮೋಸ ಅಡಗಿರುತ್ತದೆ. ಹಿತಶತೃಗಳ ಸಿಹಿಮಾತು – ವಿಷವಾಗುವ ಸಂದರ್ಭವಿರುತ್ತದೆ.
೧೯. ಅವಿದ್ಯಾವಂತರು, ಅನಾಗರಿಕರು, ಕೆಟ್ಟದ್ದನ್ನು ಒಳ್ಳೆಯದೆಂದು ಭಾವಿಸಿ, ದ್ವೇಷಿಸುವರು ಮೂರ್ಖರು ತಿಳಿಗೇಡಿಗಳೆಂದು ತಿರುವಳ್ಳುವರ್ ತಿಳಿಸಿದ್ದಾನೆ. ತಿಳಿಗೇಡಿಗಳು ಮಂಗನ ಕೈಲ್ಲಿ ಮಾಣಿಕ್ಯ ಇದ್ದಂತೆ ಎನ್ನುತ್ತಾನೆ. ಕೆಟ್ಟದನ್ನು ನೋಡಿ, ಮಾತನಾಡಿ, ಕೇಳಿ ಅಲ್ಲದೆ ಪಾಪ, ಅನ್ಯಾಯ, ಅಧರ್ಮ, ಅಪವಿತ್ರತೆಗೆ ದಾಸನಾಗುತ್ತಾನೆ. ಬೇರೆಯವರಿಗೆ ಒಳ್ಳೆಯದನ್ನು ಬಯಸುವುದಿಲ್ಲ.ಉತ್ತಮ ಗ್ರಂಥ ಓದಿ ಬೇರೆಯವರಿಗೆ ಬುದ್ಧಿವಾದ ಹೇಳಬೇಕು.
೨೦. ಅಲ್ಪವನ್ನು ತಿಳಿದವರೇ ಜಗತ್ತಿನಲ್ಲಿ ಮೂರ್ಖರು. ಅಜ್ಞಾನಿ, ಅವಿದ್ಯಾವಂತರು ಬುದ್ಧಿವಾದವನ್ನು ಒಪ್ಪಲಾರರು. ಅಲ್ಪಮತಿ, ಅಲ್ಪಜ್ಞಾನ ಹೊಂದಿರುತ್ತರೆ. ಕಾಲ, ದೇಶ, ತತ್ವ ಬದಲಾವಣೆ, ಆಗಬೇಕಾದರೆ ಅವರು ಬದಲಾವಣೆ ಆಗಬೇಕು.
೨೧. ಹಗೆತನ ಎಂಬುದು ವ್ಯಕ್ತಿಯ ವ್ಯಾದಿ. ಕ್ರೋಧ, ಮದ, ಮತ್ಸರ ಎಲ್ಲ ನಾಶಕ್ಕೂ ಇದು ಸಾಕು. ರಾಮಾಯಣ, ಮಹಾಭಾರತಗಳಲ್ಲಿ ದಾಯಾದಿ ಮತ್ಸರ ಕೇಳಿದ್ದೇವೆ. ಜಯ, ಕೀರ್ತಿ ಸಂಪಾದಿಸುವಾಗ ಅವಿವೇಕದ ಭ್ರಮೆ, ಕ್ರೋಧಗಳನ್ನು ಕೈಬಿಟ್ಟು ಉತ್ತಮವಾಗಿರಬೇಕು.
೨೨. ಎಷ್ಟೇ ಸ್ನೇಹಜೀವಿ ಆಗಿದ್ದರೂ ಅವನು ಶತ್ರವಾಗಿದ್ದರೆ ಸಹಾಯ ಮಾತ್ರ ಮಾಡಬಾರದು. ಶತ್ರು ಬಗ್ಗೆ ಮೃದುಧೋರಣೆ, ಉದಾಸೀನ ತಾಳಬಾರದು. ಶತ್ರಗಳಿಗೆ ಒಳ್ಳೆಯವರು ಹೆದರಬಾರದು, ಅವರ ವಿರುದ್ಧ ಬಲಿಷ್ಠರಾಗಬೇಕು. ಶತ್ರಗಳನ್ನು ಗೆಲ್ಲುವುದು ಸೂಕ್ತ. ಎಲ್ಲರೂ ಒಳ್ಳೆಯವರಲ್ಲ – ಕೆಟ್ಟವರಲ್ಲ ಕೆಲವರಲ್ಲಿ ಹಿತಶತ್ರುಗಳು, ಕೃತ್ರಿಮಿಗಳೂ, ಅಯೋಗ್ಯರು, ವಂಚಕ, ನಯವಂಚಕರು ಇದ್ಧಾರೆ. ಕೆಟ್ಟವರಿಂದ ಸಜ್ಜನರು ದೂರ ಇರಲು ಬಯಸುತ್ತಾರೆ.
೨೩. ನಮಗಿರುವ ಶತೃ ಯಾರು, ಬಲಿಷ್ಟನೋ, ದುರ್ಬಲನೋ. ಹುಚ್ಚುತನ, ದಡ್ಡತನ, ಶತ್ರು, ಮಿತ್ರತ್ವ, ಯುದ್ಧ, ಶಾಂತಿ ಬಗ್ಗೆ ಶತ್ರುಗಳ ಬಗ್ಗೆ ಸದಾ ಎಚ್ಚರಿಕೆ ಇರಬೇಕು. ಶತೃಗಳನ್ನು ಜಯಿಸುವ ಬಗ್ಗೆ, ಅವರಲ್ಲಿ ಒಡಕು ಹುಟ್ಟಿಸಿ, ಬಲಿಷ್ಟ, ಶತೃಗಳ ಬಗ್ಗೆ ಯಾರು ಮಟ್ಟಹಾಕಲು ಸಾಧ್ಯ ಎಂದು ತಿಲಿಸಲಾಗಿದೆ.
೨೪. ತಿರುವಳ್ಳುವರ್ ಹೊರಗಿನ ಶತ್ರುವನ್ನು ನಂಬುತ್ತಾನೆ. ಒಳಗಿನ – ಹಿತಶತೃಗಳನ್ನು ನಂಬುವುದಿಲ್ಲ. ಇವರೇ ಬಹು ಅಪಾಯಕಾರಿಗಲೂ. ಆಹಾರ, ನೀರು, ಧರ್ಮ ಕಷ್ಟಕಾಲದಲ್ಲಿ ನೆರವಾಗುವುದು ಯಾರು? ಯುದ್ಧ ಆಗಲು ಬಂಧುತ್ವ ಕೆಡಲು ಹಿತಶತ್ರುಗಳೇ ಕಾರಣ. ಸಮನಾದ ಗುಣ, ಸ್ವಭಾವ, ಯೋಗ್ಯತೆ, ನಡತೆಗಳನ್ನು ಹೊಂದಿರಬೇಕು. ಅಂತಃಕಲಹ ರಕ್ತ ಸಂಬಂಧವನ್ನು ಕೆಡಿಸುತ್ತದೆ, ಕುಟುಂಬನಾಶ, ಒಳಜಗಳ, ಭೇದ – ಭಾವ ಉಂಟಾಗಿ, ನೆಮ್ಮದಿ, ಶಾಂತಿ ಸಂತೋಷ ಇರುತ್ತದೆ.
೨೫. ಹಿರಿಯ, ಬಲಿಷ್ಠ, ಶ್ರೇಷ್ಟರನ್ನು ಗೌರವಿಸಬೇಕು. ತಪ್ಪು ಮಾಡಿದರೆ ಕಷ್ಟ, ಕೆಟ್ಟದ್ದು ಮಾಡಬಾರದು. ಹಾವಿನೊಡನೆ ಸ್ನೇಹ ಬೆಳಸಿದಂತೆ, ವಿರೋಧಿಗಳನ್ನು ಬೆಳಸಬಾರದು. ಮಹಾನ್ ತ್ಯಾಗಿಗಳು, ಋಷಿಗಳಿಗೆ ಗೌರವ ಮತ್ತು ಅವರು ಮುನಿದರೆ ರಾಜ್ಯ ಅವನತಿ ಹಾದಿ ಹಿಡಿಯುತ್ತಿತ್ತು/
೨೬. ರಾಜ ಅಥವಾ ಪ್ರಜೆಗಳು ಮಧುಪಾನ ಅಥವಾ ಮದ್ಯದ ಸಹವಾಸ ಮಾಡಬಾರದು. ಮನೆತನ, ಕುಟುಂಬ ಹಾಳಾಗುತ್ತದೆ. ಮೆದುಳು ಹಿಡಿತದಲ್ಲಿರದೆ, ಬುದ್ದಿ ಭ್ರಮಣೆಯಂತಿರುತ್ತದೆ. ಕೆಟ್ಟ ಅಭ್ಯಾಸಗಳನ್ನು ಪ್ರೋತ್ಸಾಹಿಸಬಾರದು. ಎಷ್ಟೇ ವಿಶ್ವಾಸವಿರಲಿ ಬಂಧು – ಅಣ್ಣ – ತಮ್ಮಂದಿರು, ಸ್ನೇಹಿತರು ಇದಕ್ಕೆ ಬಲಿಯಾಗಬಾರದು. ಹಣ, ಹೆಂಡ, ಹೆಣ್ಣುಗಳಿಂದ ಸಂಪತ್ತು ನಾಶ, ಅನಾರೋಗ್ಯ, ಅಸಭ್ಯತನ ಹುಟ್ಟುತ್ತದೆ. ಕುಡಿದವರಿಗೆ ಶರೀರಪ್ರಜ್ಞೆ ನಿಯಂತ್ರಣ ಇರುವುದಿಲ್ಲ.
೨೭. ಪ್ರಾಚೀನ ಕಾಲದಲ್ಲಿ ಜೂಜು, ಮೋಜುಗಳು ಸಮಾಜದಲ್ಲಿದ್ದವು. ಸಾಮಾಜಿಕ ಪಿಡುಗು ಜೂಜು. ಮದ್ಯ, ವೇಸ್ಯೆ ಸಹವಾಸ, ಜೂಜು ವ್ಯಕ್ತಿಯ ಅವನತಿಯ ಪಾಲಾಗುತ್ತದೆ. ಜೂಜುಕೋರನಿಂದ ಕುಟುಂಬದ ಹೆಂಡತಿ, ಮಕ್ಕಳು, ಸ್ನೇಹಿತರು, ಆತ್ಮೀಯರು, ಲಕ್ಷ್ಮೀ ಸಹ ದೂರವಾಗುತ್ತಾಳೆ, ಸುಳ್ಳು ಮೋಸ, ರೋಗಗಳು ಇದರಿಂದ ಬರುತ್ತವೆ.
೨೮. ಗೌರವದಿಂದ ಸಮಾಜದಲ್ಲಿ ಬಾಳಲು ಎಲ್ಲರು ಇಚ್ಚಿಸಿರುತ್ತಾರೆ. ಕೀರ್ತಿ, ಸಂಪತ್ತು, ಹಣಗಳಿಂದ ಆತ್ಮಗೌರವ ಬರುತ್ತದೆ. ಉತ್ತಮ ಕೆಲಸ ಮಾಡಿದರೆ ಗೌರವ ಪ್ರಶಸ್ತಿಗಳು ಲಭಿಸುತ್ತವೆ. ಸಣ್ಣ ತಪ್ಪು ಮಾಡಬಾರದು. ದೊಡ್ಡ ಕೆಲಸ ಮಾಡಿ ದೊಡ್ಡ ವ್ಯಕ್ತಿಯಾಗಿ, ಹೆಸರು ಪಡೆಯಬೇಕು. ದೊಡ್ಡತನ ಹುಟ್ಟು ಬರಬೇಕು, ಇನ್ನೊಬ್ಬರ ಮೂಲಕ ಬರಬಾರದು.
೨೯. ತಿರುವಳ್ಳುವರ್ ಒಬ್ಬ ವ್ಯಕ್ತಿ (ಅಥವಾ ರಾಜ). ಸಮಾಜದಲ್ಲಿ ಶ್ರೇಷ್ಟನಾಗಲು ಹಲವು ಸಂಗತಿಯನ್ನು ತಿಳಿಸಿದ್ದಾನೆ. ಒಳ್ಳೆಯ ವ್ಯಕ್ತಿಯ ಅಥವಾ ಸಮಾಜದ ಲಕ್ಷಣದಲ್ಲಿ ‘ನ್ಯಾಯ, ಧರ್ಮ, ವಿವೇಕ, ಘನತೆ, ಗಂಭೀರತೆ, ಮಾನ ಮರ್ಯಾದೆ, ಸದಾಚಾರ, ತತ್ವನಿಷ್ಠೆ, ಕಾರ್ಯತತ್ಪರತೆ, ಕಾಯಕ, ಕರ್ತವ್ಯ ಪರಿಪಾಲನೆ, ಶಿಸ್ತು, ಸಂಯಂ, ಶಾಂತಿ, ಪರೋಪಕಾರ, ನಿಸ್ವಾರ್ಥ, ಸೇವಾ ಮನೋಭಾವ, ನಿರಾಹಂಕಾರ, ನಿಶ್ಚಲತೆ, ಮುಗುಳ್ನಗೆ, ಧಾರಾಳತನ, ಸವಿಮಾತು, ಬೇರೆಯವರನ್ನು ತೆಗಳದಿರುವುದು, ದಾನಶೂರ, ಧರ್ಮ ಪರಿಪಾಲಕ ವಂಚನೆಯ ಮನಸ್ಸಿಲ್ಲದವನು, ಮೋಸ ಮಾಡದಿರುವನು, ಪರದ್ರೋಹಾಚಾರಣೆಯಲ್ಲಿ ತೊಡಗದಿರುವುದು, ವಿನಯವಂತನಾಗಿರುವುದು. ಕ್ರೂರತನವಿಲ್ಲದಿರುವುದು, ಹಿಂಸಾರಾಧಕನಾಗದಿರುವುದು, ವಿನಯವಂತನಾಗಿ, ವಿವೇಚನೆಯುಳ್ಳವನಾಗಿ ಆತ್ಮ ವಿಶ್ವಾಸವುಳ್ಳವನಾಗಿ, ವಿಶಾಲ ಹೃದಯವುಳ್ಳವನಾಗಿ ಜೀವಿಸಿದರೆ ಅವನಿಗೂ ಒಳ್ಳೆಯದಾಗಿ ಸಮಾಜಕ್ಕೂ ಒಳ್ಳೆಯದಾಗುತ್ತದೆ. ಇದರಿಂದ ಒಳ್ಳೆಯ ಉತ್ತಮವಾದ ದೇಶ ನಿರ್ಮಾಣವಾಗುತ್ತದೆ ಎಂದು ತಿರುವಳ್ಳುವರ್ ರಾಜನೀತಿಯ ಸಂಗತಿಗಳನ್ನು ಕುರಿತು ಅಧ್ಯಯನ ಎಂದು ತಿರುವಳ್ಳುವರ್ ರಾಜನೀತಿಯ ಸಂಗತಿಗಳನ್ನು ಕುರಿತು ಅಧ್ಯಯನ ಮಾಡಿರುವ ಭುವನೇಶ್ವರ ಪ್ರಸಾದ್ ಅವರು (ತಿರುಕ್ಕುರಳ್) ತಿಳಿಸಿದ್ದಾರೆ.
ವಾಲ್ಮೀಕಿ ಮತ್ತು ತಿರುವಳ್ಳುವರ್ ರಾಜನೀತಿಯ ಪರಿಕಲ್ಪನೆಗಳು: ೬. ಸಮಾರೋಪ
ಆಧುನಿಕ ಕಾಲಘಟ್ಟದ ರಾಜಕಾರಣ, ರಾಜನೀತಿ, ರಾಜಧರ್ಮಗಳನ್ನು ನೋಡಿ ಜನ ಬೆಚ್ಚಿಬೀಳುವುದು ಸಹಜ. ರೌಡಿಗಳಂತೆ, ರಾವಣ, ಕೀಚಕರಂತೆ ಆಧುನಿಕ ರಾಜಕಾರಣಗಳಿಗೆ ನೀತಿ.  ನಡೆತ ಯಾವುದು ಗೊತ್ತಿಲ್ಲ. ಹಿಂದಿನ ತಲೆಮಾರಿನ ಆದರ್ಶಗಳನ್ನು ಪಾಲಿಸುವಲ್ಲಿ, ಸಮಕಾಲೀನರು ವಿಫಲರಾಗಿರುತ್ತಾರೆ. ಈಗಿರುವುದೇ ಜನರ ಪ್ರಭುತ್ವ ಒಳ್ಳೆಯದು. ಹಿಂದೆ ಇದ್ದ ರಾಜಪ್ರಭುತ್ವ ಬೇಡವಾದ ಆಳ್ವಿಕೆಯಗಿದೆ. ತಾನು ಶ್ರೇಷ್ಠ ರಾಜ್ಯ ವಿಸ್ತಾರ, ಸಿಂಹಾಸನಕ್ಕಾಗಿ ಸಂಘರ್ಷ, ಹೋರಾಟ, ವಂಶಾಡಳಿತಗಳನ್ನು ನೋಡಬಹುದು. ಸಿರಿಗೆರೆಯ ಜಗದ್ಗುರು ಡಾ. ಶಿವಮೂರ್ತಿ ಕಾಲಂನಲ್ಲಿ (ಅಂಕಣ) ರಾಜಧರ್ಮ ಮತ್ತು ಪ್ರಜಾಧರ್ಮ (೧೪.೭.೨೦೧೦) ದ ಹೋಲಿಸಿ ನೋಡಿದ್ದಾರೆ. ಅದರಲ್ಲಿ ಮಹಾ ಭಾರತದ ಶಾಂತಿ ಪರ್ವದಲ್ಲಿ ಭೀಷ್ಮನು ಧರ್ಮರಾಯನಿಗೆ ಹೇಳಿದ ರಾಜನೀತಿ ರಾಜಧರ್ಮ ವಿಚಾರ ಗಳು ಇಂತಿವೆ “ಮನಸ್ಸನ್ನು ಹತೋಟಿಯಲ್ಲಿಟ್ಟುಕೊಂಡಿರುವವನು ಕ್ರೋಧವನ್ನು ಜಯಿಸಿರುವವನು, ಶಾಸ್ತ್ರ – ಸಿದ್ಧಾಂತಗಳ ಪರಿಜ್ಞಾನ ಉಳ್ಳವನು, ಧರ್ಮ ಅರ್ಥ – ಕಾಮ – ಮೋಕ್ಷಗಳೆಂಬ ನಾಲ್ಕು ಪುರಷಾರ್ಥಗಳಲ್ಲಿ ತೊಡಗಿರುವವನು ರಾಜನ ಲಕ್ಷಣವಾಗಿತ್ತು ‘ರಾಜನಾದವನು ಯಾರನ್ನು ನಂಬಬಾರದು, ವಿರ್ಶವಾಸಕ್ಕೆ ಪಾತ್ರಾದವರಲ್ಲಿಯೂ ಅತಿಯಾದ ವಿಶ್ವಸವನ್ನು ಇಡಬಾರದು’. ‘ರಾಜನಾದವನು ಯಾವಗಲೂ ಪ್ರಸನ್ನವದನನಾಗಿರಬೇಕು, ಇತರರೊಡನೆ ಮಾತನಾಡುವಾಗ ಹಸನ್ಮುಖಿ ಯಾಗಿರಬೇಕು. ‘ತಂದೆಯ ಮನೆಯಲ್ಲಿ ಹೇಗೆ ಮಕ್ಕಳು ನಿರ್ಭಯವಾಗಿ ಆಡಿಕೊಂಡು ಇರುತ್ತಾರೋ, ಹಾಗೆ ಯಾವ ರಾಜನ ರಾಜ್ಯದಲ್ಲಿ ಪ್ರಜೆಗಳು ನಿರಾತಂಕವಾಗಿ ಜೀವನವನ್ನು ಸಾಗಿಸುತ್ತಾರೋ ಆ ರಾಜನೇ ಶ್ರೇಷ್ಠನು. “ಒಳ್ಳೆಯ ರಾಜನ ಆಡಳೀತದಲ್ಲಿ ಸುಳ್ಳು, ಮೋಸ, ವಂಚನೆ, ಕಳ್ಳತನ ಅಸೂಯೆ ಇರುವುದಿಲ್ಲ’ ರಾಜ್ಯದಲ್ಲಿರುವ ಪ್ರಜೆಗಳನ್ನು ಸಂರಕ್ಷಿಸುವುದೇ ರಾಜನ ಪ್ರಮುಖ ಕರ್ತವ್ಯ, ಇದಕ್ಕಿಂತ ಮಿಗಿಲಾದ ಕರ್ತವ್ಯ ಬೇರೇನೂ ಇಲ್ಲ. ‘ನಿನ್ನ ರಾಜ್ಯದಲ್ಲಿ ಭಿಕ್ಷುಕರು ಇಲ್ಲದಂತಾಗಲಿ, ಕಳ್ಳಕಾರರು ಇಲ್ಲದಂತಾಗಲಿ – ಹೀಗೆ ರಾಜ ಧರ್ಮವನ್ನ ಧರ್ಮರಾಯನಿಗೆ ಭೀಷ್ಮನು ಬೋಧಿಸುತ್ತಾನೆ (ವಿಜಯ ಕರ್ನಾಟಕ ೧೪.೭.೧೦ ಪು. ೬).
ಒಂದೊಂದು ಕಾಲಘಟ್ಟದಲ್ಲಿ ರಾಜನಿಗೆ ರಾಜನೀತಿ, ರಾಜಧರ್ಮವನ್ನು ಬೋಧಿಸಿದ್ದು ಕಂಡು ಬರುತ್ತದೆ. ಬಾಣನ ಕಾದಂರಿಯಲ್ಲಿ ಬರುವ ಯುವರಾಜ ಚಂದ್ರಾಪೀಡನಿಗೆ ಶುಕನಾಸ ಉಪದೇಶ ಮಾಡುತ್ತಾನೆ. ಹಾಗೆಯೇ ಕಲ್ಹಣನ ರಾಜ ತರಂಗಿಣಿಯಲ್ಲಿ ಚಂದ್ರಾಪೀಡನ ಅಧಿಕಾರಿಗಳು ತ್ರಿಭುವನಸ್ವಾಮಿ, ದೇವಾಲಯವನ್ನು ನಿರ್ಮಿಸಲು ಮುಂದಾಗುತ್ತಾರೆ. ಆದರೆ ಅಲ್ಲೊಬ್ಬ ಚರ್ಮಕಾರ ಗುಡಿಸಲಿನಲ್ಲಿ ನೆಲೆಸಿರುತ್ತಾನೆ. ಅಧಿಕಾರಿಗಳೂ ಈ ಗುಡಿಸಲು ಕಿತ್ತು ದೇವಾಲಯ ನಿರ್ಮಿಸಲು ಮುಂದಾದಾಗ ಆತ ಕೀಳಲು ಬೇಡ ಎಂದು ಬೇಡಿಕೊಂಡರು ಬಿಡುವುದಿಲ್ಲ. ಕೊನಗೆ ರಾಜನ ಹತ್ತಿರ ಚರ್ಮಕಾರನನ್ನು ಕರೆದುಕೋಂಡು ಹೋದಾ, ದೇವಾಲಯ ಕಟ್ಟಲು ರಾಜಾಜ್ಞೆಆಗಿರುವುದನ್ನು ಅರಿತ ಚರ್ಮಕಾರ ರಾಜನ ಹತ್ತಿರ ಕರೆದೊಯ್ದಾಗ ಮಹಾರಾಜ, ತಮಗೆ ಅರಮನೆ, ಹೇಗೋ ಹಾಗೆ ನನ್ನ ಗುಡಿಸಲು ನನಗೆ ಅರಮನೆ, ನನ್ನವರಿಗೆ ಅದನ್ನು ನೆಲಸಮ ಮಾಡುವುದನ್ನು ನೋಡಲಾರೆ ಎಂದಾಗ ರಾಜ ಚರ್ಮಕಾರನ ಬೇಡಿಕೆಯನ್ನು ಆಲಿಸಿ ಕೊನೆಗೆ ಈ ಅಭಿಪ್ರಾಯಕ್ಕೆ ತನ್ನ ಅಧಿಕಾರಿಗಳಿಗೆ ಕಟ್ಟುವ ದೇವಲಯವನ್ನು ನಿಲ್ಲಿಸಿ ಪರರ ಭೂಮಿ ಅಪಹರಿಸಿ ಪುಣ್ಯ ಕಾರ್ಯಕ್ಕೆ ಕಳಂಕ ತರಬೇಡಿರಿ ಇಲ್ಲವೆ ಬೇರೆಡೆ ನಿರ್ಮಿಸಿ, ಒಳಿತು ಕೆಡುಕುಗಳನ್ನು ಪರಿಪಾಲಿಸುವರಾದ ನಾವೇ ಧರ್ಮಬಾಹಿರವಾಗಿ ಈ ಭೂಮಿಯಲ್ಲಿ ನಡೆದುಕೊಳ್ಳಬಾರದೆಂದು ತಿಳಿಸುತ್ತಾನೆ. ಇಲ್ಲಿ ರಾಜ ಪ್ರಜಾಧರ್ಮವನ್ನು ಒಪ್ಪುತ್ತಾನೆ. ರಾಜನ ಈ ನೀತಿಯನ್ನು ಕಂಡು ಬೆರೆಗಾದ ಚರ್ಮಕಾರ ಕೊನೆಗೆ ದೇವಸ್ಥಾನಕ್ಕೆ ತನ್ನ ಕೊಟ್ಟಿಗೆ ಜಾಗವನ್ನು ಬಿಟ್ಟುಕೊಟ್ಟು ಪ್ರಜಾಧರ್ಮದ ಸಾರ್ಥಕತೆಯನ್ನು ಗಳಿಸುತ್ತಾನೆ.
ಭಾರತದಲ್ಲಿ ರಾಜನೀತಿಯನ್ನು ಚಾರಿತ್ರಿಕವಾಗಿ ಪ್ರಾಚೀನ ಕಾಲದಿಂದಲೂ ಗುರುತಿಸುತ್ತೇವೆ. ಮೌರ್ಯ, ಶಾತವಾಹನ, ಕುಶಾನ, ಗುಪ್ತರು, ದೆಹಲಿಸುಲ್ತಾನರು, ಮೊಘಲರು, ಬ್ರಿಟಷರು ಹೀಗೆ ತಮಗೆ ಇಷ್ಟಬಂದಂತೆ ಕೆಲವರು ಆಡಳಿತದಲ್ಲಿ ರಾಜಧರ್ಮ – ನೀತಿ ಅನುಸರಿಸಿದ್ದಾರೆ. ಕೌಟಿಲ್ಯ ಮೊದಲಾದರು ಈ ಕುರಿತು ಚಿಂತಿಸಿದ್ದಾರೆ. ಬ್ರಿಟಿಷರು ಭಾರತದಲ್ಲಿ ಅನುಸರಿಸದ ‘ಒಡೆದು ಆಳುವ ನೀತಿ’ ಅವರಿಗೆ ಆಡಳಿತದ ರಾಜನೀತಿಯಾಗಿತ್ತು. ಭಾರತದಲ್ಲಿ ಒಡೆದು ಆಳುವ ನೀತಿಯನ್ನು ಜಾರಿಗೆ ತಂದರು, ತಾವೇ ಅದರ ನೇತಾರರಾದರು. ಆಗಿನ ಸಂದರ್ಭದಲ್ಲಿ ಸ್ವಾತಂತ್ರ್ಯ ಹೋರಾಟದ ಮುನ್ನಡೆಯನ್ನು ಬ್ರಾಹ್ಮಣರು ವಹಿಸಿಕೊಂಡಿದ್ದರು. ಬ್ರಾಹ್ಮಣರು ಬ್ರಿಟಿಷರ ಪರವಾಗಿದ್ದರೆಂದು ತಿಳಿಸಲಾಗಿದೆ. ಬ್ರಾಹ್ಮಣೇತರರು ಒಗ್ಗಟ್ಟಾಗಿ ಸಂಘಟನೆ ಗೊಂಡರು, ಮಹಾತ್ಮಗಾಂಧಿ, ಹಳ್ಳಿಗಳಿಗೆ ೧೯೨೦ರಲ್ಲಿ ಬಂದಾಗ ಬ್ರಾಹ್ಮಣೇತರರು ಸ್ವಾತಂತ್ರ್ಯ ಚಳುವಳಿಯಲ್ಲಿ ಭಾಗವಹಿಸಲು ಆಹ್ವಾನಿಸಿದರು. ಆಗ ಪ್ರತಿಯೊಂದು ಜಾತಿ – ವಂಶಗಳಿಗೂ ಸಂವಿಧಾನಬದ್ಧ ಸೌಲಭ್ಯಗಳನ್ನು ಪರಿಚಯಿಸಿದರು.
ಭಾರತಕ್ಕೆ ಸ್ವಾತಂತ್ರ್ಯ ಬರುವ ಪೂರ್ವದಲ್ಲಿ ರಾಜಪ್ರಭುತ್ವ ಇತ್ತು. ಆನಂತರ ಪ್ರಜಾಪ್ರಭುತ್ವ, ಗ್ರಾಮಸ್ವರಾಜ್ಯ, ಗ್ರಾಮೀಣ ಕೈಗರಿಕೆಗಳ ಪುನರುಸ್ಥಾನ, ಕಲ್ಯಾಣ ರಾಜ್ಯದ ಕಲ್ಪನೆ, ಸರ್ವೋದಯ ಕಲ್ಪನೆ, ಗಾಂಧಿತತ್ವ, ಶಿಕ್ಷಣ ವ್ಯವಸ್ಥೆ ಮೊದಲಾದವು ಇದ್ದವು. ಬ್ರಿಟಿಷರು ಭಾರತವನ್ನು ಬಿಟ್ಟು ಹೋದಮೇಲೆ, ಭಾರತೀಯರು ಕಲ್ಯಾಣ ರಾಜ್ಯದ ಕಲ್ಪನೆಯನ್ನು ಹೊಂದಿದ್ದರು. ಅದು ಸಾಕಾರಗೊಳ್ಳಲಿಲ್ಲ.
ರಾಮನಾಥ ಚರಿತೆಯಲ್ಲಿ ‘ರಾಜನೀತಿ’ಯ ಪ್ರಸ್ತಾಪವಿದೆ. ರಾಜಕುಮಾರನಿಗೆ ಆಸ್ತ್ರ – ಶಸ್ತ್ರಗಳ ತರಬೇತಿಯಲ್ಲದೆ “ರಾಜನೀತಿಯ’ಯನ್ನು ತಿಳಿಸುತ್ತಿದ್ದರು. ರಾಜನು ಎಷ್ಟೇ ಸಮರ್ಥವಾಗಿದ್ದರೂ, ಶಕ್ತಿವಂತನಾಗಿದ್ದರೂ, ಬುದ್ಧಿಬಲ ಇರುವುದು ಅನಿ ವಾರ್ಯವಾಗಿತ್ತು. ರಾಜ ಆಂತರಿಕ – ಬಾಹ್ಯಸಂಬಂಧ, ಆಡಳಿತವನ್ನು ನಿರ್ವಹಿಸಲು ವಿದ್ಯಾರ್ಥಿ ಹಂತದಿಂದಲೇ ವಿದ್ಯಾಭ್ಯಾಸ ಕೊಡಲಾಗುತ್ತಿತ್ತು. ತಂದೆ – ತಾಯ, ಹಿರಿಯರು, ಮಂತ್ರಿ ವರ್ಗಮೊದಲಾದವರು ರಾಜಕುಮಾರನಿಗೆ ವಿದ್ಯೆಯನ್ನು ಕಲಿಸುತ್ತಿದ್ದರು.
ನಂಜಂಡ ಕವಿಯ ವಿರಚಿತ ‘ರಾಮನಾಥ ಚರಿತೆ’ಯಲ್ಲಿ ಹರಿಹರದೇವಿ ಕುಮಾರರಾಮನಿಗೆ ರಾಜನೀತಿಯನ್ನು ಬೋಧಿಸುತ್ತಾಳೆ. ಕುಮಾರರಾಮ ಅರಮನೆಯಲ್ಲಿ ರಾಜಕಾರ್ಯಗಳನ್ನು ಬಿಟ್ಟು ಚೆಂಡಾಟ ಆಡಲು ಮುತ್ತಿನ ಚೆಂಡನ್ನು ತೆಗೆದುಕೊಳ್ಳಲು ಹೋದಾಗ ಹರಿಹರದೇವಿ ಹೀಗೆ ಹೇಳುತ್ತಾಳೆ. ವೈರಿಗಳ ಬಗೆಗೆ ಸಂಪೂರ್ಣ ಎಚ್ಚರದಿಂದಿರಬೇಕು. ಮಕ್ಕಳಾಟ ಬಿಟ್ಟು ಮಂದಿಯ ಕಡೆ ಗಮನಕೊಡು, ಕುದುರೆ ಸವಾರಿ ಮಾಡು, ಸೈನಿಕರನ್ನು, ಭಟರನ್ನು ಸರಿಯಾಗಿ ನೋಡಿಕೊಳ್ಳಬೇಕು. ನೆಂಟರು – ದಾಯಾದಿಗಳೊಂದಿಗೆ  ವಿರಸ – ನೋವು ಬೇಡ, ಕೆಟ್ಟವರನ್ನು ದೂರವಿಡು, ಕೋವಿದ – ಮಾತಾಪಿತೃಗಳೊಡನೆ ಹೇಗೆ ನಡೆದುಕೊಳ್ಳಬೇಕೆಂದು ತಿಳಿಸುತ್ತಾಳೆ, ಜಾತಿ – ಧರ್ಮ ಎಂದೆಣಿಸದೆ ಎಲ್ಲರಿಗೂ ಸಮಾನವಾಗಿ ನಡೆದುಕೋ, ಸಂಗ್ರಾಮದಲ್ಲಿ ಭಯ – ಭೀತಿ ಆಗಬೇಡ, ವಿಶ್ವಾಸಘಾತಕರನ್ನು ನಂಬಬೇಡ. ವಿನಯದಿಂದ ನಡೆದುಕೋ ಕುಮ್ಮಟದುರ್ಗ ಹೊಸಮಲೆದುರ್ಗಕ್ಕೆ ನೆಮ್ಮದಿಯನ್ನುಂಟುಮಾಡು. ತುರುಕರ ಬಗ್ಗೆ, ಬೇಹುಗಾರರ ಮಾತುಗಳ ಬಗ್ಗೆ ಎಚ್ಚರಿಕೆಯಿಂದ ಲಕ್ಷಿಸುವುದು. ಎಂಥ ಕಷ್ಟ ಬಂದರೂ ದುರ್ಗವನ್ನು ಬಲಿಕೊಡದೆ ರಕ್ಷಿಸಬೇಕು. ಮಂತ್ರಿ ಮೊದಲಾದವರೊಡನೆ ಕಾರ್ಯ ನಿರ್ವಹಿಸಬೇಕು. ಹೀಗೆ ರಾಜನೀತಿಯನ್ನು ಹರಿಹರದೇವಿ ಹೇಳುತ್ತಾ – ‘ಕುಂತಿ ಮಾತು ಕೇಳದೆ ಜೂಜಾಟವಾಡಿದ ಪಾಂಡವರಿಗೆ ಬಂದ ವನವಾಸವನ್ನು, ಬಂಧು – ಬಾಂಧವರಲ್ಲಿ ಕದನ ಬೇಡವೆಂದು ಗಾಂಧಾರಿಯ ಮಾತು ಮೀರಿದ್ದರಿಂದ ಕೌರವರಿಗೆ ಬಂದೊದಗಿದ ವಿನಾಶವೇನು? ಹಮ್ಮಿನಿಂದ ರಾಮನು ಕಾಂಚನಮೃಗ ಬೆನ್ನಟ್ಟಿ ತೊಂದರೆಗೊಳಗಾದ ಬಗೆಯನ್ನು’ ತನ್ನ ರಾಜನೀತಿಯಲ್ಲಿ ತಿಳಿಸುತ್ಥಾಳೆ. ಅರಸನ ದಕ್ಷತೆ, ಎಚ್ಚರ, ಸಂಯಮ, ವೃದ್ಧಿಗಲಿಂದ ಆದರ್ಶನಾಗುವ ಎಲ್ಲ ಲಕ್ಷಣಗಳು ರಾಜನಲ್ಲಿರುತ್ತಿದ್ದವು. ರಾಜನೀತಿ ಕಲಿಯುವುದು ಅವಶ್ಯಕವಾಗಿತ್ತು (ರಾಮನಾಥ ಚರಿತೆ, ಸಾಂಸ್ಕೃತಿಕ ಅಧ್ಯಯನ, ೨೬೬ – ೬೭).
ರಾಜನೀತಿಯಲ್ಲಿ ಪ್ರಮುಖವಾಗಿ ಈ ಸಂಗತಿಗಳು ನಿರ್ಣಾಯಕವಾಗಿವೆ; ಅರಸನ ಹಿರಿಮೆ, ಶಿಕ್ಷಣ, ಅವಿದ್ಯೆ, ಕೇಳುವಿಕೆ, ಅರಿವು, ತಪ್ಪುತಿದ್ದಿಕೊಳ್ಳುವುದು, ಹಿರಿಯರ ಆಶ್ರಯ, ನೀಚರ ಸಹವಾಸ ಮಾಡದಿರುವುದು, ತಿಳಿದು ವರ್ತಿಸುವ ಬಗೆ, ಬಲದ ಅರಿವು, ಕಾಲದ ಪರಿಜ್ಞಾನ, ಸ್ಥಳ ಪರಿಜ್ಞಾನ, ಅರಿತು ನಂಬುವ ಬಗೆ, ಅರಿತು ಕಾಯಕ್ಕೆ ನೇಮಿಸುವುದು, ಬಂಧುಗಳನ್ನು ಆದರಿಸುವಿಕೆ, ಮರೆಯದಿರುವಿಕೆ, ನ್ಯಾಯಾಡಳಿತ, ಕ್ರೂರಾಡಳಿತ, ಭೀತಿ ನಿವಾರಣೆ, ಕರುಣೆಯ ದೃಷ್ಟಿ, ಬೇಹುಗಾರಿಕೆ, ಸಾಮರ್ಥ್ಯನಾಗಿರುವುದು, ಆಲಸ್ಯ ಇಲ್ಲದಿರುವಿಕೆ, ಪುರಷ ಯತ್ನ ಪಡೆದಿರುವುದು, ಆಪತ್ತಿನಲ್ಲಿ ಸ್ಥೈರ್ಯದ ಬಗ್ಗೆ ಅವಲೋಕಿಸಬಹುದಾಗಿದೆ. ಪ್ರಾಚೀನ ಕಾಲದಲ್ಲಿ ಈ ಬಗೆಯ ಲಕ್ಷಣಗಳಿದ್ದವು. ಮುಂದುವರೆದು ಮಂತ್ರಿ, ಮಾತು, ಕಾರ್ಯ ಕೆಲಸ, ರಾಯಭಾರ, ರಾಜ ಮಂತ್ರಿ ಸಂಬಂಧ, ಸಭೆ ಪರಿಜ್ಞಾನ, ಸಂಕೇತ ಪ್ರಜ್ಞೆ, ನಾಡು, ಕೋಟೆ, ಸ್ನೇಹ, ಸಲಿಗೆ, ಕೆಟ್ಟ ಸ್ನೇಹ, ದಡ್ಡತನ, ಹಗೆತನ, ಜೂಜು, ಮದ್ದು, ವೇಶಾಸ್ತ್ರೀಯರು, ಹೆಣ್ಣಿನ ಮಾತು ಕೇಳುವ ಗಂಡಸರು, ಹಿರಿಯರಿಗೆ ಕೊಡುವ ಗೌರವ ಮೊದಲಾದ ವಿಷಯಗಳು ರಾಜನೀತಿಯಲ್ಲಿ ಕಂಡುಬರುತ್ತವೆ.

